
ᑕᑯᒋᐊᕐᓗᒋᑦ 
ᐃᓗᓕᖏᑦ 

 
 

 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᑲᒪᒋᔭᖃᖅᑐᖅ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᓄᓇᕗᒥ ᓄᓇᖁᑎᖏᓐᓂ 25-ᖑᔪᓂ. ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᑦ ᑮᓇᐅᔭᖃᖅᑎᑦᓯᖃᑦᑕᖅᐳᑦ ᐊᒻᒪ ᑲᒪᒋᔭᖃᖅᑐᑦ ᐃᒻᒥᓂᒃ ᐊᐅᓚᓂᖃᖅᑐᓂᒃ ᓄᓇᓕᖕᓂ ᐃᒡᓗᓕᕆᔨᑦ ᑎᒥᖁᑎᖏᑦ 
ᐊᐅᓚᑦᑎᔪᑦ ᐅᓄᕐᓂᖃᖅᑐᓂᒃ ᖃᓂᒋᔭᖏᓐᓂ 6,000 ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᓄᓇᕗᑦ ᐃᓗᐊᓂ. ᓄᓇᕗᑦ ᒐᕙᒪᒃᑯᖏᑦ ᐃᓕᓴᖅᓯᓯᒪᔪᑦ 
ᓄᓇᕗᒥ ᐊᒃᓱᕈᕐᓇᖅᓯᓂᖓᓂᒃ ᐃᒡᓗᑭᒃᓴᕐᓂᖅ. ᓄᓇᕗᒥᐅᑦ ᐅᑕᖅᑭᖃᑦᑕᖅᑐᑦ ᐃᒡᓗᒃᓴᖏᓐᓂᒃ ᐊᑯᓂᐊᓗᒃ ᐃᒡᓗᒃᓴᒥᒃ 
ᐊᑐᐃᓐᓇᖅᑕᖃᓕᓚᐅᖏᓐᓂᖓᓂ, ᑖᒃᑯᐊ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᐃᒡᓗᖃᖅᑐᑦ ᐃᓄᒋᐊᒐᔪᒃᑐᑦ ᐸᖕᒥᐅᕐᓗᑎᒡᓗ ᐃᒡᓗᒥ. 

ᐃᓚᖓ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑎᖓᑕ ᑎᓕᔭᐅᓯᒪᔾᔪᑎᖏᑦ ᐱᓕᕆᐊᒃᓴᕆᓗᒋᑦ ᐊᔾᔨᒌᒥᒃ ᐱᕕᒃᓴᖃᖅᑎᑦᓯᓗᑎᒃ ᐃᒡᓗᑖᕈᓐᓇᕐᓂᕐᒧᑦ 
ᓄᓇᕗᒥᐅᑕᐅᔪᑦ. ᑕᒪᑐᒧᖓ ᑎᑭᐅᑎᖁᓪᓗᒍ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᒃᑎᓚᐅᖅᑐᑦ ᒪᓕᒐᕐᓂᒃ ᐊᑐᖅᑕᐅᓂᐊᖅᑐᓂᒃ 
ᐃᒡᓗᑖᖅᑎᑦᓯᖃᑦᑕᕐᓂᕐᒧᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖓᓐᓂᒃ ᑕᐃᒃᑯᓄᖓ ᐃᒡᓗᒃᓴᖅᑖᕈᒪᔪᓄᑦ ᐱᔭᕆᐊᖃᕐᓂᖅᐹᖑᔪᓄᑦ. ᑭᓯᐊᓂᓕ, 
ᖃᐅᔨᓚᐅᖅᑐᒍᑦ ᓇᐅᑦᑎᖅᓱᐊᖃᑦᑎᐊᕐᓂᖏᒻᒪᑕ ᐃᒡᓗᓕᕆᔨᒃᑯᓐᓄᑦ ᐃᒡᓗᒃᓴᒥᒃ ᐅᑕᖅᑭᔪᑦ ᐃᒡᓗᑖᖅᑎᑕᐅᖃᑦᑕᕐᓂᖏᓐᓂᒃ  ᐊᒻᒪ 
ᐃᓛᓐᓂᓚᐅᓱᖓᒃᑯᑦ ᓇᐅᑦᑎᖅᓱᖅᑕᐅᖃᑦᑕᕐᓂᖏᓐᓂᒃ ᐃᒡᓗᑖᖅᑎᑦᓯᓂᖏᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᑦ. ᑕᐃᒪᐃᒻᒪᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑎᒥᖁᑎᖓᑦ ᖃᐅᔨᒪᓚᐅᖏᑦᑐᑦ ᖃᑦᓯᓂᒃ ᐃᒡᓗᑖᖅᑎᑦᓯᓯᒪᖕᒪᖔᑕ ᑕᐃᒃᑯᓄᖓ ᐱᔭᕆᐊᖃᕐᓂᖅᐹᖑᔪᓄᑦ. 
ᖃᐅᔨᓴᐃᓚᐅᖏᒻᒥᔪᑦ ᐃᒡᓗᒧᑦ ᐃᓯᕈᓐᓇᕐᒪᖔᑕ ᐊᒃᓴᓗᐊᓕᖕᓂᒃ ᐊᑐᖅᑐᑦ ᐊᒻᒪ ᐃᓐᓇᐅᓕᖅᑐᑦ 60 ᐅᖓᑖᓂ ᑎᒥᒥᒍᑦ ᐱᒡᒐᕈᑎᖃᖅᑐᑦ 
ᐃᒡᓗᖃᖅᑐᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖓᓐᓂ. 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓇᐅᑦᑎᖅᓱᐊᖃᓚᐅᖏᑦᑐᑦ ᐊᑯᓚᐃᑦᑐᒃᑯᑦ ᖃᐅᔨᓴᐃᖃᑦᑕᕐᒪᖔᑕ ᐃᒡᓗ ᖃᓄᑎᒋ ᖃᓄᐃᓕᖓᓕᕐᒪᖔᑕ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐊᒻᒪ ᖃᐅᔨᓴᐃᔪᓐᓇᓚᐅᖏᒻᒥᔪᑦ ᐊᑯᓚᐃᑦᑐᒃᑯᑦ ᖃᐅᔨᓴᐃᖃᑦᑕᕐᒪᖔᑕ ᓱᕋᒃᓯᒪᔪᓂᒃ ᓴᓇᔭᕆᐊᖃᖅᑐᓂᒃ. ᐃᒡᓗᓪᓗ 
ᖃᓄᐃᓕᖓᓕᕐᒪᖔᑕ ᕿᒥᕐᕈᓇᒃᑕᐅᖃᑦᑕᕆᐊᖃᖅᑐᑦ ᖃᐅᔨᓴᖅᑕᐅᓗᑎᒃ ᐊᕐᕌᒎᒃ ᒪᕐᕈᑕᒫᓐ. ᑭᓯᐊᓂᓕ, ᑎᑭᓪᓗᒍ ᒫᔾᔨ 2024, 
ᖃᐅᔨᓴᕈᑎᕕᓂᐅᔪᑦ ᐱᑐᖃᐅᓂᖃᒐᔪᓚᐅᖅᑐᑦ ᐊᕐᕌᒍᓄᑦ 6-ᓄᑦ. ᐱᓕᕆᐊᖃᕋᑎᒡᓗ ᓱᕋᔾᔭᐃᖅᓯᓯᒪᓗᑎᒃ ᓴᓇᖃᑦᑕᕐᓂᕐᒧᑦ ᐅᓗᕆᐊᓇᓕᖁᓇᒍ 
ᐃᒡᓗᒥ ᐃᒡᓗᖃᖅᑐᓄᑦ ᐊᒻᒪ ᐊᑭᑐᓂᖅᓴᐅᓕᖁᓇᒍ ᓯᕗᓂᒃᓴᑦᑎᓐᓂ ᓴᓇᔭᕆᐊᖃᖅᑐᑦ. 

ᑭᐅᖁᓪᓗᒋᑦ ᐃᒡᓗᑭᒃᓴᕐᓂᕐᒧᑦ, ᐊᒃᑑᕙ 2022-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ ᐊᒻᒪ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ 
ᓴᖅᑭᑦᑎᓚᐅᖅᓯᒪᔪᑦ ᓄᓇᕗᑦ 3000 ᐸᕐᓇᐅᑎᓂᒃ. ᑖᒃᑯᐊ ᐸᕐᓇᐅᑏᑦ ᑐᕌᒐᖃᓚᐅᖅᑐᑦ ᐃᒡᓗᓕᐅᖁᓪᓗᒋᑦ 3,000-ᓂᒃ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓂᒃ ᐊᕐᕌᒍ ᑎᑭᓪᓗᒍ 2030. ᑖᒃᑯᓇᓐᖓᑦ ᐃᒡᓗᓂᒃ, ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᑦ ᐊᖏᖅᓯᒪᓕᖅᑐᑦ 
ᐃᒡᓗᓕᐅᖁᓪᓗᒋᑦ 1,400-ᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐊᑭᖃᕐᓂᐊᕐᓂᖓ ᒥᒃᓴᐅᓴᒃᑕᐅᓯᒪᔪᖅ $1.2 ᐱᓕᐊᓐᓂᒃ. ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᐊᖏᔪᒥᒃ ᐊᒃᓱᕈᕐᓇᖅᑐᒥᒃ  ᓵᓐᖓᒃᓯᕗᑦ ᐊᖑᒻᒪᑎᒐᓱᐊᕐᓗᒋᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓴᓇᔭᐅᓂᒃᓴᖏᑕ 
ᑐᕌᒐᒃᓴᕆᔭᖏᑦ, ᐱᖃᓯᐅᑎᓪᓗᒍ ᐱᔭᕐᓂᖏᒻᒪᑦ ᓄᓇᒥᒃ ᐱᔭᕆᐊᒃᓴᖅ ᐊᒻᒪ ᖃᐅᔨᒪᓇᕈᓐᓃᕐᒪᑕ ᓇᓗᓈᕿᓪᓗᑎᒃ ᓯᕗᓂᒃᓴᑦᑎᓐᓂ 
ᑮᓇᐅᔭᖃᖅᑎᑦᓯᒐᔭᕐᒪᖔᑕ ᖃᑦᓯᓂᒃ. ᖃᐅᔨᓚᐅᖅᑐᒍᑦ ᓇᓗᓇᐃᖅᓯᓯᒪᑦᑎᐊᓚᐅᖏᒻᒪᑕ ᐱᕙᓪᓕᐊᓂᕆᔭᖏᓐᓂᒃ ᑎᑭᐅᑎᒐᓱᐊᖅᑕᖏᓐᓄᑦ 
ᑐᕌᒐᕆᔭᖏᓐᓄᑦ. 

  

ᑭᓱᓕᒫᓄᑦ ᑐᕌᖓᔪᑦ ᐅᖃᐅᓯᒃᓴᑦ 

• ᑐᓐᖓᕕᒋᓪᓗᒋᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖏᑕ ᖃᕆᑕᐅᔭᒃᑯᑦ ᑐᓴᒐᒃᓴᖁᑎᖏᑦ 

ᓄᐊᓯᒪᔪᓂᑦ, ᐅᓄᕐᓂᖅᓴᐅᔪᑦ 60 %-ᖏᑦ ᓄᓇᕗᒥᐅᑕᑦ ᐃᒡᓗᓕᕆᔨᒃᑯᓐᓂᑦ ᐃᒡᓗᖃᕐᓗᑎᒃ 
ᑭᓯᐊᓂᐅᖕᒪᑕ, ᐊᒻᒪ 45%-ᖏᑦ ᐸᖕᒥᐅᑐᒥᒃ ᐃᒡᓗᖃᖅᑐᑦ. 

• ᒪᓕᒡᓗᒋᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᑐᓴᒐᒃᓴᖏᑦ ᒫᓐᓇᕐᓂᓴᐅᓂᖅᐹᖑᔪᑦ ᓈᓴᐃᔾᔪᑕᐅᓚᐅᖅᑐᑦ 
(2021-ᒥ), 84%-ᖏᑦ ᓄᓇᕗᒥᐅᑕᐅᔪᑦ ᐃᓅᓂᖏᓐᓂᒃ. ᐃᓄᐃᑦ  97%-ᒋᓪᓗᓂᒋᑦ ᐃᒡᓗᖃᖅᑐᑦ 
ᐃᒡᓗᓕᕆᔨᒃᑯᑦ ᐃᒡᓗᖏᓐᓂ ᓄᓇᕗᒥ. 

• ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᖃᓂᒋᔭᖏᓐᓃᑦᑐᓂᒃ 6,000 ᐃᒡᓗᖁᑎᒋᔭᖏᑦ ᐃᒡᓗᓕᕆᔨᒃᑯᑦ ᓄᓇᕗᒥ 
25-ᖑᔪᓂ ᓄᓇᓕᐅᔪᓂ ᑖᒃᑯᐊ ᑭᒡᒐᖅᑐᐃᔪᑦ 57%-ᖏᓐᓂᒃ ᐃᒡᓗᖁᑎᒋᔭᐅᔪᓕᒫᓐ ᓄᓇᕗᒥ. 

• ᑭᒡᓕᓯᓂᐊᖅᑎᒃᑯᑦ ᑲᓇᑕᒥ 2021-ᒥ ᓈᓴᖅᑕᐅᓂᑯᓄᑦ ᓄᐊᓯᒪᔭᖏᑦ ᑕᑯᒃᓴᐅᑎᑦᓯᓚᐅᖅᑐᑦ 1/3-ᓗᐊᖏᑦ 
ᐃᓄᐃᑦ ᓄᓇᕗᒥ ᐅᖃᓚᐅᖅᑐᑦ ᐃᒡᓗᖃᕐᓂᖏᓐᓂᒃ ᓴᓇᔭᕆᐊᖃᒻᒪᕆᒃᑐᓂ. 

• ᒪᓕᒡᓗᒋᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐅᖃᐅᓯᖏᑦ, ᖃᓂᒋᔭᖏᓐᓃᑦᑐᑦ 1,900-ᖑᔪᑦ ᑖᒃᑯᓇᓐᖔᖅᑐᑦ 
6,000 ᐃᒡᓗᖁᑎᒋᔭᐅᔪᑦ ᓴᓇᔭᐅᓚᐅᖅᓯᒪᔪᑦ ᐊᕐᕌᒍᑦ 40 ᐊᓂᒍᖅᓯᒪᓕᑐᑦ ᑕᐃᒪᓐᓇ ᐱᑐᖃᐅᑎᒋᔪᑦ. 

• ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓇᐅᑦᑎᖅᓱᐊᖃᓚᐅᖏᑦᑐᑦ ᓱᕋᒃᓯᒪᔪᖅᑕᖃᕐᒪᖔᑦ 
ᓴᓇᔭᕆᐊᖃᖅᑐᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ. ᖃᐅᔨᓴᖅᑕᑦᑕ ᐃᓚᖓᓐᓂ ᓇᓂᓯᓚᐅᖅᑐᒍᑦ 1/3-
ᓗᐊᖏᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᖃᐅᔨᓴᖅᑕᐅᓯᒪᖏᑦᑐᑦ ᓱᕋᒃᓯᒪᔪᖅᓯᐅᖅᑕᐅᓗᑎᒃ 
ᓱᕋᓗᐊᓚᐅᖏᓐᓂᖏᓐᓂ ᓴᓇᔭᐅᖁᓪᓗᒋᑦ. 

 
ᑕᑯᓗᒋᑦ  ᐊᑐᓕᖁᔭᓕᐊᑦ ᐊᒻᒪ ᑭᒡᒍᓯᐅᔪᑦ ᐃᓱᐊᓂ ᐅᑯᐊ ᐅᓂᒃᑳᓕᐊᑦ. 

ᐱᓪᓗᐊᑕᐅᓂᖏᑦ ᐊᒻᒪ ᖃᐅᔨᔭᐅᔪᑦ 

ᐱᒋᐊᕐᓂᖓ 
ᖃᓄᐃᒻᒪᖔᑦ 

 

ᐃᒡᓗᓕᕆᓂᖅ ᓄᓇᕗᒥ 

1. ᓄᓇᕗᑦ ᐊᒃᓱᐊᓗᒃ ᐊᒃᓱᕈᕐᓇᓕᖅᑐᖅ ᐃᒡᓗᑭᒃᓴᕐᓂᕆᔭᖓᑦ. 
ᐊᑭᑐᔪᒻᒪᕆᐅᓪᓗᓂᓗ ᓇᖕᒥᓂᖅ ᐃᒡᓗᑖᕆᐊᒃᓴᖅ, ᐅᓄᖏᑦᑑᓪᓗᑎᒡᓗ ᐊᑭᑐᓗᐊᖏᑦᑐᑦ 
ᐃᒡᓗᒃᓴᐃᑦ ᐊᑐᐃᓐᓇᐅᔪᑦ, ᐊᒻᒪ ᐊᑕᖏᖅᓯᒪᓪᓗᑎᒃ ᐃᓅᓯᒃᑯᑦ ᑮᓇᐅᔭᓕᐅᕈᑎᒃᓴᒃᑯᓪᓗ 
ᐊᒃᓱᕈᕈᑎᖃᕐᒪᑕ ᓄᓇᕗᒥᐅᑕᐅᔪᑦ, ᓲᕐᓗ ᑮᓇᐅᔭᓕᐊᖏᑦ ᐊᒃᐸᓯᒃᑑᓪᓗᑎᒃ, 
ᐱᔭᕐᓂᖏᔾᔪᑎᒋᖕᒪᒍ ᓇᖕᒥᓂᖅ ᐃᒡᓗᑖᕆᐊᒃᓴᖅ ᐅᕝᕙᓘᓐᓃᑦ ᐊᑭᑐᓗᐊᖏᑦᑐᒥᒃ 
ᐃᒡᓗᖃᕆᐊᒃᓴᖅ ᑭᓯᐊᓂ ᐃᑲᔪᖅᑕᐅᔾᔪᑎᖃᕐᓗᑎᒃ. ᐅᖓᑖᓂ 60 %-ᖑᔪᑦ ᓄᓇᕗᒥᐅᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑕ ᐊᓯᐊᓂᒃ ᐃᒡᓗᒃᓴᖃᖏᑦᑐᑦ —ᐃᒪᐃᓕᖓᓪᓗᑎᒃ, 
ᐃᑲᔫᓯᐊᖅᑕᖅᑐᑦ ᐃᒡᓗᒧᑦ ᐊᑭᓕᖅᓱᖅᑕᖏᑦ ᐊᑐᖅᑐᐊᖅᑐᑦ ᑐᓐᖓᕕᒋᔭᐅᓪᓗᑎᒃ 
ᑮᓇᐅᔭᓕᐊᖏᑕ ᐅᓄᕐᓂᕆᔭᖏᓐᓂᒃ ᐊᒻᒪ ᐊᑭᓕᖅᓯᔪᓐᓇᕐᓂᕆᔭᖏᓐᓂᒃ ᐊᑐᖅᑐᐊᕈᑎᒥᒃ 
ᐃᒡᓗᒧᑦ. ᒪᓕᒡᓗᒋᑦ ᑲᓇᑕᒥ ᑭᒡᓕᓯᓂᐊᖅᑎᑦ ᒫᓐᓇᕐᓂᓴᐅᓂᖅᐹᑦ ᓈᓴᖅᓯᒪᔭᖏᓐᓂ (2021), 
84%-ᖏᑦ ᓄᓇᕗᒥᐅᑦ ᐃᓄᐃᑦ. ᐃᓄᐃᓪᓗ ᓄᓇᖃᖅᑐᑦ ᓄᓇᕗᒥ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓂ ᐊᖏᕐᕋᖃᖅᑐᑦ 97%-ᒋᓪᓗᓂᒋᑦ ᓄᓇᕗᒥ. 

2. ᒪᓕᒡᓗᒋᑦ ᓈᓴᖅᓯᒪᔭᖏᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᑦ 2021-ᒥ ᑐᓴᒐᒃᓴᖁᑎᖏᑦ, 1/3-
ᓗᐊᖏᑦ ᐃᓄᐃᑦ ᓄᓇᕗᒥ ᓄᓇᖃᖅᑐᑦ ᐊᖏᕐᕋᖏᑦ ᓴᓇᔭᕆᐊᖃᒻᒪᕆᒃᑐᑦ ᓱᕋᒃᓯᒪᔪᑦ. 
ᐊᖏᔪᓂᒡᓗ ᓴᓇᔭᕆᐊᖃᖅᑐᑦ ᓱᓪᓗᖏᑦ ᐅᕝᕙᓘᓐᓃᑦ ᐅᐊᔭᖏᑦ, ᐊᖏᕐᕋᖃᖅᑐᓪᓗ 
ᐃᒡᓗᖏᑕ ᓱᑲᖏᑦ ᓴᓇᔭᕆᐊᖃᖅᑐᑦ ᐊᑭᓐᓇᖏᓪᓗ, ᐃᒡᓗᓪᓗ ᖁᓛᖏᑦ ᓯᓚᒥ, ᓇᑎᖏᑦ, 
ᐃᒡᓗᓪᓗ ᖁᓛᓂ ᐃᒡᓗᑉ ᐃᓗᐊᓂ. ᐊᒻᒪᓗ ᓱᓕ, ᓈᓴᐃᑎᓪᓗᒋᑦ ᑐᓴᒐᒃᓴᑦ ᓄᐊᑕᐅᓯᒪᔪᑦ 
ᒪᓕᒡᓗᒋᑦ 1/3-ᓗᐊᖏᑦ ᐃᒡᓗᕈᓯᑭᒃᓴᖅᑐᑦ ᓯᓂᒡᕕᖕᓂᒃ. ᐅᓄᖅᑐᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓂ ᐊᖏᕐᕋᖃᖅᑐᑦ ᐃᓂᑭᒃᓴᖅᑐᐃᓐᓇᐅᕗᑦ ᐸᖕᒥᐅᕐᖢᑎᒃ  
(ᓇᓗᓇᐃᖅᓯᔾᔪᑦ 1) 

ᓇᓗᓇᐃᖅᓯᔾᔪᑦ 1— ᐅᓄᖅᑐᑦ ᓄᓇᕗᒥᐅᑕᐅᔪᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑕ ᐊᓯᐊᓂᒃ ᐃᒡᓗᒃᓴᖃᖏᓐᓇᒥᒃ ᐃᒡᓗᖃᖅᑑᒐᓗᐊᑦ 
ᐃᓂᒃᓴᐃᓪᓕᐅᖅᑐᐃᓐᓇᐅᑲᓴᒃᐳᑦ ᐃᓄᒋᐊᓗᐊᒧᑦ 

 

ᐱᔭᐅᔪᑦ: ᑐᓐᖓᕕᒋᓪᓗᒋᑦ ᖃᕆᑕᐅᔭᒃᑯᑦ ᑐᓴᒐᒃᓴᑦ ᓄᐊᑕᐅᓯᒪᔪᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐅᖃᓕᒫᕐᓗᒋᑦ ᓇᓗᓇᐃᖅᓯᔾᔪᑎᓂ 1-ᒥ ᑎᑎᕋᖅᑕᐅᓯᒪᔪᑦ 

3. ᓄᓇᕗᑦ ᖃᓄᐃᓕᖓᓂᖓ, ᐃᓅᓯᕐᒧᑦ ᑮᓇᐅᔭᓕᐅᕋᓱᐊᕐᓂᕐᒧᓪᓗ ᐊᒃᑐᐊᔪᑎᒍᑦ 
ᑕᑯᓐᓇᕐᓗᒍ, ᐅᖓᓯᖕᓂᕆᔭᖓᓗ ᐊᒃᓱᕈᕐᓇᖅᐳᖅ ᓴᓇᕝᕕᒋᔭᕆᐊᒃᓴᖅ ᐊᒻᒪ 
ᐊᐅᓚᑦᑎᔭᕆᐊᒃᓴᖅ ᐃᒡᓗᓕᕆᓂᕐᒥᒃ, ᐊᑭᑐᔪᒻᒪᕆᐅᓪᓗᓂ ᐃᒡᓗᓕᐅᕆᐊᒃᓴᖅ, ᓱᕋᒃᓯᒪᔪᓪᓗ 
ᓴᓇᔭᕆᐊᒃᓴᖅ, ᐊᒻᒪ ᐊᐅᓚᑦᑎᔾᔪᑎᑦ ᐊᑭᖏᑦ ᐊᒃᑐᓪᓗᑎᒃ. ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᖓᑦ ᐊᐅᓚᑦᑎᖃᑦᑕᖅᐳᖅ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 25-ᖑᔪᓂ 
ᓄᓇᓕᐅᔪᓂ ᓯᐊᒻᒪᒃᑎᖅᓯᒪᔪᓂ ᐱᖓᓲᓕᖅᑲᖓᓪᓗᑎᒃ ᐊᒡᒍᖅᑐᖅᓯᒪᓂᖃᖅᑐᑦ ᓄᓇ 
ᐊᒃᑎᒋᓂᖃᖅᑎᓪᓗᒍ 1.9 ᒥᓕᐊᓐ ᓯᒃᑭᑕᐃᑦ ᑭᓛᒥᑐᔅ (ᓇᓗᓇᐃᖅᓯᔾᔪᑦ 2). ᐊᑐᓂ ᓄᓇᕗᒥ 
ᓄᓇᓕᐅᔪᑦ ᐅᐸᒐᒃᓴᐅᔪᑦ ᑭᓯᐊᓂ ᖃᖓᑕᓲᒃᑯᑦ, ᐅᒥᐊᕐᔪᐊᒃᑯᓪᓗ ᐅᓯᔭᐅᓪᓗᑎᒃ 
ᐃᒡᓗᒃᓴᑦ ᐱᕙᒃᐳᑦ ᑕᖅᑭᓄᑦ ᐅᓄᖏᑦᑐᓄᑦ ᐊᕐᕌᒍᑉ ᐃᓗᐊᓂ. 

ᓇᓗᓇᐃᖅᓯᔾᔪᑦ  2— ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐊᒡᒍᖅᑐᖅᓯᒪᓂᕐᒥ ᐊᒻᒪ ᓄᓇᓕᐅᔪᓂ 
ᓄᓇᕗᒥ 

* ᑐᓐᖓᕕᒋᔭᐅᔪᑦ ᖃᕆᑕᐅᔭᒃᑯᑦ ᓄᐊᑕᐅᓯᒪᔪᑦ ᑐᓴᒐᒃᓴᑦ ᑎᑭᓪᓗᒍ ᒫᔾᔨ 31, 2024. ᐅᓄᕐᓂᕆᔭᖏᑦ 100%-ᖑᕈᓐᓇᖏᑦᑐᑦ ᔨᕈᒧᑦ 
ᐃᓕᐅᖅᑲᖅᑕᐅᓯᖕᒪᒪᑕ ᖃᓂᕆᓛᕆᔭᖓᓄᑦ. 

ᐱᔭᐅᔪᑦ: ᖃᕆᑕᐅᔭᒃᑯᑦ ᓄᐊᑦᓯᕕᖓᓐᓂᑦ ᑐᓴᒐᒃᓴᓂᒃ ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐳᕇᓴᖓᓐᓂᑦ 

 

ᐅᖃᓕᒫᕐᓗᒍ ᓇᓗᓇᐃᖅᓯᔾᔪᑦ 2 ᐃᓗᓕᖏᓐᓂ ᓇᓗᓇᐃᖅᓯᓯᒪᔪᑦ 

4. ᐊᒃᑑᕙ 2022-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ ᐊᒻᒪ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᓴᖅᑭᑦᑎᓚᐅᖅᑐᑦ ᓄᓇᕗᑦ 3000 ᐸᕐᓇᐅᑎᓂᒃ, ᐊᒻᒪ ᑕᐃᔭᐅᓪᓗᓂ ᐃᒡᓗᓕᐅᖃᑎᒌᖕᓂᖅ 
(“ᐃᒡᓗᓂᒃ ᓴᓇᖃᑎᒌᖕᓂᖅ”).  ᑖᓐᓇ ᐸᕐᓇᐅᑎᐅᔪᖅ ᐋᖅᑭᒃᓯᓯᒪᕗᖅ ᐅᓄᖅᓯᒋᐊᖁᓪᓗᒋᑦ 
ᓄᓇᕗᒥ ᐃᒡᓗᖁᑎᒋᔭᐅᔪᑦ ᓴᓇᓗᑎᒃ ᐃᓗᒃᓴᒃᑲᓐᓂᕐᓂᒃ 3,000-ᓂᒃ ᐊᕐᕌᒍ 
ᑎᑭᒐᓱᐊᕐᓂᖓᓂ 2030. 

5. ᐸᕐᓇᐅᑎᐅᔪᖅ ᐃᖅᑲᓇᐃᔭᖃᑎᒌᒃᑎᑦᓯᕗᖅ, ᐱᓕᕆᖃᑕᐅᓪᓗᑎᒃ 
ᐃᓚᐅᖃᑕᐅᔪᑦ, ᓄᓇᕗᑦ ᒐᕙᒪᒃᑯᖏᑦ ᐱᖃᓯᐅᑎᓪᓗᒋᑦ, ᑲᓇᑕᑉ ᒐᕙᒪᑐᖃᒃᑯᖏᑦ, ᐊᒻᒪ 
ᐃᓄᐃᑦ ᐊᒻᒪᓗ ᓇᖕᒥᓂᖃᖅᑐᑦ ᑎᒥᖁᑎᖏᑦ. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 
ᐊᑎᓕᐅᓚᐅᖅᑐᖅ ᖁᓕᓄᑦ 10-ᓄᑦ ᐊᕐᕌᒍᓄᑦ ᐱᓕᕆᖃᑎᒋᔭᐅᓗᑎᒃ ᐊᖏᖃᑎᒌᒍᑎᐅᔪᒥᒃ 
ᐃᓄᖕᓄᑦ ᓇᖕᒥᓂᕆᔭᐅᔪᒥᒃ ᐃᒡᓗᓕᐅᖅᑎᒥᒃ ᐃᑲᔪᖅᑐᐃᖁᓪᓗᒍ ᐱᓕᕆᐊᖃᖅᑎᓪᓗᒋᑦ 
ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᑕ ᑐᕌᒐᒃᓴᕆᔭᖏᓐᓂᒃ ᐃᒡᓗᓕᐅᖁᓪᓗᒋᑦ 
ᐅᓄᕐᓂᖃᖅᑐᓂᒃ 1,400-ᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐊᕐᕌᒍ 
ᑎᑭᒐᓱᐊᕐᓂᖓᓂ 2030. 

6. ᐊᕐᕌᒍᐊᓂ 2008, ᐅᓂᒃᑳᓕᐅᓚᐅᖅᑐᒍᑦ ᖃᐅᔨᔭᑦᑎᓐᓂᒃ 
ᖃᐅᔨᓴᐃᓪᓗᑕ ᓈᓴᐃᓚᐅᖅᑎᓪᓗᑕ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᓄᓇᕗᒥ. 
ᖃᐅᔨᓚᐅᖅᑐᒍᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᓇᐅᑦᑎᖅᓱᐊᖃᑦᑎᐊᓚᐅᖏᓐᓂᖏᓐᓂᒃ ᐃᒡᓗᑦ ᓱᕋᒃᓯᒪᔪᑦ 
ᓴᓇᔭᐅᖃᑦᑕᕐᓂᖏᓐᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐊᒻᒪ ᐃᒡᓗᑦ 
ᖃᓄᐃᒻᒪᖔᑕ ᓇᐅᑦᑎᖅᓱᐊᖃᑦᑎᐊᓚᐅᖏᓐᓂᖏᓐᓂᒃ. ᖃᐅᔨᓴᐃᑎᓪᓗᒋᑦ 
ᖃᐅᔨᓚᐅᖅᑐᑦ ᓄᓇᕗᒥ ᐃᒡᓗᓕᕆᔨᕐᔪᐊᑦ 
ᓇᐅᑦᑎᖅᓱᐊᖃᑦᑎᐊᓚᐅᖏᓐᓂᖏᓐᓂᒃ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᐊᐅᓚᑕᖏᓐᓂᒃ ᓄᓇᕗᑦ ᓄᓇᓕᖁᑎᖏᓐᓂ. 

 

ᐱᓕᕆᐊᒃᓴᑦ ᑲᒪᒋᔭᒃᓴᖏᓪᓗ 

7. ᓴᖅᑭᑕᐅᓯᒪᓪᓗᓂ ᐊᕐᕌᒍᐊᓂ 2000 ᐊᑖᒍᑦ ᓄᓇᕗᒥ ᐃᒡᓗᓕᕆᔨᕐᔪᐊᑦ 
ᐱᖁᔭᕐᔪᐊᖓᒍᑦ, ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᑎᒥᖁᑎᒋᔭᐅᕗᖅ ᑭᓇᒃᑯᓕᒫᓄᑦ 
ᐱᔨᑦᓯᖅᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑎᒥᖁᑎᖓᑦ 
ᐱᓕᕆᐊᒃᓴᖏᓐᓄᑦ ᑎᓕᔭᐅᓯᒪᔾᔪᑎᖏᑦ ᓴᓇᖁᓪᓗᒋᑦ, ᑐᑭᒧᐊᒃᑎᑦᓯᖁᓪᓗᒋᑦ, ᐊᒻᒪ ᐊᓪᓚᕕᖕᒥ 
ᐱᓕᕆᐊᒃᓴᑦ ᐊᐅᓚᑕᐅᖁᓪᓗᒋᑦ ᐃᒡᓗᓕᕆᓂᕐᒧᑦ ᐱᓕᕆᔾᔪᑎᐅᔪᑦ ᐱᔨᑦᓯᕈᑎᖃᕐᓗᑎᒃ 
ᐊᔾᔨᒌᒃᑎᑦᓯᓗᑎᒃ ᐃᒡᓗᖃᖅᑎᑦᓯᓗᑎᒃ ᐊᑭᑐᓗᐊᖏᑦᑐᓂᒃ ᐃᓚᒌᖑᔪᓄᑦ ᐊᒻᒪ 
ᐃᓄᑐᐊᖑᔪᓄᑦ ᓄᓇᕗᒥ ᓄᓇᖃᖅᑐᓄᑦ. 

8. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᕗᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 
ᐱᓕᕆᖃᑎᒋᓪᓗᒋᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᑦ, ᑖᒃᑯᐊ ᑲᑎᒪᔨᖃᐅᖅᑐᑦ ᓄᓇᕗᑦ 
ᓄᓇᓕᖁᑎᖏᓐᓂ 25-ᖑᔪᓂ (ᓇᓗᓇᐃᖅᓯᔾᔪᑦ 3). ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᑦ 
ᐃᒻᒥᒃᑰᖅᐳᑦ ᑎᒥᐅᓪᓗᑎᒃ ᓇᖕᒥᓂᖅ ᒪᓕᒐᕋᓛᖃᖅᑐᑦ ᐊᒻᒪ ᐱᖃᓯᐅᔾᔨᓯᒪᔪᑦ ᓄᓇᓕᖕᓂ 
ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓂᒃ. ᑖᒃᑯᐊ 
ᐅᓄᕐᓂᖅᓴᐅᔪᑦ ᓄᓇᓕᖕᓂ ᐃᒡᓗᓕᕆᔨᑦ ᑎᒥᖁᑎᖏᑦ ᓴᖅᑭᑕᐅᓯᒪᕗᑦ ᐊᑖᒍᑦ 
ᑎᒥᓐᖑᖅᑎᑕᐅᔪᑦ ᐱᖁᔭᕐᔪᐊᖏᑎᒍᑦ, 6-ᖑᔪᑦ ᓄᓇᓕᐅᔪᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᑲᑎᒪᔨᖏᑦ ᑎᒥᓐᖑᖅᑎᑕᐅᓯᒪᔪᑦ ᐊᑐᖅᑕᐅᓪᓗᑎᒃ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐱᖁᔭᕐᔪᐊᖓᑦ. ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐅᐳᕇᓴᖓ ᐊᐅᓚᑦᓯᓂᕐᒧᑦ 
ᐊᖏᖃᑎᒌᒍᑎᓕᐅᖅᓯᒪᔪᑦ ᐊᑐᓂ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖓᓐᓂᒃ. ᓄᓇᓕᖕᓂ 

https://publications.gc.ca/site/archivee-archived.html?url=https://publications.gc.ca/collections/collection_2016/bvg-oag/FA1-7-2008-eng.pdf
https://www.nunavutlegislation.ca/en/consolidated-law/nunavut-housing-corporation-act-consolidation
https://www.nunavutlegislation.ca/en/consolidated-law/nunavut-housing-corporation-act-consolidation
https://www.nunavutlegislation.ca/en/consolidated-law/societies-act-consolidation

ᐃᒡᓗᓕᕆᔨᒃᑯᑦ ᑎᒥᖁᑎᖏᑦ ᐱᓕᕆᐊᒃᓴᖃᖅᐳᑦ ᑲᒪᒋᓪᓗᒋᑦ ᑐᓂᔭᐅᖃᑦᑕᕐᓗᑎᒃ 
ᐃᒡᓗᑖᕋᓱᐊᖅᑐᓄᑦ ᐊᒻᒪ ᖃᐅᔨᓴᐃᖃᑦᑕᕐᓗᑎᒃ ᐃᒡᓗᑖᕋᓱᐊᖅᑐᓂᒃ, ᑲᒪᒋᓗᓂᒋᑦ ᐃᒡᓗᒃᓴᒥᒃ 
ᐅᑕᖅᑭᔪᑦ ᐊᑎᖁᑎᖏᑦ, ᐃᒡᓗᑖᖅᑎᑦᓯᖃᑦᑕᕐᓗᑎᒃ, ᐊᑭᓕᖅᑕᐅᖃᑦᑕᕐᓗᑎᒃ ᐃᒡᓗᒧᑦ 
ᐊᑐᖅᑐᐊᕈᑎᓄᑦ, ᑲᒪᒋᔭᐅᓗᑎᒃ ᐃᒡᓗᑦ ᐸᖅᑭᔭᐅᓗᑎᒃ ᒪᓕᒡᓗᒋᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑕ ᐊᑐᐊᒐᖏᑦ ᐊᒻᒪ ᐱᓕᕆᐊᖃᖅᑎᓪᓗᒋᑦ ᒪᓕᒐᕆᔭᖏᑦ. 

9. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ, ᐊᖅᑯᑎᒋᓪᓗᒍ ᐊᖓᔪᖅᑳᖃᕐᕕᖓᑦ, 
ᑐᑭᒧᐊᒃᑎᑦᓯᕕᐅᔪᖅ, ᐊᒻᒪ ᐱᖓᓱᑦ ᐊᒡᒍᖅᑐᖅᓯᒪᓂᕐᓂ ᑎᑎᕋᕐᕕᖁᑎᒋᔭᐅᔪᑦ (ᐊᑐᓂ 
ᓄᓇᕗᑦ ᐊᒡᒍᖅᑐᖅᓯᒪᓂᖏᑕ ᐃᓗᐊᓂ), ᑲᒪᒋᔭᖃᖅᐳᑦ ᐊᑯᓚᐃᑦᑐᒃᑯᑦ 
ᓇᐅᑦᑎᖅᓱᐊᖃᕐᓂᕐᒥᒃ ᐊᒻᒪ ᖃᐅᔨᓴᐃᖃᑦᑕᕐᓂᕐᒥᒃ ᐊᐅᓚᑕᖏᓐᓂᒃ ᓄᓇᓕᖕᓂ 
ᐃᒡᓗᓕᕆᔨᒃᑯᑦ ᑎᒥᖁᑎᖏᑕ ᓯᕗᒧᐊᑦᑎᐊᖁᓪᓗᒋᑦ ᓄᓇᕗᑦ ᐃᒡᓗᓕᕆᔨᕐᔪᐊᑦ 
ᑯᐊᐳᕇᓴᖏᑕ ᐃᒡᓗᓕᕆᓂᕐᒧᑦ ᐱᓕᕆᔾᔪᑎᖏᑦ ᑲᔪᓯᓂᖃᑦᑎᐊᕐᓗᑎᒃ ᐊᒻᒪ 
ᒪᓕᒃᑕᐅᓯᒪᓗᑎᒃ ᓴᓇᔭᐅᓯᒪᔪᑦ ᐊᑐᐊᒐᕆᔭᖏᑦ ᐊᒻᒪᓗ ᐊᐅᓚᑦᑎᔾᔪᑎᑦ ᒪᓕᒐᖏᑦ 
ᑐᓂᔭᐅᓯᒪᔪᑦ ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᓐᓂᑦ. ᓄᓇᕗᑦ ᐃᒡᓗᓕᕆᔨᕐᔪᐊᑦ 
ᑯᐊᐳᕇᓴᖏᑦ ᑮᓇᐅᔭᖃᖅᑎᑦᓯᖃᑦᑕᖅᐳᑦ, ᐃᑲᔪᖅᑐᐃᓪᓗᑎᒡᓗ, ᐊᒻᒪ 
ᓇᐅᑦᑎᖅᓱᐊᕆᓪᓗᒋᑦ ᐃᒻᒥᒃᑰᖅᑐᑦ ᑎᒥᐅᔪᑦ ᐱᔨᑦᓯᕈᑎᖏᓐᓂᒃ ᐱᓕᕆᖃᑎᒋᓪᓗᒋᑦ. 

ᓇᓗᓇᐃᖅᓯᔾᔪᑦ 3—ᐊᐅᓚᑦᑎᔾᔪᑎᑦ ᒪᓕᒐᖏᑦ ᐋᖅᑭᒡᓱᖅᓯᒪᓂᖏᑦ ᓇᐅᑦᑎᖅᓱᐊᖃᕐᓂᕐᒧᑦ ᐊᒻᒪ ᒥᐊᓂᕆᔭᐅᓂᖏᓐᓄᑦ 
ᐃᒡᓗᓕᕆᔨᒃᑯᑦ ᓄᓇᕗᒥ 

 
ᐱᔭᐅᔪᑦ: ᑐᓴᒐᒃᓴᓂᑦ ᖃᕆᑕᐅᔭᒃᑯᑦ ᓄᐊᑕᐅᓯᒪᔪᓂᒃ ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᓐᓂᑦ 

 

 
  

ᐅᖃᓕᒫᕐᓗᒋᑦ ᓇᓗᓇᐃᖅᓯᔾᔪᑦ 3 ᐃᓗᐊᓂ ᓇᓗᓇᐃᔭᐃᓯᒪᔪᑦ 

10. ᑎᑭᓪᓗᒍ ᐅᓪᓗᐊ 31 ᒫᔾᔨ 2024-ᖑᑎᓪᓗᒍ, ᓄᓇᕗᒥ ᐃᒡᓗᓕᕆᔨᕐᔪᐊᑦ 
ᑯᐊᐳᕇᓴᖓᑦᑕ ᐃᒡᓗᖁᑎᖏᑦ ᖃᓂᒋᔭᖏᓐᓃᑦᑐᑦ 6,000 ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᑦ ᐊᑭᖃᕐᓂᕋᖅᑕᐅᓚᐅᖅᑐᑦ $789.3 ᒥᓕᐊᓐᓂᒃ. ᐅᓄᕐᓂᖅᐹᖑᔪᑦ 
ᑮᓇᐅᔭᖃᖅᑎᑦᓯᔾᔪᑎᑦ ᐊᐅᓚᑕᐅᓂᖏᓐᓄᑦ ᐊᒻᒪ ᐊᑭᑐᔪᓄᑦ ᐊᑭᓕᕆᐊᖃᖅᑐᓄᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᐱᓕᕆᔾᔪᑕᐅᔪᑦ ᐱᔭᐅᕙᒃᐳᑦ ᓄᓇᕗᑦ ᒐᕙᒪᒃᑯᖏᓐᓂᑦ 
ᐊᒻᒪ ᑲᓇᑕᑉ ᒐᕙᒪᒃᑯᖏᓐᓂᑦ. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᑦ ᐊᐅᓚᑦᓯᓂᕐᒧᑦ 
ᐊᑭᓕᐅᑎᒋᔭᖏᑦ ᐊᒻᒪ ᒥᐊᓂᖅᓯᓂᕐᒧᑦ ᑲᒪᒋᔭᖃᕐᓂᕐᒧᓪᓗ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦ 
ᐊᕐᕌᒍᒥᑦ ᐱᒋᐊᕐᓗᒍ 2021–22 ᑎᑭᓪᓗᒍ 2023–24, ᐊᑭᖃᕋᔪᓚᐅᖅᑐᖅ $238 
ᒥᓕᐊᓐᓂᒃ ᐊᕐᕌᒍᑕᒫᓐ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦᑕ ᐊᑭᓕᖃᑦᑕᖅᑕᖏᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᑕᐃᑦᓱᒪᓂᖅᓴᐃᓐᓇᖅ ᐊᑭᖃᒐᔪᓚᐅᖅᐳᖅ $81 ᒥᓕᐊᓐᓂᒃ 
ᐊᕐᕌᒍᑕᒫᓐ. 

 

ᖃᐅᔨᓴᐃᓂᕆᓚᐅᖅᑕᕗᑦ 

11. ᑐᕋᒐᒃᓴᖓ. ᖃᐅᔨᓴᐃᓂᐅᓚᐅᖅᑐᖅ ᐃᔨᒋᓂᖅᓴᐅᔪᖅ ᕿᒥᕐᕈᓪᓗᑎᒃ ᓄᓇᕗᒥ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓ ᐊᑐᐃᓐᓇᐅᑎᑦᓯᓐᓂᕐᒪᖔᑕ ᓄᓇᕗᒥᐅᓄᑦ ᐊᔾᔨᒌᒥᒃ 
ᐃᒡᓗᑖᖅᑎᑦᓯᓂᕐᒥᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖓᓐᓂᒃ ᐃᓯᕈᓐᓇᓪᓗᐊᖅᑐᒧᑦ ᐊᒻᒪ 
ᐊᐅᓚᑎᓚᐅᖅᐳᑦ ᖃᓄᐃᖏᑦᓯᐊᖁᓪᓗᒋᑦ ᐃᒡᓗᓕᕆᔨᒃᑯᑦ ᐃᒡᓗᖃᖅᑎᑦᓯᔾᔪᑕᐅᔪᓂᒃ 
ᓄᓇᕗᒥᐅᓄᑦ. 

• ᐊᔾᔨᒌᒃᑎᑦᓯᓂᖅ ᐃᒡᓗᑖᕋᓱᐊᖅᑐᓂᒃ. ᓄᓇᕗᒥ ᐃᒡᓗᓕᕆᔨᕐᔪᐊᑦ 
ᑯᐊᐳᕇᓴᖓᑦᑕ ᐱᐅᓯᕆᔭᖓ ᐊᔾᔨᒌᒃᑎᑦᓯᓂᕐᒥᒃ ᐃᒡᓗᑖᕋᓱᐊᖅᑐᓂᒃ 
ᐊᑐᖅᐳᑦ ᑎᑎᕈᑎᑖᑎᑦᓯᔾᔪᑎᓂᒃ ᑐᑭᒧᐊᒍᑕᐅᓪᓗᑎᒃ ᑖᒃᑯᐊ, 
ᓇᖢᓇᐃᖅᓯᓯᒪᔪᑦ ᓄᓇᓕᐅᔪᑦ ᓯᕗᓪᓕᐅᑎᓯᒪᔭᖏᓐᓂᒃ 
ᐃᒡᓗᑖᖅᑳᕆᐊᖃᖅᑐᓂᒃ ᑐᓐᖓᕕᒋᓪᓗᒋᑦ ᒪᓕᒐᕆᔭᖏᑦ ᓴᓇᔭᐅᓯᒪᔪᑦ, 
ᐊᑭᓕᖅᓱᐃᔪᓐᓇᕐᒪᖔᑦ ᐊᒻᒪ ᐃᒡᓗᑖᕈᓐᓇᕐᒪᖔᑦ ᓈᒻᒪᒋᔭᖓᓂᒃ. 

• ᓈᒻᒪᒋᔭᖓᓂᒃ ᐃᒡᓗᖃᖅᑎᑦᓯᓂᖅ. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 
ᑐᑭᓕᐅᕆᓯᒪᕗᖅ ᓈᒻᒪᒋᔭᖓᓂᒃ ᐃᒡᓗᖃᖅᑎᑦᓯᓂᖅ ᐅᓄᕐᓂᒋᑦ ᐃᒡᓗᕈᓯᑦ ᓯᓂᒡᕕᐅᔪᑦ 
ᓈᒻᒪᒡᓗᑎᒃ ᐃᓚᒌᖑᔪᓄᑦ ᐊᖏᕐᕋᑖᕆᐊᓕᖕᓄᑦ, ᒪᓕᒃᑕᐅᓪᓗᑎᒃ ᑲᓇᑕᒥ 
ᐃᒡᓗᖃᖅᑎᑦᓯᓂᕐᒧᑦ ᒪᓕᒐᕆᔭᐅᔪᑦ. ᑖᒃᑯᐊ ᒪᓕᒐᕆᔭᐅᔪᑦ ᐅᖃᒐᔪᒃᐳᑦ 
ᖃᑦᓯᐅᔭᕆᐊᖃᕐᒪᖔᑕ ᐊᖏᕐᕋᑉ ᐃᓗᐊᓂ ᐃᒡᓗᖃᖅᑐᑦ ᓯᓂᒡᕕᑦ ᐃᒡᓗᕈᓯᑦ ᒪᓕᒡᓗᒋᑦ 
ᖃᑦᓯᐅᓂᖏᑦ. 

• ᐃᒡᓗ ᐃᓯᒐᒃᓴᐅᖕᒪᖔᑦ ᓈᒻᒪᒋᐊᖃᕐᓂᖓ. ᓄᓇᕗᑦ ᐃᒡᓗᓕᕆᔨᕐᔪᐊᑦ 
ᑯᐊᐳᕇᓴᖓᑦ ᑐᑭᓕᐅᕆᓯᒪᕗᖅ ᐃᒡᓗ ᐃᓯᒐᒃᓴᐅᖕᒪᖔᑦ ᓈᒻᒪᒋᐊᖃᕐᓂᖓᓂᒃ 
ᓱᕋᒃᓯᒪᔪᖃᖏᓪᓗᓂ ᐊᖏᔪᓂᒃ. ᐊᖏᔪᑦ ᓱᕋᒃᓯᒪᔪᑦ ᓴᓇᔭᕆᐊᖃᖅᑐᑦ 
ᐅᑯᐊᖑᒐᔭᖅᐳᑦ ᐆᓇᖅᑐᖃᖏᑦᑐᖅ ᐊᒻᒪ ᓂᒡᓕᓇᖅᑐᖅ ᑯᕕᔪᓐᓇᖏᑦᑐᖅ, 
ᐃᒡᓗᑉ ᐃᓗᐊᓂ ᖁᕐᕕᖃᖏᑦᑐᖅ, ᐅᕕᓂᖕᓂᐊᕐᕕᖃᖏᑦᑐᖅ, ᐅᕝᕙᓘᓐᓃᑦ 
ᑎᒥᒧᑦ  ᐅᐊᓴᕐᕕᖃᖏᑦᑐᖅ. 

12. ᓱᖕᒪᑦ ᐅᑯᐊ ᖃᐅᔨᓴᐃᔾᔪᑎᑦ ᓱᖁᑕᐅᕙᑦ . ᐊᔾᔨᒌᒥᒃ ᐃᒡᓗᖃᖅᑎᑦᓯᔨᐅᓗᑎᒃ 
ᐃᒡᓗᑖᕆᐊᖃᖅᑐᓄᑦ ᓈᒻᒪᒡᓗᑎᒃ ᐊᒻᒪ ᓱᕋᑦᑎᓯᒪᖏᓪᓗᑎᒃ ᐃᒡᓗᑖᖅᑎᑕᐅᖃᑦᑕᕐᓗᑎᒃ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐱᔭᕆᐊᖃᕐᓂᖅᐹᖑᔪᑦ ᐊᑦᑕᓇᔾᔭᐃᖅᓯᒪᖁᓪᓗᒋᑦ ᐊᒻᒪ 
ᖃᓄᐃᖏᑦᓯᐊᖁᓪᓗᖏᑦ ᓄᓇᕗᒥᐅᑕᐅᔪᑦ. ᐃᒡᓗᑭᒃᓴᕐᓂᐅᔪᖅ ᐊᒃᑐᐃᔪᓐᓇᕐᒪᑦ 
ᐱᕐᔪᐊᖑᔪᓂᒃ, ᓲᕐᓗ ᐊᖏᕐᕋᖃᖏᓐᓂᖅ, ᐊᔪᓕᕈᑎᖃᕐᓂᖅ, ᑎᒥᒃᑯᓪᓗ 
ᐊᑲᐅᓐᖏᓕᐅᕈᑎᖃᕐᓂᖅ, ᐊᒻᒪ ᐅᓄᕐᓂᖅᓴᐅᓕᖅᐸᒃᑐᑦ ᐃᓚᒌᑦ ᐋᓐᓂᖅᓯᕆᖃᑦᑕᐅᑎᔪᑦ. 

13. ᐃᓗᓕᑯᓘᔭᖃᖅᑐᑦ ᑐᓴᒐᒃᓴᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᑐᕌᒐᕆᔭᐅᔪᑦ, 
ᐃᓗᓕᕆᔭᐅᔪᓪᓗ, ᑐᕌᒐᒃᓴᖏᓪᓗ, ᐱᐅᓯᖏᓪᓗ ᐊᒻᒪ ᒪᓕᒐᖏᑦ ᓇᓗᓇᐃᖅᑕᐅᓯᒪᕗᑦ 
ᐃᓗᐊᓂ ᐅᓂᒃᑲᐅᓯᖅ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐅᑯᐊ ᐅᓂᒃᑳᑦ ᐃᓱᐊᓂ. 

ᖃᐅᔨᔭᐅᔪᑦ ᐊᒻᒪ ᐊᑐᓕᖁᔭᓕᐊᑦ 
 

ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᐊᑐᐃᓐᓇᐅᑎᑦᓯᓚᐅᖏᑦᑐᖅ ᐊᔾᔨᒌᒥᒃ 
ᐃᒡᓗᑖᒃᑲᐃᓂᕐᒥᒃ ᓈᒻᒪᒃᑐᓂᒃ ᐃᒡᓗᒃᓴᐅᔪᓂᒃ 

 

ᓱᖕᒪᑦ ᑖᓐᓇ ᖃᐅᔨᔭᐅᔪᖅ ᓱᖁᑕᐅᖕᒪᖔᑦ 
 

14. ᑕᕝᕙᓂ ᖃᐅᔨᓴᐃᓂᕐᒥ ᖃᐅᔨᔭᐅᔪᑦ ᓱᖁᑕᐅᖕᒪᑕ ᐱᔾᔪᑎᒋᓪᓗᒍ 
ᐊᔾᔨᒌᒃᑎᑦᓯᓂᕐᒥᒃ ᐊᐅᓚᓂᖃᖅᑎᓐᓇᒍ ᑕᐃᒃᑯᐊ ᐃᒡᓗᑖᓪᓚᑦᑖᕆᐊᖃᖅᑐᑦ 
ᐱᔭᕆᐊᖃᕐᓂᖅᐹᖑᔪᑦ ᓯᕗᓪᓕᐅᑎᔭᐅᒐᔭᖏᒻᒪᑕ. ᑕᒪᓐᓇ ᐱᒻᒪᕆᐅᕗᖅ ᓄᓇᕗᒥ, 
ᐅᓄᕐᓂᖅᓴᐅᔪᑦ ᐃᓄᖏᑕ ᐃᒡᓗᕆᔨᒃᑯᑦ ᐃᒡᓗᖁᑎᖏᓐᓂᒃ ᐃᒡᓗᖃᕆᐊᖃᕐᒪᑕ. 

 
ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓇᐅᑦᑎᖅᓱᐊᖃᑦᑎᐊᓚᐅᖏᑦᑐᖅ ᑎᑎᕈᑎᖃᖅᑐᓂᒃ ᐃᒡᓗᑦ 
ᓴᓇᔭᕆᐊᖃᕐᓂᕆᔭᖏᓐᓂᒃ ᐋᖅᑭᓱᐃᔾᔪᑎᐅᔪᓂᒃ ᐊᑐᖅᑕᐅᕙᒃᑐᓂᒃ ᐃᒡᓗᑖᖅᑎᑦᓯᓂᕐᒧᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓂᒃ ᒪᓕᒐᕆᔭᐅᔪᓂᒃ. 

 

ᖃᐅᔨᔭᐅᔪᑦ 
 

15. ᐊᐅᓚᑦᓯᖁᓪᓗᒋᑦ ᐊᔾᔨᒌᒃᑎᑦᓯᓗᑎᒃ ᐃᒡᓗᑖᖅᑎᑦᓯᖃᑦᑕᖁᓪᓗᒋᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓴᖅᑭᑦᑎᓚᐅᖅᓯᒪᔪᑦ ᒪᓕᒐᐅᔪᓂᒃ 
ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐃᓘᓐᓇᖏᓐᓄᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓄᑦ 
ᓴᓇᔭᐅᓯᒪᓪᓗᑎᒃ ᑎᑎᕈᑎᓂᒃ ᓈᓴᐅᓯᖅᑐᐃᓂᕐᒥᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ 
ᐃᒡᓗᑖᕋᓱᐊᖅᑐᓄᑦ. ᑖᒃᑯᐊ ᐊᑐᖅᑕᐅᑦᓯᐊᖅᐸᑕ ᑕᐃᒃᑯᐊ ᐃᒡᓗᑖᕋᓱᐊᖅᑐᑦ 
ᐱᔭᕆᐊᖃᕐᓂᖅᐹᖑᔪᑦ ᑎᑎᕈᑎᑖᕐᓂᖅᐹᖑᔪᑦ ᐃᒡᓗᑖᕋᔭᕐᓗᑎᒃ. ᒪᓕᒡᓗᒋᑦ ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᑕ ᒪᓕᒐᖏᑦ, ᑕᐃᑦᓱᒪᓂ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖃᓐᓂᒃ ᐊᑐᐃᓐᓇᖅᑕᖃᓕᕌᖓᑦ, ᑕᐃᓐᓇ ᐃᒡᓗᑖᕋᓱᐊᖅᑐᖅ ᐅᑕᖅᑭᔪᖅ 
ᐅᓄᕐᓂᖅᐹᓂᒃ ᑎᑎᕈᑎᖃᖅᑐᖅ ᐃᒡᓗᑖᖅᑎᑕᐅᓂᒃᓴᖓᓄᑦ ᓯᕗᓪᓕᐅᑎᔭᐅᓯᒪᒐᔭᕐᓗᓂ. 

16. ᐊᑖᒍᑦ ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᑕ ᒪᓕᒐᖏᑎᒍᑦ, 
ᐊᐅᓚᑦᑎᔾᔪᑎᐅᔪᑦ ᐊᒡᒍᖅᑐᖅᓯᒪᐅᖅᑐᑦ ᑎᑎᕈᑎᐅᔪᑦ ᐃᒪᐃᓕᖓᔪᑦ: 

• ᐊᑭᑐᓗᐊᖏᑦᑐᒃᑯᑦ ᐊᑭᓕᖅᑐᒐᕐᓂᕐᓗᓂ. ᑎᑎᕈᑎᐅᔪᑦ ᑐᓐᖓᕕᖃᖅᑐᑦ ᑖᓐᓇ 
ᐃᒡᓗᑖᕋᓱᒃᑐᖅ ᐊᑭᓕᖅᓱᐃᓯᒪᖕᒪᖔᑦ 30%-ᖓᓂᒃ ᑖᒃᓯᔭᖅᓯᒪᓇᒍ 
ᑮᓇᐅᔭᓕᐊᕆᔭᖏᓐᓂᒃ ᐊᑭᓕᖅᓱᐃᔾᔪᑎᖃᕐᓗᑎᒃ ᐃᒡᓗᒧᑦ, ᐅᓄᕐᓂᖅᓴᓂᒃ 
ᑎᑎᕈᑎᑖᕋᔭᖅᑐᖅ ᐳᓴᓐᑎᒋᑕ ᐊᑭᑦᑐᕆᐊᕈᑎᓄᑦ ᐃᒡᓗᒧᑦ ᐊᑭᓕᐅᑎᒋᓚᐅᖅᑕᖏᑕ. 

• ᐃᒡᓗᑖᕆᔭᒃᓴᖅ ᓈᒻᒪᒋᐊᖃᕐᓂᖓ. ᑎᑎᕈᑎᖏᑦ ᒪᓕᒃᓯᒪᕗᑦ ᐅᓄᕐᓂᖏᑦ ᐃᒡᓗᕈᓯᑦ 
ᓯᓂᒡᕕᑦ ᒪᓕᒡᓗᒋᑦ ᑖᑦᓱᒪ ᐃᒡᓗᑖᕋᓱᐊᖅᑑᑉ ᐱᔭᕆᐊᖃᖅᑕᖏᑦ, ᑐᓐᖓᕕᒋᓪᓗᒋᑦ 
ᑲᓇᑕᒥ ᐃᒡᓗᖃᖅᑎᑦᓯᕐᓂᒧᑦ ᒪᓕᒐᖏᑦ, ᐅᓄᕐᓂᖅᓴᓂᒃ ᑎᑎᕈᑎᑖᖃᑦᑕᖅᑐᑦ 
ᐅᓄᖅᓯᒋᐊᖅᑎᓪᓗᒋᑦ ᐃᒡᓗᕈᓯᑦ ᓯᓂᒡᕕᑦ ᐊᑐᕆᐊᖃᖅᑕᖏᑦ. 

• ᓈᒻᒪᒋᐊᖃᕐᓂᖓ ᐃᒡᓗᑉ ᖃᓄᐃᓕᖓᓂᖓ. ᑎᑎᕈᑎᑦ ᐅᓄᕐᓂᖓ ᑐᓐᖓᕕᖃᖅᐳᖅ 
ᐃᒡᓗᑉ ᖃᓄᐃᓕᖓᓂᖓᓂᒃ ᑐᒃᓯᕋᖅᑑᑉ ᐃᒡᓗᒃᓴᒥᒃ ᐃᒡᓗᒋᔭᖓ ᐊᑐᖅᑕᖓ, 
ᐅᓄᕐᓂᖅᓴᓂᒃ ᑎᑎᕈᑎᑖᕋᔭᖅᑐᖅ ᑐᒃᓯᕋᖅᑐᖅ ᐃᒡᓗᖃᖅᐸᑦ ᓱᕋᑦᑎᓯᒪᓂᖅᓴᐅᔪᒥ 
ᐃᒡᓗᒥ. 

17. ᖃᐅᔨᓚᐅᖅᑐᒍᑦ ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᑦ 
ᓇᐅᑦᑎᖅᓱᐊᖃᓚᐅᖏᓐᓂᖏᓐᓂᒃ ᓇᓕᐊᑐᐃᓐᓇᖅ 25-ᖑᔪᓂ ᓄᓇᓕᐅᔪᓂ ᐃᒡᓗᑦ 
ᖃᓄᐃᓕᕐᒪᖔᑕ ᖃᐅᔨᓴᐃᓂᒃᑯᑦ ᑎᑎᕈᑎᑖᖅᑎᑦᓯᓂᕐᒧᑦ ᒪᓕᒃᓗᒋᑦ ᓄᓇᕗᒥ 
ᐃᒡᓗᕆᔨᕐᔪᐊᑦ ᑯᐊᐳᕇᓴᖏᑕ ᒪᓕᒐᖏᑦ ᑎᑎᕈᑎᑖᖅᑎᑦᓯᓂᕐᒧᑦ. ᕿᒥᕐᕈᓚᐅᖅᑐᒍᑦ 
ᐊᑐᓂ ᓈᓴᐅᓯᖅᑐᐃᔾᔪᑎᑦ ᐊᐅᓚᓂᕆᔭᖏᓐᓂ ᐊᒻᒪ ᖃᐅᔨᓚᐅᖅᑐᒍᑦ ᐊᑐᓂ 
ᒪᓕᒃᓯᒪᖏᓐᓂᖏᓐᓂᒃ ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᑕ ᒪᓕᒐᖏᓐᓂᒃ. 
ᐊᔾᔨᒌᖏᑦᑐᓐᓇᖅᑎᑕᐅᒐᓗᐊᖅᑎᓪᓗᒋᑦ ᑎᑎᕈᑎᖏᑕ ᐊᐅᓚᓂᖏᑦ ᐱᖃᓯᐅᑎᓪᓗᒍ 
ᓄᓇᓕᐅᔪᑦ ᑭᓐᖒᒪᔭᖏᑦ, ᐊᔾᔨᒌᖃᑦᑕᓚᐅᖏᑦᑐᑦ ᐊᒡᒍᖅᑐᖅᓯᒪᓂᖏᑦ 
ᐊᑭᓕᖅᓱᐃᔪᓐᓇᖅᑐᑦ, ᓈᒻᒪᒃᑲᓗᐊᕐᒪᖔᑕ, ᐊᒻᒪ ᓈᒻᒪᒃᑲᓗᐊᕐᒪᖔᑕ ᓄᓇᓕᖕᓂ 
ᐊᒡᒍᖅᑐᖅᓯᒪᓂᕐᓂ ᒪᕐᕉᖕᓂ ᐱᖓᓱᓂᓐᖔᖅᑐᓂᑦ; ᑖᒃᑯᐊ ᐊᐅᓚᑦᑎᔾᔪᑎᑦ ᒪᓕᒐᖏᑦ 
ᐊᑐᖅᑕᐅᔪᐃᓐᓇᐅᔭᕆᐊᖃᓚᐅᖅᑑᒐᓗᐊᑦ ᓄᓇᓕᓕᒫᓂ. 
 

18. ᐆᒃᑑᑎᒋᓗᒍ, ᖃᐅᔨᓚᐅᖅᑐᒍᑦ ᑎᑎᕈᑎᑖᖅᑎᑦᓯᓂᕐᒧᑦ ᐊᐅᓚᑦᑎᔾᔪᑎᐅᔪᑦ 
ᐃᓘᓐᓇᖏᓐᓄᑦ ᓄᓇᓕᐅᔪᓄᑦ ᐊᑕᐅᓯᕐᒥ ᐊᒡᒍᖅᑐᖅᓯᒪᓂᐅᑉ ᐃᓗᐊᓂ ᑎᑎᕈᑎᓂᒃ 
ᓈᓴᐅᓯᖅᑐᐃᓂᕐᒥᒃ ᐱᑕᖃᓚᐅᖏᑦᑐᖅ ᐊᑭᓕᖅᑐᖅᑕᐅᔪᓐᓇᕐᒪᖔᑦ. ᑖᓐᓇ 
ᐊᒃᑐᐃᓂᖃᕋᔭᖅᑐᖅ ᓇᓛᒎᖏᑦᑐᒃᑯᑦ ᑐᒃᓯᕋᐅᑎᓕᐅᖅᓯᒪᔪᒧᑦ 
ᑮᓇᐅᔭᓕᐅᑦᑎᐊᖏᓐᓂᖅᓴᓄᑦ ᐃᑲᔪᖅᑕᐅᔭᕆᐊᖃᖅᑐᓄᑦ. ᐊᒻᒪ ᓱᓕ, 
ᑎᑎᕈᑎᑖᖅᑎᑦᓯᓂᖅ ᓈᓴᐅᓯᖅᑐᐃᓂᖅ ᐊᐅᓚᓂᖓ ᐃᓘᓐᓇᖏᓐᓂ ᓄᓇᓕᐅᔪᓂ 
ᐊᑕᐅᓯᖅ ᑭᑭᓪᓗᒍ ᑕᕝᕙᓂ ᐊᒡᒍᖅᑐᖅᓯᒪᓂᐅᑉ ᐃᓗᐊᓂ ᑭᒡᓕᓕᐅᕆᓚᐅᖏᑦᑐᖅ 
ᑎᑎᕈᑎᐅᔭᕆᐊᖃᖅᑐᓂᒃ ᐃᒡᓗᑖᖅᑎᑦᓯᓂᕐᒧᑦ ᐃᒡᓗᒃᓴᒥᒃ ᐅᑕᖅᑭᔪᒧᑦ 
ᐅᑯᓂᐅᓂᕆᔭᖓᓄᑦ ᐅᑕᖅᑭᓂᖓᑕ, ᒪᓕᒐᖃᕋᓗᐊᖅᑎᓪᓗᒋᑦ ᓄᓇᕗᒥ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᐅᖃᖅᓯᒪᔪᑦ ᐅᓄᕐᓂᖅᐹᓂᒃ ᑎᑎᕈᑎᑖᖅᓯᒪᔪᑦ 
ᓯᕗᓪᓕᐅᔾᔭᐅᖃᑦᑕᖁᓪᓗᒋᑦ. ᑕᐃᒪᐃᓕᖓᑎᓪᓗᒍ ᓄᓇᓕᖕᓂ ᑎᑎᕈᑎᓂᒃ ᐊᑐᕐᓗᑎᒃ 
ᐃᒡᓗᑖᖅᑎᑦᓯᖃᑦᑕᖅᐸᑕ ᑕᐃᒃᑯᐊ ᐊᑯᓂᐅᓂᖅᐹᖑᔪᖅ ᐅᑕᖅᑭᔪᑦ ᐃᒡᓗᒃᓴᒥᒃ 
ᐃᒡᓗᑖᖃᑦᑕᕋᔭᕐᓗᑎᒃ, ᑕᐃᒪᓐᓇ ᐊᒃᑐᐃᖏᓐᓂᖅᓴᐅᓕᖁᓪᓗᒋᑦ ᑎᑎᕈᑎᓕᐊᖑᓯᒪᔪᓂᒃ, 
ᓲᕐᓗ ᑮᓇᐅᔭᓕᐅᕐᓂᑭᓐᓂᖅᓴᐅᒃᐸᑕ. 

 

ᐊᑐᓕᖁᔭᓕᐊᖅ 

19. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓇᐅᑦᑎᖅᓱᐊᖃᕆᐊᖃᖅᑐᖅ ᓄᓇᓕᖕᓂ 
ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓂᒃ ᐊᑯᓚᐃᑦᑐᒃᑯᑦ ᖃᐅᔨᒋᐊᖃᑦᑕᕐᓗᑎᒃ ᓯᕗᒻᒧᐊᑦᑎᐊᖁᓪᓗᒋᑦ 
ᑕᓯᐅᖅᑕᐅᔭᕆᐊᖃᕐᓂᕆᔭᖏᑦ ᐱᓕᕆᐊᖃᖅᑎᓪᓗᒋᑦ ᑎᑎᕈᑎᓂᒃᑦ ᓈᓴᐅᓯᖅᑐᐃᓂᕐᒥᒃ 
ᐊᐅᓚᑦᑎᔾᔪᑎᑦ ᒪᓕᒃᑕᐅᑦᑎᐊᖁᓪᓗᒋᑦ ᐊᒻᒪ ᐊᑐᓕᖅᑎᑕᐅᑦᑎᐊᖁᓪᓗᒋᑦ. 

ᑯᐊᐳᕇᓴᒃᑯᑦ ᑭᐅᔾᔪᑎᖏᑦ. ᐊᖏᖅᑐᑦ. 

ᑕᑯᓗᒋᑦ ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ ᐃᓱᐊᓃᑦᑐᑦ ᐅᑯᐊ ᐅᓂᒃᑳᓕᐊᑦ ᑭᐅᔾᔪᑎᑦ 
ᐃᓗᓕᑯᓘᔭᖃᖅᑐᑦ. 

 
ᓇᐅᑦᑎᖅᓱᐊᖃᕐᓇᓵᖃᑦᑕᓚᐅᖅᑐᑦ ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓄᓇᓕᖕᓂ 
ᐃᒡᓗᓕᕆᔨᒃᑯᑦ ᑎᒥᖁᑎᖏᑦ ᐃᒡᓗᖁᑎᒋᔭᐅᔪᓂᒃ ᑐᓂᐅᖅᑲᐃᑦᑎᐊᕋᓗᐊᕐᒪᖔᑕ 
ᐱᔭᕆᐊᖃᖅᑐᑦ ᒪᓕᒡᓗᒋᑦ 

 

ᖃᐅᔨᔭᐅᔪᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓄᓇᕗᒻᒥ 
 

 

 
20. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᕿᒥᕐᕈᖃᑦᑕᕆᐊᖃᖅᐳᖅ ᐊᒻᒪ 
ᓇᓗᓇᐃᖅᓯᓗᑎᒃ ᐃᓘᓐᓇᖏᓐᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᐃᓯᖅᐸᓪᓕᐊᔪᓂᒃ , 
ᑭᖑᒃᖓᒍᑦ ᐃᓱᒪᓕᐅᓚᐅᖅᑎᓪᓗᒋᑦ ᑲᑎᒪᔨᖏᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᑕ ᐊᒻᒪ 
ᓯᕗᕐᖓᒍᑦ ᐃᒡᓗᑖᕐᓂᐊᖅᑐᖅ ᑐᓴᖅᑎᑕᐅᓚᐅᖏᓐᓂᖓᓂ, ᓯᕗᒧᐊᒃᑎᓪᓗᒋᑦ ᐱᓕᕆᐊᒃᓴᑦ 
ᐊᔾᔨᒌᒃᑎᑦᓯᓗᑎᒃ ᐃᒡᓗᑖᖅᑎᑦᓯᔭᕆᐊᖃᓂᕐᒧᑦ. ᖃᐅᔨᓚᐅᖅᑐᒍᑦ ᓄᓇᕗᑦ ᐃᒡᓗᕆᔨᕐᔪᐊᑦ 
ᑯᐊᐳᕇᓴᖓᑦ ᕿᒥᕐᕈᓇᖃᑦᑕᓚᐅᖅᑐᖅ ᐃᓚᖏᓐᓂᒃ ᐃᒡᓗᑖᕆᔭᐅᔭᕆᐊᖃᖅᑐᓄᑦ 
ᐊᑐᓕᖁᔭᓕᐊᓂᒃ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓄᑦ, ᐃᓘᓐᓇᖏᑎᒍᑦ, 
ᐊᖑᒻᒪᑎᓚᐅᖏᑦᑐᑦ ᒪᓕᒐᕐᓂᒃ ᐊᑐᕆᐊᖃᖅᑕᖏᓐᓂᒃ ᕿᒥᕐᕈᔭᕆᐊᖃᓂᕐᒧᑦ ᐊᒻᒪ 
ᓇᓗᓇᐃᖅᑎᕆᔭᕆᐊᖃᓂᕐᒧᑦ ᐃᒡᓗᑖᖅᑎᑕᐅᕙᓪᓕᐊᔪᓂᒃ, ᐊᖑᒻᒪᑎᓚᐅᖏᑦᑐᑦ ᒪᓕᒐᕐᓂᒃ 
ᓱᓕ ᐅᑯᐊ ᖃᐅᔨᓴᖅᑕᐅᑎᓪᓗᒋᑦ. 

21. ᖃᐅᔨᓚᐅᖅᑐᒍᑦ ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 
ᑎᑎᕋᐃᓐᓇᖅᐸᓚᐅᖏᑦᑐᑦ ᐃᓘᓐᓇᖏᓐᓂᒃ ᐃᒡᓗᓕᕆᔨᒃᑯᓐᓄᑦ ᐃᒡᓗᑖᕆᑕᐅᔪᓂᒃ 
ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓂᑦ. ᑕᐃᒪᐃᒻᒪᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓇᓗᓇᐃᖅᓯᔪᓐᓇᓚᐅᖏᑦᑐᑦ ᐃᒡᓗᑖᕆᔭᐅᔪᑦ 
ᐊᔾᔨᒌᒃᑎᑦᓯᓗᑎᒃ ᑐᓂᔭᐅᒐᓗᐊᕐᒪᖔᑕ ᐊᒻᒪ ᑕᐃᒃᑯᓄᖓ ᑐᓂᔭᐅᒐᓗᐊᕐᒪᖔᑕ 
ᐃᒡᓗᑖᕆᐊᖃᕐᓂᖅᐹᖑᔪᓄᑦ. 

22. ᖃᐅᔨᓴᐃᒐᓱᐊᓚᐅᖅᑐᒍᑦ ᐃᒡᓗᑖᕋᓱᐊᖅᑐᑦ ᐅᓄᕐᓂᖅᐹᖑᔪᓂᒃ ᑎᑎᕈᑎᓂᒃ 
ᐃᒡᓗᑖᖅᑎᑕᐅᖃᑦᑕᕐᓂᕐᒪᖔᑕ ᓄᓇᕗᒥ, ᑭᓯᐊᓂᓕ ᑕᐃᒪᐃᓕᐅᕈᓐᓇᓚᐅᖏᑦᑐᒍᑦ 
ᑐᓴᒐᒃᓴᓂᒃ ᐊᑐᐃᓐᓇᐅᔪᖅᑕᖃᓚᐅᖏᒻᒪᑕ. ᑖᓐᓇ ᐃᓱᒫᓗᖕᓇᖅᑐᖅ ᐊᕐᕌᒍᓄᑦ 15-
ᖑᓕᖅᑐᑦ ᐅᖓᑖᓂ, ᑖᒃᑯᐊ ᖃᐅᔨᓴᖅᑕᐅᑎᓪᓗᒋᑦ ᑕᒻᒪᖅᓯᒪᔪᖅᓯᐅᕐᓗᑎᒃ  
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓄᓇᕗᒥ ᐊᑐᓕᖁᔭᓕᐅᓚᐅᖅᑐᑦ ᓄᓇᕗᒥ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓯᕗᒧᐊᒃᑎᑎᑦᓯᖁᓪᓗᒍ ᐃᒡᓗᑖᖅᑎᑦᓯᓂᕐᒧᑦ 
ᐃᓱᒪᓕᐅᕈᑕᐅᔪᑦ ᒪᓕᒃᓯᒪᖃᑦᑕᖁᓪᓗᒋᑦ ᐊᑐᐊᒐᖁᑎᒋᔭᖏᓐᓂᒃ ᐊᒻᒪ 
ᑎᑎᕋᖅᑕᐅᓯᒪᓗᑎᒃ. 

23. ᖃᐅᔨᓚᐅᕐᒥᔪᒍᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ 
ᑐᓂᓯᓚᐅᖏᓐᓂᖏᓐᓂᒃ ᓇᓗᓇᐃᖅᓯᒪᑦᑎᐊᖅᑐᓂᒃ ᒪᓕᒐᐅᔪᓂᒃ ᓄᓇᓕᖕᓂ 
ᐃᒡᓗᓕᕆᔨᒃᑯᑦ ᑎᒥᖏᓐᓄᑦ ᐊᒃᑐᐊᓂᖃᖅᑐᓂᒃ ᐊᔾᔨᒌᒃᑎᑦᓯᓂᕐᒧᑦ 
ᐃᒡᓗᑖᖅᑎᑦᓯᖃᑦᑕᕆᐊᖃᕐᓂᖏᓐᓂᒃ ᑕᐃᒃᑯᓄᖓ ᐃᒡᓗᖃᓕᕇᖅᑐᓄᑦ 
ᑐᒃᓯᕋᖅᓯᒪᔪᓄᑦ ᐊᓯᔾᔨᖅᑕᐅᖁᓪᓗᒍ ᐃᒡᓗᒋᔭᖓ ᐊᔾᔨᒌᖏᑦᑐᓂᒃ ᐱᔾᔪᑎᖃᕐᓗᑎᒃ 
(ᐸᖕᒥᐅᖕᓂᖅ ᐱᖃᓯᐅᑎᓪᓗᒍ). ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑕ ᒪᓕᒐᖏᑦ 
ᓇᓗᓇᐃᖅᓯᓯᒪᑦᑎᐊᓚᐅᖏᑦᑐᑦ ᖃᖓᒃᑯᑦ ᐊᒻᒪ ᖃᓄᖅ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᑎᒥᖁᑎᖏᑦ ᓯᕗᓪᓕᐅᔾᔨᓯᒪᖃᑦᑕᕆᐊᖃᕐᒪᖔᑕ ᐃᒡᓗᑖᕋᓱᐊᖅᑐᓂᒃ ᓄᑖᓂᒃ ᐊᒻᒪ 
ᐃᒡᓗᖃᓕᕇᖅᑐᓂᒃ. ᖃᐅᔨᓚᐅᖅᑐᒍᑦ ᐊᔾᔨᒌᖃᑦᑕᓚᐅᖏᓐᓂᖏᓐᓂ ᖃᓄᖅᑕ 
ᐃᒡᓗᖃᖅᑐᑦ ᓄᒃᑎᖅᑕᐅᔭᕆᐊᖃᒪᕐᖔᑕ ᖃᐅᔨᓴᖅᑕᐅᔾᔪᓯᖏᓐᓂᒃ ᐊᒻᒪ 
ᓯᕗᓪᓕᐅᑎᔭᐅᓯᒪᓂᕆᔭᖏᓐᓂᒃ ᐊᔾᔨᒌᖏᑦᑐᓂ ᓄᓇᓕᖕᓂ ᐃᒡᓗᓕᕆᔨᖁᑎᖏᑕ 
ᑎᒥᖁᑎᖏᓐᓂ. 

 

ᐊᑐᓕᖁᔭᓕᐊᖅ 

24. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓇᐅᑦᑎᖅᓱᐊᖃᕆᐊᖃᖅᑐᖅ ᐊᒻᒪ 
ᑎᑎᕋᖅᑕᐅᕙᓪᓕᐊᖏᓐᓇᕐᓗᑎᒃ ᐃᓘᓐᓇᖏᑦ ᐃᒡᓗᑖᖅᑎᑕᐅᕙᓪᓕᐊᔪᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦ ᑎᑎᕋᖅᑕᐅᓯᒪᓗᑎᒃ ᐃᒡᓗᑖᕋᓱᐊᖅᑐᑦ ᐊᒻᒪ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓄᓇᕗᒻᒥ 
 

 

ᑕᒻᒪᖅᓯᒪᔪᓂᒃ ᐋᖅᑭᒃᓱᐃᖃᑦᑕᕐᓗᑎᒃ ᓇᓗᓇᐃᖅᓯᔪᖃᕌᖓᑦ ᐃᒡᓗᑖᖅᑎᑦᓯᓂᕐᒧᑦ 
ᑕᒻᒪᖅᓯᒪᔪᓂᒃ ᐃᓚᐃᓐᓈᕆᔪᓂᒃ ᐱᔪᖃᖅᑐᕕᓂᐅᑎᓪᓗᒍ, ᓴᖅᑭᔮᑦᑎᐊᖁᓪᓗᒋᑦ, 
ᒪᓕᒃᑕᐅᑦᓯᐊᕐᓗᑎᒃ ᐊᑐᐊᒐᖁᑎᒋᔭᐅᔪᑦ. 

ᑯᐊᐳᕇᓴᒃᑯᑦ ᑭᐅᔾᔪᑎᖏᑦ. ᐊᖏᖅᑐᑦ. 

ᑕᑯᓗᒋᑦ  ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ ᐃᓱᐊᓃᑦᑐᑦ ᐅᑯᐊ ᐅᓂᒃᑳᓕᐊᑦ ᑭᐅᔾᔪᑎᑦ 
ᐃᓗᓕᑯᓘᔭᖃᖅᑐᑦ. 

ᐊᑐᓕᖁᔭᓕᐊᖅ 

25. ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓴᓇᔭᕆᐊᖃᖅᐳᖅ ᐊᒻᒪ 
ᑐᓴᐅᒪᑎᑦᑎᓯᐊᕐᓗᓂ ᑐᑭᓯᓇᑦᓯᐊᖅᑐᓂᒃ ᒪᓕᒐᐅᔪᓂᒃ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᑎᒥᖏᓐᓄᑦ ᐊᑐᖅᑕᐅᓂᐊᖅᑐᓂᒃ ᐃᑲᔪᖅᑕᐅᖁᓪᓗᖏᑦ ᖃᐅᔨᓴᐃᑎᓪᓗᒋᑦ ᐊᒻᒪ 
ᓯᕗᓪᓕᐅᔾᔭᐅᔪᓂᒃ ᐋᖅᑭᒡᓱᐃᑎᓪᓗᒋᑦ ᐊᑐᖅᑕᐅᕙᒃᑐᓂᒃ ᐃᒡᓗᖃᓕᕇᖅᑐᑦ 
ᐃᒡᓗᑖᕈᒪᑎᓪᓗᒋᑦ ᐊᓯᐊᓄᑦ ᓄᒃᑎᓪᓗᑎᒃ ᐊᒻᒪ ᐃᒡᓗᒃᓴᒥᖕᓂᒃ ᐅᑕᖅᑭᔪᑦ 
ᐱᑎᑕᐅᖅᑳᖃᑦᑕᕆᐊᖃᖅᑐᑦ ᐊᔾᔨᒌᒃᑎᑕᐅᑦᓯᐊᖁᓪᓗᒋᒃ ᑕᒪᒃᑮ ᐱᓂᐊᕐᓂᖃᕐᕕᐅᓂᖏᑦ. 

ᑯᐊᐳᕇᓴᒃᑯᑦ ᑭᐅᔾᔪᑎᖏᑦ. ᐊᖏᖅᑐᑦ. 

ᑕᑯᓗᒋᑦ  ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ ᐃᓱᐊᓃᑦᑐᑦ ᐅᑯᐊ ᐅᓂᒃᑳᓕᐊᑦ ᑭᐅᔾᔪᑎᑦ 
ᐃᓗᓕᑯᓘᔭᖃᖅᑐᑦ. 

 
ᓇᐅᑦᑎᖅᓱᐊᕆᔭᐅᑦᑎᐊᖏᓐᓂᖏᑦ ᐃᒡᓗᓕᕆᔨᒃᑯᑦ ᐃᓗᖁᑎᖏᓐᓄᑦ ᐅᑕᖅᑭᔪᑦ ᐃᒡᓗᑖᕋᓱᐊᖅᓯᒪᔪᑦ 

 

ᖃᐅᔨᔭᐅᔪᑦ 
 

26. ᑕᐃᒃᑯᐊ ᐃᒡᓗᑖᕆᐊᖃᖅᑐᑦᒃ ᐃᒡᓗᓴᒥᖕᓂᒃ ᐅᑕᖅᑭᔪᓄᑦ 
ᐊᑎᖃᖃᑕᐅᖃᑦᑕᕐᒪᑕ ᐃᒡᓗᑖᖅᑎᑕᐅᓂᐊᕋᒥᒃ. ᓄᓇᕗᑦ ᐃᒡᓗᓕᕆᔨᕐᔪᐊᑦ 
ᑯᐊᐳᕇᓴᖓᑦ ᑲᒪᒋᔭᒃᓴᖃᖅᐳᖅ ᕿᒥᕐᕈᓇᖃᑦᑕᕐᓂᕐᒥᒃ ᐊᒻᒪ ᓇᓗᓇᐃᖅᓯᖃᑦᑕᕐᓂᕐᒥᒃ 
ᐃᒡᓗᓕᕆᔨᒃᑯᓐᓄᑦ ᐃᒡᓗᒃᓴᒥᒃ ᐅᑕᖅᑭᔪᑦ ᑭᓇᒃᑰᓂᖏᓐᓂᒃ ᓄᓇᓕᖕᓂ 25-ᖑᔪᓂ. 
ᓄᓇᕗᑦ ᐃᒡᓗᓕᕆᔨᒃᔪᐊᑦ ᑯᐊᐳᕇᓴᖓᓐᓄᑦ ᐃᖅᑲᓇᐃᔭᖅᑎᑦ ᐊᖓᔪᖅᑲᐅᑎᐅᔪᑦ 
ᐅᖃᓚᐅᖅᑐᑦ ᕿᒥᕐᕈᔭᐅᖃᑦᑕᕐᓂᖏᓐᓂᒃ ᐅᑕᖅᑭᔪᑦ ᐃᒡᓗᒃᓴᒥᒃ ᑕᖅᑭᑕᒫᓐ 
ᐅᕝᕙᓘᓐᓃᑦ ᑕᖅᑭᑦ ᐱᖓᓱᑦ ᐊᓂᒍᑕᒫᓐ. ᑭᓯᐊᓂᓕ ᖃᐅᔨᓴᖅᑕᐅᑎᓪᓗᒋᑦ 
ᒫᓐᓇᕐᓂᓴᐅᓂᖅᐹᖑᔪᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᐊᑕᔪᑦ ᐃᓗᐊᓂ 
ᑕᒻᒪᖅᓯᒪᔪᖅᓯᐅᕐᕕᒋᔭᑦᑕ ᐊᕐᕌᒍᐊᓂ (2023–24), ᖃᐅᔨᓚᐅᖅᑐᒍᑦ ᐃᒪᓐᓇ ᓄᓇᕗᒥ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓴᖅᑭᑦᑎᔪᓐᓇᓚᐅᖏᑦᑐᖅ ᓇᓗᓇᐃᖅᓯᔾᔪᑎᒥᒃ 
ᕿᒥᕐᕈᓇᖃᑦᑕᓚᐅᕐᒪᖔᑕ ᐅᑕᖅᑭᔪᑦ ᐊᑎᖏᓐᓂᒃ ᐃᒡᓗᒃᓴᒥᖕᓂᒃ ᑕᖅᑭᑕᒫᓐ 
ᕿᒥᕐᕈᔭᐅᖃᑦᑕᓚᐅᕐᒪᖔᑕ ᐅᕝᕙᓘᓐᓃᑦ ᐊᕐᕌᒍ ᑎᓴᒪᐃᕋᕐᓗᒍ. ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᑐᓴᖅᑎᑦᑎᓚᐅᖅᑐᖅ ᐅᕙᑦᑎᓐᓂᒃ 
ᕿᒥᕐᕈᔭᐅᖃᑦᑕᕐᓂᖏᓐᓂᒃ ᐅᑕᖅᑭᔪᑦ ᐊᑎᖏᑦ ᐅᖃᖃᑎᒋᔭᐅᓪᓗᑎᒃ ᓄᓇᓕᖕᓂ 
ᐃᒡᓗᓕᕆᔨᒃᑯᑦ ᑎᒥᖁᑎᖏᑦ. 

27. ᖃᐅᔨᓚᐅᖅᑐᒍᑦ 25-ᖑᓚᐅᖅᑐᑦ ᐅᑕᖅᑭᔪᑦ, ᐊᑕᐅᓯᖅ ᐊᑐᓂ ᓄᓇᓕᐅᔪᓂ 
ᓲᕐᓗ, ᑎᑎᖅᑲᖁᑎᖏᓐᓂ ᓄᓇᓕᖕᓂ ᐃᒡᓗᓕᕆᔨᒃᑯᑦ. ᖃᐅᔨᓚᐅᕐᒥᔪᒍᑦ ᐅᑕᖅᑭᔪᑦ ᐊᑎᖏᑦ 
ᒪᓕᒐᖃᖅᑎᑕᐅᖏᓐᓂᖏᓐᓂᒃ ᐊᔾᔨᒌᓕᖅᑎᑕᐅᓯᒪᔪᓂᒃ ᐊᑐᒐᒃᓴᓂᒃ ᓄᓇᕗᒥ ᐊᒻᒪ ᑐᓴᒐᒃᓴᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓄᓇᕗᒻᒥ 
 

 

ᓄᐊᑕᐅᓯᒪᔪᑦ ᐃᒡᓗᑖᕋᓱᐊᖅᑐᓂ ᐊᔾᔨᒌᖃᑦᑕᓚᐅᖏᑦᑐᑦ, ᓲᕐᓗ ᑐᓴᒐᒃᓴᑦ ᓄᐊᑕᐅᓯᒪᔪᑦ 
ᐱᔾᔪᑎᖃᖅᑐᑦ ᐃᓐᓇᑐᖃᕐᓂᒃ1 . ᐊᒻᒪ ᐃᓄᐃᑦ ᑭᓇᒃᑯᑐᐃᓐᓇᐃᑦ ᑎᒥᒥᒍᑦ ᐱᒡᒐᕈᑎᖃᖅᑐᑦ. 
ᑕᐃᒪᐃᒻᒪᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑭᒡᓕᖃᓚᐅᖅᑐᑦ ᐱᓕᕆᔾᔪᑎᒋᔭᖏᑦ 
ᓄᐊᑦᓯᖁᓪᓗᒋᑦ ᐊᒻᒪ ᕿᒥᕐᕈᓇᒍᓐᓇᖁᓪᓗᒋᑦ ᑕᐃᒪᐃᑦᑐᓂᒃ ᑐᓴᒐᒃᓴᐅᔪᓂᒃ. 
ᓄᐊᑕᐅᓂᕆᔭᖏᑦ ᑕᒪᒃᑯᐊ ᐱᒻᒪᕆᐅᕗᑦ ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 
ᑐᓴᒐᒃᓴᖃᕈᓐᓇᕐᓂᐊᕐᒪᑦ ᐱᔭᐅᔪᓐᓇᕐᓗᑎᒃ ᐃᒡᓗᑖᕈᒪᔪᑦ ᐅᓄᖅᓯᕙᓪᓕᐊᓂᖏᑦ ᒪᓕᒡᓗᒋᑦ 
ᓄᓇᕗᒥ ᐱᖃᓯᐅᑎᓗᒋᑦ ᐃᒡᓗᖃᕆᐊᖃᕐᓂᖏᑦ ᑎᒥᒥᒍᑦ ᐱᒡᒐᕈᑎᖃᖅᑐᑦ 
ᐃᓯᕈᓐᓇᑦᑎᐊᖁᓪᓗᒋᑦ ᐃᒡᓗᒧᑦ. 

28. ᖃᐅᔨᓚᐅᖅᑐᒍᑦ ᑎᑭᓪᓗᒍ ᐅᓪᓗᐊ 31, ᒫᔾᔨ 2024-ᒥ, 13-ᖑᔪᑦ ᑭᓯᐊᓂ ᑖᒃᑯᓇᓐᖓᑦ 25-
ᖑᔪᓂᑦ ᐃᒡᓗᒃᓴᒥᖕᓂᒃ ᐅᑕᖅᑭᔪᑦ ᑐᓴᒐᒃᓴᖃᓚᐅᕐᓂᖏᓐᓂᒃ ᐃᓐᓇᐃᑦ ᐃᒡᓗᑖᕋᓱᐊᖅᑐᑦ. ᐊᒻᒪᓗ 
ᓱᓕ, ᑖᒃᑯᐊ 13-ᖑᔪᑦ ᐅᑕᖅᑭᔪᑦ ᑐᓴᒐᒃᓴᖁᑎᖏᑦ ᓇᐅᑦᑎᖅᓱᐊᖃᓚᐅᖏᑦᑐᑦ ᐃᓐᓇᕐᓂᒃ, 
ᑕᐃᒪᓐᓇ ᐱᔭᕐᓂᓐᖏᓚᐅᖅᑐᖅ ᑲᑎᑦᑕᕆᐊᒃᓴᖅ ᖃᑦᓯᐅᖕᒪᖔᑕ ᐃᓐᓇᐃᑦ ᐃᒡᓗᒃᓴᒥᒃ ᐅᑕᖅᑭᔪᑦ 
ᐃᒡᓗᓕᕆᔨᒃᑯᓐᓂᑦ. ᑕᒪᓐᓇ ᓱᖁᑕᐅᖕᒥᖕᒪᑦ ᐱᔾᔪᑎᒋᓪᓗᒍ ᓄᓇᕗᑦ ᐃᒡᓗᓕᕆᔨᕐᔪᐊᑦ 
ᑯᐊᐳᕇᓴᖓ ᑎᓕᔭᐅᓯᒪᔾᔪᑎᖃᕐᒪᑦ ᐱᓕᕆᐊᒃᓴᕆᓪᓗᒍ ᐊᑐᐃᓐᓇᐅᑎᑦᓯᖁᓪᓗᒍ ᐊᔾᔨᒌᒃᑎᑦᓯᔪᒥᒃ 
ᐃᒡᓗᑖᖅᑎᑦᓯᖃᑦᑕᕐᓂᕐᒧᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ. ᐊᒻᒪᓗ ᓱᓕ ᐃᓗᐊᓂ 
2023−2026 ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓂ ᓯᕗᓪᓕᐅᔾᔨᓯᒪᓚᐅᖅᑐᑦ ᐃᓐᓇᑐᖃᐃᑦ 
ᐊᖏᕐᕋᒃᓴᖏᓐᓂᒃ ᐊᖏᕐᕋᖅᓯᒪᓗᑎᒃ ᐃᓐᓇᕈᕈᓐᓇᕐᓂᐊᕐᒪᑕ ᐃᒡᓗᒧᓪᓗ ᐃᓯᕐᕕᖃᑦᑎᐊᕐᓗᑎᒃ. 

29. ᖃᐅᔨᓚᐅᕐᒥᔪᒍᑦ ᐃᒡᓗᒃᓴᒥᖕᓂᒃ ᐅᑕᖅᑭᔪᑦ ᑐᓴᒐᒃᓴᑭᒃᑑᓚᐅᕐᓂᖏᓐᓄᑦ ᑎᒥᒥᒍᑦ 
ᐱᒡᒐᕈᑎᖃᕐᒪᖔᑕ ᐃᒡᓗᑖᕋᓱᐊᖅᑐᑦ. ᑕᐃᒪᐃᒻᒪᑦ, ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 
ᖃᐅᔨᒪᔪᓐᓇᓚᐅᖏᑦᑐᑦ ᖃᓄᑎᒋ ᐃᒡᓗᓕᕆᔨᒃᑯᓐᓂᑦ ᐃᒡᓗᒃᓴᓂᒃ ᑭᓐᖒᒪᒃᓯᕐᒪᖔᑕ 
ᐊᑐᖅᑕᐅᓂᐊᖅᑐᓂᒃ ᑎᒥᒥᒍᑦ ᐱᒡᒐᕈᑎᖃᖅᑐᓂᒃ ᐊᒻᒪ ᖃᓄᖅ ᐊᑯᓂᐅᑎᒋᔪᖅ ᐃᒡᓗᒃᓴᒥᖕᓂᒃ 
ᐅᑕᖅᑭᖕᒪᖔᑕ. ᑕᐃᒪᐃᑦᑐᓂᒃ ᑐᓴᒐᒃᓴᓂᒃ ᐱᑕᖃᖅᑎᓐᓇᒍ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᖓᑦ ᓇᓗᒐᔭᕐᒪᑦ ᖃᑦᓯᑦ ᐃᒡᓗᑦ ᓴᓇᔭᐅᒃᑲᓐᓂᕆᐊᖃᕐᒪᖔᑕ 
ᐃᓯᕈᓐᓇᖅᓯᑎᑕᐅᓗᑎᒃ ᐊᒃᓴᓗᐊᓕᖕᒧᑦ ᐊᑐᖅᑐᑦ, ᖃᓄᕐᓗ ᑕᒪᒃᑯᐊ ᑭᓐᖒᒪᔭᐅᔪᑦ ᑎᒥᒥᒍᑦ 
ᐱᒡᒐᕈᑎᖃᖅᑐᓄᑦ ᖃᐅᔨᒪᔭᐅᓚᐅᖏᑦᑐᑦ ᐱᐅᓂᖅᓴᒃᑯᑦ ᐱᔨᑦᓯᕈᑕᐅᖁᓪᓗᒋᑦ. 

30.  ᑐᓐᖓᕕᒋᓪᓗᒋᑦ ᑐᓴᒐᒃᓴᑦ ᐊᑐᐃᓐᓇᐅᑎᑕᐅᔪᑦ ᐃᒡᓗᒃᓴᒥᖕᓄᑦ ᐅᑕᖅᑭᔪᓄᑦ, 
ᖃᐅᔨᓚᐅᖅᑐᒍᑦ ᑲᑎᓪᓗᒋᑦ ᐅᓄᕐᓂᕆᔭᖏᑦ ᐅᑕᖅᑭᔪᑦ ᐅᓄᖅᓯᖏᐊᓚᐅᕐᓂᖏᓐᓂᒃ 
3,123-ᓂᑦ ᒫᔾᔨ 2023-ᖑᑎᓪᓗᒍ ᐅᓄᕐᓂᖃᓕᓚᐅᖅᑐᑦ  3,348-ᓂᒃ ᒫᔾᔨ 2024-
ᖑᑎᓪᓗᒍ.  ᑕᐃᑦᓱᒪᓂᐅᑎᓪᓗᒍ, ᐃᒡᓗᒃᓴᒥᖕᓂᒃ ᐅᑕᖅᑭᔪᑦ ᐅᓄᖅᓯᖏᐊᓚᐅᖅᑐᑦ ᑕᖅᑭᑦ 
ᑎᓴᒪᓐ ᐃᓗᐊᓂ. ᕿᒥᕐᕈᔨᒋᔭᕗᑦ ᐅᑕᖅᑭᔪᓂᒃ ᐃᒡᓗᒃᓴᒥᖕᓂᑦ ᐅᓪᓗᖓᓂ 31 ᒫᔾ 2024-ᒥ 
ᐱᒋᐊᕐᓗᒍ ᖃᐅᔨᓚᐅᖅᑐᑦ ᐃᒡᓗᒃᓴᒥᒃ ᐅᑕᖅᑭᔪᑦ ᐊᕐᕌᒍᓄᑦ 4.5-ᓄᑦ 
ᐅᑕᖅᑭᓕᕐᓂᖏᓐᓄᑦ. ᑭᓯᐊᓂᓕ, ᖃᐅᔨᔪᓐᓇᓚᐅᖏᑦᑐᒍᑦ ᖃᓄᖅ ᐊᑯᓂᐅᑎᒋᔪᖅ 
ᐅᑕᖅᑭᖃᑦᑕᕐᒪᖔᑕ ᐃᒡᓗᒃᓴᒥᖕᓂᒃ ᑕᐃᒪᐃᑦᑐᓄᑦ ᑐᓴᒐᒃᓴᓂᒃ ᐱᑕᖃᓚᐅᖏᒻᒪᑦ 
ᐃᒡᓗᑖᕆᔭᐅᕙᓪᓕᐊᔪᑦ ᑐᓴᒐᒃᓴᖁᑎᖏᓐᓂᒃ ᓄᐊᓯᒪᔪᓂᒃ. 

 

ᐊᑐᓕᖁᔭᓕᐊᖅ 
31. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓴᓇᓗᓂ ᒪᓕᒐᐅᔪᓂᒃ ᐊᔾᔨᒌᖑᔪᓂᒃ 
ᐊᑐᖅᑕᐅᓂᐊᖅᑐᓂᒃ ᓄᐊᑦᓯᔾᔪᑕᐅᓗᓂ ᐊᒻᒪ ᕿᒥᕐᕈᓇᒍᑕᐅᓂᐊᕐᓗᓂ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓂᒃ ᐃᒡᓗᒃᓴᒥᖕᓂᒃ ᐅᑕᖅᑭᔪᑦ ᑐᓴᒐᒃᓴᖁᑎᖏᓐᓂᒃ ᐊᒻᒪ ᓯᕗᒧᐊᒃᑎᑦᓯᓗᑎᒃ 
ᐊᑐᓕᖅᑎᑕᐅᑦᑎᐊᕐᓗᑎᒃ ᐃᓘᓐᓇᖏᓐᓂᓄᓇᓕᐅᔪᓂ. ᑐᓴᒐᒃᓴᑦ ᐱᖃᓯᐅᔾᔨᓯᒪᓗᑎᒃ 
ᑐᓴᒐᒃᓴᖏᓐᓂᒃ ᐃᒡᓗᑖᕆᐊᖃᖅᑐᑦ ᑭᓐᖒᒪᔭᖏᓐᓂᒃ, ᐱᖃᓯᐅᑎᓗᒋᑦ ᑐᓴᒐᒃᓴᖏᓐᓂᒃ 

 
1 ᐃᓐᓇᐃᑦ—ᓄᓇᕗᒥᐅᑕᐅᔪᑦ ᐅᑭᐅᖃᖅᑐᑦ 60-ᓂᒃ ᐅᖓᑖᓄᓪᓗ. 
ᐱᔭᐅᔪᑦ: ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᓐᓂᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓄᓇᕗᒻᒥ 
 

 

ᐃᓐᓇᑐᖃᐃᑦ ᐊᒻᒪ ᑭᓇᒃᑯᑐᐃᓐᓇᐃᑦ ᐃᓯᕐᕕᖏᑦ ᐋᖅᑭᒃᑕᐅᒃᑲᓐᓂᕆᐊᖃᖅᑐᑦ. 

ᑯᐊᐳᕇᓴᒃᑯᑦ ᑭᐅᔾᔪᑎᖏᑦ. ᐊᖏᖅᑐᑦ. 

ᑕᑯᓗᒋᑦ  ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ ᐃᓱᐊᓃᑦᑐᑦ ᐅᑯᐊ ᐅᓂᒃᑳᓕᐊᑦ ᑭᐅᔾᔪᑎᑦ 
ᐃᓗᓕᑯᓘᔭᖃᖅᑐᑦ. 

 
ᑎᒥᒥᒍᑦ ᐱᒡᒐᕈᑎᖃᖅᑐᑦ ᐃᓯᕐᕕᖃᕆᐊᖃᕐᓂᖏᓐᓄᑦ ᑭᓐᖒᒪᔭᐅᔪᑦ ᕿᒥᕐᕈᔭᐅᓯᒪᖏᑦᑐᑦ 

 

ᖃᐅᔨᔭᐅᔪᑦ 
 

32. ᖃᐅᔨᓚᐅᖅᑐᒍᑦ ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 
ᖃᐅᔨᓴᐃᓯᒪᖏᓐᓂᖏᓐᓂᒃ ᑎᒥᒥᒍᑦ ᐱᒡᒐᕈᑎᖃᖅᑐᑦ ᐃᓯᕐᕕᖃᕆᐊᖃᕐᓂᖏᓐᓄᑦ 
ᑭᓐᖒᒪᔭᐅᔪᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓃᑦᑐᓄᑦ ᐃᓐᓇᑐᖃᕐᓄᑦ ᐊᒻᒪ 
ᑭᓇᒃᑯᑐᐃᓐᓇᕐᓄᑦ ᑎᒥᒥᒍᑦ ᐱᒡᒐᕈᑎᖃᖅᑐᓄᑦ. ᐆᒃᑑᑎᒋᓗᒍ, ᓄᓇᕗᑦ ᐃᒡᓗᓕᕆᔨᕐᔪᐊᑦ 
ᑯᐊᐳᕇᓴᖓ ᓇᐅᑦᑎᖅᓱᐊᖃᓚᐅᖏᑦᑐᖅ, ᑎᑎᕋᖅᐸᓪᓕᐊᓚᐅᖏᑦᑐᖅ, ᐅᕝᕙᓘᓐᓃᑦ 
ᕿᒥᕐᕈᓇᓚᐅᖏᑦᑐᑦ ᐃᒡᓗᒃᓴᒧᑦ ᑐᒃᓯᕋᖅᑕᖏᓐᓂᒃ ᐃᓐᓇᑐᖃᐃᑦ ᐅᕝᕙᓘᓐᓃᑦ ᑎᒥᒥᒍᑦ 
ᐱᒡᒐᕈᑎᖃᖅᑐᓄᑦ ᐅᕝᕙᓘᓐᓃᑦ ᓇᐅᑦᑎᖅᓱᐊᖃᓚᐅᖏᑦᑐᑦ ᖃᓄᖅ ᓄᓇᓕᖕᓂ 
ᐃᒡᓗᓕᕆᔨᒃᑯᑦ ᑎᒥᖁᑎᖏᑦ ᑖᒃᑯᐊ ᒥᐊᓂᖅᓯᒐᓗᐊᕐᒪᖔᑕ ᑐᒃᓯᕋᐅᑕᐅᓯᒪᔪᓂᒃ 

33. ᖃᐅᔨᓚᐅᖅᑐᒍᑦ ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 
ᑎᑎᕋᖅᐸᓪᓕᐊᕕᖃᓚᐅᖏᑦᑐᖅ ᐊᖑᒻᒪᑎᖁᓪᓗᒋᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 
ᐃᓯᖅᑕᐅᔪᓐᓇᕐᒪᖔᑕ ᑎᒥᒥᒍᑦ ᐱᒡᒐᕈᑎᖃᖅᑐᒧᑦ ᓄᓇᕗᒥ. ᐊᑐᓂ ᑐᖅᑲᖅᑕᕐᕕᐅᔪᑦ 
ᑎᑎᕋᕐᕕᖏᑦ ᐊᓯᐊᒍᑦ ᑎᑎᕋᖅᓯᓯᒪᓚᐅᖅᑐᑦ ᐃᒡᓗᑕᖃᐅᕐᓂᖓᓂᒃ 
ᐃᓯᖅᑕᐅᔪᓐᓇᖅᑐᓂᒃ ᑎᒥᒥᒍᑦ ᐱᒡᒐᕈᑎᖃᖅᑐᓄᑦ, ᑖᒃᑯᐊᓗ ᑐᓴᒐᒃᓴᑦ ᐊᒡᒐᖕᒧᑦ 
ᑎᑎᕋᖅᑕᐅᖃᑦᑕᕐᓂᖓᓂᒃ, ᒪᓕᒃᓯᒪᓚᐅᖏᑦᑐᑦ ᐊᔾᔨᖃᓚᐅᖏᑦᑐᑦ ᑐᖅᑲᖅᑕᕐᕕᑦ 
ᑎᑎᕋᕐᕕᖓᓐᓂᒃ, ᐊᒻᒪ ᐃᓚᓕᐅᑎᓯᒪᓚᐅᖏᑦᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᑦ 
ᑯᐊᐳᕇᓴᖏᑕ ᓈᓴᖃᑦᑕᖅᑕᖏᑕ ᐊᐅᓚᓂᖓᓄᑦ. 

34. ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑕ ᐊᕐᕌᒍᐊᓂ 2023–24 
ᖃᐅᔨᓴᖅᓯᒪᔭᖏᑦ ᓄᓇᕗᒥ ᐃᒡᓗᑖᕆᐊᖃᖅᑐᑦ ᖃᐅᔨᓴᖅᑕᐅᑎᓪᓗᒋᑦ ᓇᓗᓇᐃᖅᓯᓚᐅᖅᑐᑦ 
ᐅᓄᖅᓯᕙᓪᓕᐊᓂᖏᓐᓂᒃ ᐃᓐᓇᑐᖃᐃᑦ  ᐃᒡᓗᑖᕆᐊᖃᖅᑐᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓂᒃ (ᑖᒃᑯᐊ ᖃᐅᔨᓴᐃᑎᓪᓗᒋᑦ ᐅᑭᐅᖃᓚᐅᖅᑐᑦ 65-ᓂᒃ ᐅᖓᑖᓄᓪᓗ) ᐊᒻᒪ 
ᑎᒥᒥᒍᑦ ᐱᒡᒐᕈᑎᖃᖅᑐᑦ. ᑭᓯᐊᓂ, ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᑦ 
ᓇᓗᓇᐃᖅᓯᓚᐅᖏᑦᑐᑦ ᐃᓚᖓᓂ ᖃᐅᔨᓴᐃᓂᖓᓐᓂ ᖃᓄᖅ ᐱᒡᒐᕈᑎᖃᖅᑐᓄᑦ ᐃᒡᓗᑦ 
ᐱᔭᐅᔭᕆᖃᕐᒪᖔᑕ ᓴᓇᔭᐅᔭᕆᐊᖃᕐᒪᖔᑕᓗ ᑭᐅᔪᓐᓇᖁᓪᓗᒋᑦ. ᖃᐅᔨᓚᐅᕐᒥᔪᒍᑦ ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᐸᕐᓇᐅᑎᓕᐅᖅᓯᒪᓚᐅᖏᑦᑐᖅ ᖃᓄᖅ ᑭᐅᔪᓐᓇᕋᔭᕐᒪᖔᑕ 
ᑎᒥᒥᒍᑦ ᐱᒡᒐᕈᑎᖃᖅᑐᑦ ᐃᓯᕈᓐᓇᕐᒪᖔᑕ ᐃᒡᓗᒧᑦ ᑭᓐᖒᒪᔭᖏᓐᓂᓕᒃ ᓄᓇᕗᒥᐅᑦ 
ᐃᒡᓗᖃᖅᑐᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ. 

 

ᐊᑐᓕᖁᔭᓕᐊᖅ  
 

35. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᖃᐅᔨᓴᐃᔭᕆᐊᖃᖅᑐᑦ 
ᑭᓐᖒᒪᔭᐅᔪᓂᒃ ᐃᓐᓇᕐᓄᑦ ᐊᒻᒪ ᑎᒥᒥᒍᑦ ᐱᒡᒐᕈᑎᖃᖅᑐᓄᑦ. ᐊᑐᖅᑕᐅᓗᑎᒃ ᑖᒃᑯᐊ 
ᑐᓴᒐᒃᓴᑦ ᐸᕐᓇᐅᑎᓕᐅᕐᓂᐊᕐᒪᑕ ᐋᖅᑭᒋᐊᖅᑕᐅᖁᓪᓗᒋᑦ ᐅᓪᓗᒥᐅᔪᖅ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ; ᐸᕐᓇᒃᑕᐅᓗᓂ ᓯᕗᓂᒃᓴᒥ ᓴᓇᓯᒪᓂᐊᖅᑐᑦ, 
ᐱᖃᓯᐅᑎᓗᒋᑦ ᓇᓂ ᐃᓂᖃᕐᓂᖃᐊᕐᒪᖔᑕ; ᐊᒻᒪ ᑖᒃᑯᐊ ᐃᒡᓗᑦ ᐃᓂᖃᕐᓗᑎᒃ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓄᓇᕗᒻᒥ 
 

 

ᐃᓂᒋᓪᓗᐊᖅᑕᖓᓂ. 

ᑯᐊᐳᕇᓴᒃᑯᑦ ᑭᐅᔾᔪᑎᖏᑦ. ᐊᖏᖅᑐᑦ. 

ᑕᑯᓗᒋᑦ  ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ ᐃᓱᐊᓃᑦᑐᑦ ᐅᑯᐊ ᐅᓂᒃᑳᓕᐊᑦ ᑭᐅᔾᔪᑎᑦ 
ᐃᓗᓕᑯᓘᔭᖃᖅᑐᑦ. 

 
 

ᐊᑐᓕᖁᔭᓕᐊᑦ 

36. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᖃᐅᔨᔭᕆᐊᖃᖅᑐᑦ 
ᓇᓗᓇᐃᖅᓯᓗᑎᒃ ᓇᓕᐊᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖓᑦ ᐊᖑᒻᒪᑎᖕᒪᖔᑕ 
ᐃᒡᓗᑖᕆᐅᔪᓐᓇᕐᓗᑎᒃ ᑭᓐᖒᒪᔭᖏᑦ ᐊᑐᕐᓗᒋᑦ ᐃᓯᕐᕕᖃᕐᓗᑎᒃ ᐃᓐᓇᐅᔪᑦ ᐊᒻᒪ 
ᑎᒥᒥᒍᑦ ᐱᒡᒐᕈᑎᖃᖅᑐᑦ ᐊᒻᒪ ᑖᒃᑯᓄᖓ ᑐᓴᒐᒃᓴᑦ ᐱᖃᓯᐅᔾᔭᐅᓕᕐᓗᑎᒃ 
ᑎᑎᖅᑯᑎᖏᓐᓄᑦ ᓄᐊᑕᐅᕙᓪᓕᐊᔪᓄᑦ ᓈᓴᖅᑕᐅᕙᒃᑐᓄᑦ. 

ᑯᐊᐳᕇᓴᒃᑯᑦ ᑭᐅᔾᔪᑎᖏᑦ. ᐊᖏᖅᑐᑦ. 

ᑕᑯᓗᒋᑦ  ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ ᐃᓱᐊᓃᑦᑐᑦ ᐅᑯᐊ ᐅᓂᒃᑳᓕᐊᑦ ᑭᐅᔾᔪᑎᑦ 
ᐃᓗᓕᑯᓘᔭᖃᖅᑐᑦ. 

 

ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᐊᐅᓚᑦᓯᑦᓯᐊᓚᐅᖏᑦᑐᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓂᒃ ᓴᓇᔭᕆᐊᖃᖅᑐᓂᒃ ᓇᓗᓇᐃᖅᑎᕆᓂᕐᒥᒃ. 

 

ᖃᓄᐃᒻᒪᓐ ᑕᒪᓐᓇ ᓱᖁᑕᐅᖕᒪᖔᑦ 
 

37. ᐊᑑᑎᖃᑦᑎᐊᖅᑐᒃᑯᑦ ᐊᐅᓚᑦᑎᖁᓪᓗᒋᑦ ᓱᕋᒃᓯᒪᔪᑦ ᓴᓇᔭᕆᐊᖃᕐᓂᖏᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖏᑕ ᐃᒡᓗᖁᑎᖏᑦ ᐃᒡᓗᓕᕆᔨᒃᑯᓐᓂ ᐱᔪᓐᓇᖅᑎᑦᓯᕗᖅ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᓇᓗᓇᐃᖅᓯᖁᓪᓗᒋᑦ ᓈᒻᒪᒃᑲᓗᖃᕐᒪᖔᑕ ᐃᒡᓗᖁᑎᒋᔭᖏᑦ, 
ᐸᕐᓇᐅᑎᓕᐅᖅᑕᐅᓗᑎᒃ ᑮᓇᐅᔭᖅᑖᕈᑕᓂᐊᖅᑐᓄᑦ, ᐊᒻᒪ ᒥᐊᓂᖅᓯᔾᔪᑎᒋᓗᒋᑦ 
ᐊᑦᑕᓇᔾᔭᐃᖅᓯᒪᖁᓪᓗᒍ ᐃᒡᓗ ᓱᕋᓗᐊᖁᓇᒍ. ᑕᒪᓐᓇ ᐱᒻᒪᕆᐅᕗᖅ ᐱᔾᔪᑎᒋᓪᓗᒍ ᐃᒡᓗᑉ 
ᓱᕋᑦᑎᓯᒪᓂᖓ ᐊᒃᑐᐃᓂᖃᕈᓐᓇᕐᒪᑦ ᑎᒥᒧᑦ ᐋᓐᓂᐊᖅᑖᕐᓗᓂ ᐊᒻᒪ 
ᖃᓄᐃᖏᑦᓯᐊᕆᐊᖃᕐᓂᕆᔭᖏᓐᓂᒃ ᓄᓇᕗᒥᐅᑕᐅᒧᑦ ᐊᒻᒪ ᐊᒃᑐᐃᓂᖃᕐᓗᓂ ᓯᕕᑐᔪᒧᑦ 
ᐊᑐᖅᑕᐅᔪᓐᓇᕐᓂᕆᔭᖓ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖁᑎᖏᑦ. ᒪᓕᒡᓗᒋᑦ 
ᑐᓴᒐᒃᓴᖁᑎᖏᑦ ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᑕ, ᖃᓂᒋᔭᖏᓐᓃᑦᑦᑐᑦ 1,900 
ᐃᒡᓗᑦ  ᑖᒃᑯᓇᓐᖔᖅᑐᑦ 6,000-ᓂᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐊᐅᓚᑕᖏᑦ 
ᓴᓇᔭᐅᓂᑰᖕᒪᑕ ᐊᕐᕌᒍᑦ 40 ᐊᓂᒍᖅᓯᒪᓕᖅᑐᑦ.  

 
ᓴᖅᑭᑦᑎᕙᓪᓕᐊᖏᑦᑐᑦ ᑐᓴᒐᒃᓴᓂᒃ ᐊᐅᓚᑦᑎᔾᔪᑎᐅᔪᓂᒃ ᒥᐊᓂᖅᓯᔾᔪᑎᒋᔭᐅᓂᐊᖅᑐᓂᒃ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓂᒃ 

 

ᖃᐅᔨᔭᐅᔪᑦ 
 

38. ᖃᐅᔨᓚᐅᖅᑐᒍᑦ ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᐱᑕᖃᓚᐅᖏᒻᒪᑦ 
ᐊᑑᑎᖃᑦᑎᐊᖅᑐᓂᒃ ᑐᓴᒐᒃᓴᓄᑦ ᐊᐅᓚᑦᑎᔾᔪᑎᓂᒃ ᒥᐊᓂᖅᓯᔾᔪᑕᐅᓂᐊᖅᑐᓂᒃ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 
ᐃᒻᒥᒃᑰᖅᑐᓂᒃ ᑐᓴᒐᒃᓴᖁᑎᓄᑦ ᐊᐅᓚᑦᑎᔾᔪᑎᖃᓚᐅᖅᑐᑦ, ᐱᖃᓯᐅᑎᓪᓗᒍ 
ᑎᑎᕋᕐᕕᒃᓴᖅᑎᒍᑦ, ᑎᑎᕋᖅᑕᐅᕙᓪᓕᐊᖁᓪᓗᒋᑦ ᑐᓴᒐᒃᓴᖁᑎᖏᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᑦ. ᑖᒃᑯᐊ ᑐᓴᒐᒃᓴᑦ ᐱᖃᓯᐅᔾᔨᓯᒪᓚᐅᖅᑐᑦ ᐃᒪᐃᑦᑐᓂᒃ 

 

• ᐃᒡᓗ ᖃᖓ ᓴᓇᔭᐅᓐᓂᕐᒪᖔᑦ 

• ᐃᒡᓗ ᓴᓇᔭᕆᐊᖃᕐᓂᖓ ᖃᐅᔨᓴᖅᑕᐅᓂᖓ 

• ᐃᒡᓗ ᓱᕋᒃᓯᒪᔪᖏᑦ ᓴᓇᔭᐅᓂᖏᓐᓄᑦ ᐱᓕᕆᐊᑦ 

• ᐊᑐᖅᑐᐊᖅᑕᐅᔾᔪᑎᖏᓐᓄᑦ ᑐᓴᒐᒃᓴᖅ 

• ᐊᑭᖓ ᓇᖕᒥᓂᕆᔭᐅᔪᑉ 
 

39. ᑖᒃᑯᐊ ᐊᐅᓚᑦᑎᔾᔪᑎᐅᔪᑦ ᐱᖃᓯᐅᑎᓯᒪᓚᐅᖏᑦᑐᑦ. ᑭᓯᐊᓂ ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑐᓂᓯᔪᓐᓇᓚᐅᖅᑐᑦ ᐃᒡᓗᑦ ᑎᑎᕋᖅᑕᐅᓯᒪᓂᖏᓐᓂᒃ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᒥᐊᓂᕆᔭᐅᔪᑦ ᑲᒪᒋᔭᐅᔪᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑯᐊᐳᕉᓴᖓᑦ ᓈᓴᐅᓯᖅᑐᐃᓚᐅᖏᑦᑐᑦ 
ᓇᓗᓇᐃᒃᑯᑕᓕᖅᓱᐃᓚᐅᖏᑦᑐᑦ ᐊᑐᓂ ᐃᒡᓗᓄᑦ ᐊᑐᖅᑕᐅᓂᐊᖅᑐᓄᑦ 
ᑐᓴᒐᒃᓴᖁᑎᐅᔪᓂ. ᑕᐃᒪᐃᒻᒪᑦ, ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 
ᑲᑎᖅᓱᐃᔪᓐᓇᓚᐅᖏᑦᑐᖅ ᐊᒻᒪ ᓇᐅᑦᑎᖅᓱᐊᖃᕈᓐᓇᓚᐅᖏᑦᑐᖅ 
ᑐᓴᒐᒃᓴᓪᓗᐊᑕᖁᑎᖏᓐᓂᒃ ᐊᑐᓂ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐊᒻᒪ 
ᑐᓴᒐᒃᓴᓂᒃ ᓇᓕᖅᑯᑦᑎᓯᒪᑦᑎᐊᖁᓪᓗᒋᑦ. 

40.  ᐆᒃᑑᑎᒋᓗᒍ ᐊᐅᓚᓂᖃᑦᑎᐊᖏᑦᑐᖅ ᓯᕗᒧᐊᑦᑎᐊᖏᓐᓂᖓ ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᑕ ᐊᖏᕐᕋᒥᒃ ᖃᐅᔨᓴᐃᓂᕐᒧᑦ ᐊᐅᓚᓂᐅᔪᖅ, 
ᐊᑐᖅᑕᐅᓚᐅᖅᑐᖅ ᑎᑎᕋᖅᑕᐅᕙᓪᓕᐊᖁᓪᓗᒋᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 
ᓱᕋᒃᓯᒪᔪᑦ ᑭᓱᑦ ᓴᓇᔭᕆᐊᖃᕐᒪᖔᑕ. ᐃᒡᓗᒧᑦ ᖃᓄᐃᓕᖓᓂᖓᓄᑦ ᖃᐅᔨᓴᐃᔾᔪᑎᐅᔪᖅ 
ᐊᑐᖅᑕᐅᓪᓗᓂ ᖃᐅᔨᔾᔪᑕᐅᕙᒃᐳᖅ ᖃᐅᔨᓴᖅᑎᒧᑦ ᕿᒥᕐᕈᔭᐅᔭᕆᐊᖃᕐᒪᖔᑦ ᐃᒡᓗ 
ᐊᑐᖅᑕᐅᔪᓐᓇᕋᓗᐊᕐᒪᖔᑦ. ᐃᒡᓗᑉ ᖃᓄᐃᓐᓂᖓᓄᑦ ᓇᓗᓇᐃᖅᓯᓂᖅ 
ᐊᑐᖅᑕᐅᓗᓂ ᐸᕐᓇᐃᔾᔪᑕᐅᔪᓐᓇᕐᒪᑦ ᓱᕋᒃᓯᒪᔪᓂᒃ ᓴᓇᔾᔪᑕᐅᓂᐊᖅᑐᓄᑦ 
ᐸᕐᓇᐅᑕᐅᓗᓂ, ᒥᒃᓴᐅᓴᒃᓯᓗᑎᒃ ᓯᕗᓂᒃᓴᒧᑦ, ᐊᒻᒪ ᓇᓗᓇᐃᖅᓯᓗᑎᒃ ᖃᓄᖅ 
ᓱᕋᖏᓐᓂᖅᓴᐅᒐᔭᕐᒪᖔᑕ ᐊᒻᒪ ᑭᓐᖒᒪᔭᐅᔪᓂᒃ ᐃᕐᖐᓐᓇᖅ ᓴᓇᔭᕆᐊᖃᖅᑐᓂᒃ. 
ᐱᒻᒪᕆᐅᒋᕗᖅ ᐱᔾᔪᑎᒋᓪᓗᒍ ᐃᓚᖓᑦ ᐊᑐᖅᑕᐅᕙᖕᒪᑦ ᐋᖅᑭᒡᓱᐃᔾᔪᑕᐅᓪᓗᓂ 
ᐃᒡᓗᒧᑦ ᐊᑐᖅᑐᐊᖅᑕᐅᔪᑦ ᐊᑭᖏᓐᓄᑦ.  
ᐃᒡᓗᖃᖅᑎᐅᔪᑦ ᐊᖏᕐᕋᖃᖅᑐᑦ ᐃᒡᓗᓕᕆᔨᒃᑯᑦ ᐃᒡᓗᖏᓐᓂᒃ ᐃᒡᓗᖏᑦ 
ᓱᕋᑦᑎᓯᒪᓗᐊᖅᐸᑕ ᓄᓇᓕᖕᓂ ᐃᒡᓗᒋᔭᐅᔪᓂᑦ ᐊᑭᑭᓐᓂᖅᓴᒥᒃ ᐊᑐᖅᑐᐊᕈᑎᒥᒃ 
ᐊᑭᓕᖅᓱᐃᔭᕆᐊᖃᖅᑐᑦ. 
41.  ᖃᕆᑕᐅᔭᒃᑯᑦ ᓄᐊᑕᐅᓯᒪᔪᑦ ᑐᓴᒐᒃᓴᑦ ᐃᒡᓗᑦ ᖃᓄᐃᓐᓂᖏᓐᓄᑦ 
ᖃᐅᔨᓴᕈᑎᐅᓯᒪᔪᑦ ᐊᖏᕐᕋᒥᒃ ᖃᐅᔨᓴᐃᔾᔪᑎᑦ ᐱᓕᕆᔾᔪᑎᑦ ᐊᐅᓚᓂᖓ 
ᑲᒪᒋᔭᖃᑦᑕᓚᐅᖅᑐᖅ ᖃᕆᑕᐅᔭᐅᖏᑦᑐᒃᑯᑦ ᑎᑎᕋᖅᑕᐅᕙᓪᓕᐊᓪᓗᑎᒃ 
ᐋᖅᑭᒃᓱᐃᔾᔪᑕᐅᓪᓗᓂ ᐃᒡᓗᑉ ᐊᑭᒋᓂᐊᖅᑕᖓᓄᑦ. ᖃᐅᔨᓴᐃᓚᐅᖅᑐᒍᑦ 
ᑭᒡᒐᖅᑐᐃᓂᖓᓂᒃ ᐆᒃᑐᕋᐃᓪᓗᑕ 51-ᖑᔪᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐊᒻᒪ 
ᖃᐅᔨᓚᐅᖅᑐᒍᑦ 32-ᖑᔪᑦ ᐃᒡᓗᑦ (63%-ᖏᑦ), ᐃᒡᓗ ᓱᕋᒃᓯᒪᓂᖓ 
ᖃᐅᔨᓴᐃᔾᔪᑎᐅᔪᖅ ᐊᑐᖅᑕᐅᓚᐅᖅᑐᖅ ᐋᖅᑭᒡᓱᐃᔾᔪᑕᐅᓪᓗᓂ ᐃᒡᓗᑉ 
ᐊᑭᒋᓂᐊᖅᑕᖓᓄᑦ ᒪᓕᒃᓯᒪᓚᐅᖏᑦᑐᖅ ᐅᓪᓗᒥ ᐃᒡᓗᑉ ᓱᕋᒃᓯᒪᓂᕆᔭᖓᓄᑦ 

ᖃᐅᔨᔭᐅᓯᒪᔪᓂ ᐊᖏᕐᕋᒥ ᖃᐅᔨᓴᐃᓂᒃᑯᑦ. ᑖᓐᓇ ᑐᑭᖃᖅᑐᖅ ᐅᓄᕐᓂᖅᓴᐅᔪᑦ ᐃᒡᓗᑦ 
ᖃᐅᔨᓴᖅᑕᑦᑎᓐᓂ ᐊᑭᓕᖅᑐᐃᔪᑦ ᐅᓄᕐᓂᖅᓴᓂᒃ ᐃᓄᐃᓴᖕᓂᖅᓴᓂᒡᓘᓐᓃᑦ 
ᐊᑭᓕᕆᐊᖃᖅᑕᖏᑕ ᐃᒡᓗ ᓱᕋᒃᓯᒪᓂᖓ ᓴᓇᔭᕆᐊᖃᕐᓂᖓ 
ᖃᐅᔨᓴᖅᑕᐅᓚᐅᖅᑎᓪᓗᒍ. 

42. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᑐᓴᖅᑎᑦᑎᓚᐅᖅᑐᖅ ᐅᕙᑦᑎᓐᓂᒃ 
ᐊᖏᕐᕋᒥ ᖃᐅᔨᓴᐃᓂᕐᒧᑦ ᐱᓕᕆᔾᔪᑕᐅᔪᑉ ᐊᐅᓚᓂᕆᔭᖓᓄᑦ 
ᐊᑲᐅᓐᖏᓕᐅᕈᑎᖃᓚᐅᕐᒪᑕ ᐊᐅᓚᑕᐅᔪᓐᓇᕐᓂᕆᔭᖓ, ᐱᓗᐊᖅᑐᒥᒃ ᖃᕆᑕᐅᔭᒃᑯᑦ 
ᓱᒃᑲᓂᕆᔭᖓᓄᑦ ᐊᒻᒪ ᐱᑐᒃᓯᒪᑦᓲᔭᕈᓐᓇᖏᓐᓂᖓᓄᑦ ᓄᓇᓕᖕᓂ. ᐊᐅᓚᑦᑎᔾᔪᑎ 
ᐊᑐᖅᑕᐅᔪᓐᓃᓚᐅᖅᓯᒪᔪᖅ ᒫᔾᔨ 2024-ᒥᓂᑦ ᐊᒻᒪ ᓱᓕ ᑭᖑᕝᕕᖅᑕᐅᓚᐅᖅᓯᒪᖏᑦᑐᖅ 
ᐅᑯᐊ ᖃᐅᔨᓴᐃᔾᔪᑎᑦ ᐱᓕᕆᔭᐅᑎᓪᓗᒋᑦ. ᑕᐃᒪᓐᖓᑦ ᖃᕆᑕᐅᔭᖅ ᐊᐅᓚᑦᑎᔾᔪᑎ 
ᐊᑐᕈᓐᓃᓚᐅᕐᒪᑦ, ᐃᒡᓗᑦ ᖃᓄᐃᓕᕐᒪᖔᑕ ᖃᐅᔨᓴᐃᔾᔪᑎᑦ 
ᐱᔭᕇᖅᑕᐅᓚᐅᖅᓯᒪᖏᑦᑐᑦ. 

43. ᐊᒻᒪᓗ ᓱᓕ, ᖃᐅᔨᓚᐅᖅᑐᒍᑦ ᐊᐅᓚᑦᑎᔾᔪᑎ ᐊᑐᖅᑕᐅᔪᖅ 
ᓇᐅᑦᑎᖅᓱᐃᔾᔪᑕᐅᓪᓗᓂ ᓴᓇᔭᕆᐊᖃᖅᑐᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 
ᐊᐅᓚᑦᑕᐅᑦᑎᐊᓚᐅᖏᒻᒪᑦ ᐊᒻᒪ ᓇᐅᑦᑎᖅᓱᐊᖃᑦᑎᐊᓚᐅᖏᒻᒪᑕ. ᐊᐅᓚᑦᑎᔾᔪᑕᐅᔪᖅ 
ᓴᓇᔭᐅᓯᒪᓚᐅᖅᑐᖅ ᐊᑐᖅᑕᐅᓂᐊᕐᓗᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᐊᑕᐅᓯᕐᒧᑦ 
ᓄᐊᑕᐅᓯᒪᓪᓗᑎᒃ ᑐᓴᒐᒃᓴᑦ ᐊᒻᒪ ᐅᓪᓗᒥᓯᐅᑎᓂᒃ ᐊᑐᖅᑕᐅᔪᓄᑦ ᑐᓴᒐᓴᖃᓚᐅᖏᑦᑐᖅ. 
ᐃᓚᒋᓪᓗᒍ, ᐊᕐᕌᒍᒧᑦ ᑐᓴᒐᒃᓴᑦ ᓄᐊᑕᐅᓯᒪᔪᑦ ᑖᒃᑯᓇᓂ ᐊᐅᓚᑦᑎᔾᔪᑎᓂ 
ᐃᓗᓕᖃᓚᐅᖅᑐᖅ 25-ᓂᒃ ᐃᒻᒥᒃᑰᖅᑐᓂᒃ ᖃᕆᑕᐅᔭᑉ ᓄᐊᑦᓯᕕᖏᓐᓂᒃ, ᐊᑐᓂ 
ᐱᖃᓚᐅᖅᑐᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᖏᑦ, ᐊᑕᐅᓯᕐᒧᑦ ᑐᓴᒐᒃᓴᑦ ᐃᓕᔪᓐᓇᕋᑎᒃ, 
ᓇᓗᓇᐃᓯᔪᓐᓇᕋᑎᒃ ᐊᕐᕌᒍᒧᑦ ᐊᑕᐅᓯᐅᖏᑦᑐᒧᑦ ᐊᓯᔾᔨᖅᐸᓪᓕᐊᓂᕆᔭᖏᓐᓂᒃ, 
ᐅᕝᕙᓘᓐᓃᑦ ᐸᕐᓇᐅᑎᓕᐅᕈᓐᓇᕋᑎᒃ ᐊᒻᒪ ᐊᑐᕈᒫᖅᑐᓂᒃ ᓯᕗᓂᒃᓴᒧᑦ ᓴᓇᔭᐅᔪᒃᓴᓂᒃ 
ᐱᔪᓐᓇᕋᑎᒃ ᑐᓴᒐᒃᓴᓂᒃ. 

44. ᑕᐃᑦᓱᒪᓂ ᑕᒻᒪᖅᓯᒪᔪᖅᓯᐅᖅᑎᓗᒋᑦ, ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 
ᐊᑐᖅᐸᓪᓕᐊᓕᓚᐅᖅᑐᖅ cloud-ᒥᒃ ᖃᕆᑕᐅᔭᒃᑯᑦ ᑎᑎᕋᖅᐸᓪᓕᐊᔾᔪᑕᐅᓪᓗᓂ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ, ᐊᒻᒪ ᓱᕋᒃᓯᒪᔪᑦ ᓴᓇᔭᐅᕙᓪᓕᐊᓂᖏᓐᓄᑦ 
ᑎᑎᕋᖅᐸᓪᓕᐊᔾᔪᑕᐅᓪᓗᓂ. ᓄᓇᕗᑦ ᐃᒡᓗᓕᕆᔨᕐᔪᐊᑦ ᓇᓗᓇᐃᖅᓯᓚᐅᖅᑐᑦ ᓄᑖᖅ 
ᑖᓐᓇ ᖃᕆᑕᐅᔭᖅ ᑭᖑᕝᕕᖅᓯᔪᖅ ᑕᐃᑦᓱᒪᓂᑐᖃᖅ ᐊᑐᖅᑕᐅᕙᓚᐅᖅᑐᒥᒃ ᐃᒡᓗ 
ᖃᓄᐃᓕᕐᒪᖔᑦ ᖃᐅᔨᓴᕈᑕᐅᓪᓗᓂ, ᐊᒻᒪ ᐊᐅᓚᑦᑎᔾᔪᑕᐅᓪᓗᓂ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑎᑎᕋᖅᐸᓪᓕᐊᔾᔪᑎᖏᓐᓂᑦ ᓴᓇᔭᐅᕙᓪᓕᐊᔪᓄᑦ. ᓄᓇᕗᑦ 
ᐃᒡᓗᓕᕆᕐᔨᔪᐊᑦ ᑯᐊᐳᕇᓴᖓᑦ ᓂᕆᐅᒃᑐᑦ ᐱᔭᕇᖅᓯᓂᐊᕐᓂᖓᓂᒃ 
ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᖃᕆᑕᐅᔭᐅᑉ ᑎᑎᕋᖅᑕᐅᕙᓪᓕᐊᔾᔪᑎᖏᑦ 
ᐊᑐᓃᖅᑖᖅᑐᑦ ᐱᖃᓯᐅᑎᓪᓗᒋᑦ ᓱᕋᔾᔭᐃᖅᓯᓯᒪᓂᕐᒧᑦ ᑎᑎᕋᖅᐸᓪᓕᐊᔾᔪᑎ 
ᐊᑐᖅᑕᐅᓂᐊᖅᑐᖅ 2025–26  ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ. 

 

ᐊᑐᓕᖁᔭᓕᐊᖅ 

45. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓯᕗᒧᐊᒃᑎᑦᑎᔭᕆᐊᖃᖅᑐᑦ ᓄᑖᖅ 
cloud ᖃᕆᑕᐅᔭᒃᑯᑦ ᐊᐅᓚᑦᑎᔾᔪᑎ ᐊᑐᓕᖅᑎᑕᐅᔪᖅ ᐱᖃᓯᐅᔾᔨᓯᒪᖁᓪᓗᒍ 
ᐃᓗᐃᑦᑑᓈᖅᓯᒪᔪᓂᒃ ᐊᒻᒪ ᑲᑎᖅᓱᖅᓯᒪᓗᑎᒃ ᑐᓴᒐᒃᓴᖁᑎᖏᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 
ᐊᑑᑎᖃᑦᑎᐊᖅᑐᒃᑯᑦ ᐃᒡᓗᖁᖏᓐᓂᒃ ᐊᐅᓚᑦᑎᔪᓐᓇᖁᓪᓗᒋᑦ ᐊᒻᒪ ᑐᓴᐅᒪᑦᑎᐊᕐᓗᑎᒃ 
ᐃᓱᒪᓕᐅᕈᓐᓇᖁᓪᓗᒋᑦ. 

ᑯᐊᐳᕇᓴᒃᑯᑦ ᑭᐅᔾᔪᑎᖏᑦ. ᐊᖏᖅᑐᑦ. 

ᑕᑯᓗᒋᑦ  ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ ᐃᓱᐊᓃᑦᑐᑦ ᐅᑯᐊ ᐅᓂᒃᑳᓕᐊᑦ ᑭᐅᔾᔪᑎᑦ 

ᐃᓗᓕᑯᓘᔭᖃᖅᑐᑦ. 

 
ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓇᐅᑦᑎᖅᓱᐊᖃᓚᐅᖏᑦᑐᑦ ᖃᓄᐃᓕᕐᒪᖔᑕ 
ᓱᕋᔾᔭᐃᖅᓯᖅᒪᓂᕐᒧᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 

 

ᖃᐅᔨᔭᐅᔪᑦ 
 

46. ᓱᕋᔾᔭᐃᖅᓯᓯᒪᓂᕐᒧᑦ ᓴᓇᓂᖅ ᐱᖃᓯᐅᔾᔨᓯᒪᕗᖅ ᐊᑯᓚᐃᑦᑐᒃᑯᑦ 
ᖃᐅᔨᓴᐃᖃᑦᑕᕐᓗᑎᒃ, ᐊᕐᕌᒍᑕᒫᓐ ᓴᓇᖃᑦᑕᕆᐊᓕᖕᓂᒃ ᓴᓇᖃᑦᑕᕐᓗᑎᒃ 
ᓱᕋᔾᔭᐃᖅᓯᓯᒪᔾᔪᑎᓂᒃ, ᐊᒻᒪ ᐋᖅᑭᒋᐊᕆᖃᑦᑕᕐᓗᑎᒃ ᓇᓗᓇᐃᖅᑕᐅᓯᒪᔪᓄᑦ ᐊᒻᒪ 
ᑭᐅᖃᑦᑕᕐᓗᑎᒃ ᐃᓱᒫᓗᖕᓇᖅᑐᓄᑦ ᐊᑭᑦᑐᕈᔾᔭᐅᓚᐅᖏᓐᓂᖏᓐᓂ ᓴᓇᔭᕆᐊᖃᖅᑐᑦ 
ᓱᕋᒃᓯᒪᔪᖅ. ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖓᑦ ᑲᒪᒋᔭᖃᖅᐳᖅ ᓱᕋᔾᔭᐃᖅᓯᓯᒪᓗᑎᒃ 
ᐃᒡᓗᒥᒃ ᑲᒪᒋᔭᖃᕐᓂᕐᒥᒃ, ᐊᒻᒪ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᖃᖅᐳᑦ 
ᓇᐅᑦᑎᖅᓱᐊᖃᕐᓂᕐᒥᒃ ᓄᓇᓕᖕᓂ ᐃᒡᓗᓕᕆᔨᒃᑯᑦ ᓱᕋᒃᓯᒪᔪᓄᑦ ᓴᓇᔾᔪᑎᒋᔭᖏᓐᓄᑦ 
ᐱᓕᕆᐊᕆᔭᖏᓐᓂᒃ. 

47. ᖃᐅᔨᓚᐅᖅᑐᒍᑦ ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᑦ 
ᒪᓕᒃᑕᐅᑎᑦᓯᓚᐅᖏᑦᑐᑦ ᒪᓕᒐᐅᔪᓂᒃ ᐊᑐᖅᑕᐅᔭᕆᐊᖃᖅᑐᓂᒃ ᓄᓇᓕᖕᓂ 
ᐃᒡᓗᓕᕆᔨᒃᑯᑦ ᑎᒥᖏᓐᓄᑦ ᑐᓂᓯᖃᑦᑕᖁᓪᓗᒋᑦ ᐊᕐᕌᒍᑕᒫᓐ ᐸᕐᓇᐅᑎᓂᒃ 
ᐅᕝᕙᓘᓐᓃᑦ ᒪᕐᕈᐊᖅᑎᓪᓗᒍ ᐱᕙᓪᓕᐊᓂᕆᔭᖏᓐᓄᑦ ᐅᓂᒃᑳᓕᐊᓂᒃ ᐸᕐᓇᐅᑎᓂᒃ 
ᒪᓕᖕᓂᕆᔭᖏᑕ. ᐊᕐᕌᒍᑕᒫᓐ ᐸᕐᓇᐅᑎᑦ ᓴᓇᔭᐅᖃᑦᑕᕆᐊᖃᖅᑐᑦ ᓄᓇᓕᖕᓂ 
ᐃᒡᓗᓕᕆᔨᑦ ᑎᒥᖁᑎᖏᓐᓄᑦ ᓇᓗᓇᐃᖅᓯᓯᒪᓗᑎᒃ ᐊᐅᓚᑦᑎᔾᔪᑎᖏᓐᓄᑦ ᑐᕌᒐᒃᓴᖏᑦ 
ᐱᓕᕆᔭᐅᓂᐊᖅᑐᑦ ᐊᕐᕌᖑᒧᑦ, ᐱᖃᓯᐅᔾᔨᓯᒪᓗᑎᒃ ᓱᕋᒃᓯᒪᔪᓂᒃ ᓴᓇᓂᖅ 
ᓱᕋᔾᔭᐃᖅᓯᓯᒪᓂᕐᓗ, ᐊᒻᒪ ᑮᓇᐅᔭᖅᑐᕈᑎᒃᓴᓄᑦ ᐊᑐᕈᒫᖅᑕᖏᑦ ᐊᒻᒪ ᑮᓇᐅᔭᓄᑦ 
ᐊᑭᓕᖅᓱᐃᔾᔪᑎᒋᓂᐊᖅᑕᖏᓐᓄᑦ ᑐᕌᒐᒃᓴᖏᑦ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑲᒪᒋᔭᖃᖅᐳᑦ ᕿᒥᕐᕈᓇᖃᑦᑕᕐᓂᕐᒥᒃ ᑖᒃᑯᓂᖓ ᐊᕐᕌᒍᑕᒫᖅᓯᐅᒻᒧᑦ ᐸᕐᓇᐅᑎᓂᒃ ᐊᒻᒪ 
ᐊᕐᕌᒍᒧᑦ ᐱᕙᓪᓕᐊᓂᕆᔭᐅᔪᓄᑦ ᐅᓂᒃᑳᓕᐊᓂᒃ; ᑭᓯᐊᓂᓕ ᑐᒃᓯᕋᓚᐅᖏᑦᑐᑦ 
ᓇᓕᐊᖕᓂᑐᐃᓐᓇᖅ ᐃᓗᐊᓂ ᐅᑯᐊ ᖃᐅᔨᓴᖅᑕᐅᑎᓪᓗᒋᑦ ᑕᒻᒪᖅᓯᒪᔪᖅᓯᐅᕐᓗᑕ. 
ᑕᐃᒪᐃᒻᒪᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᓇᐅᑦᑎᖅᓱᐊᖃᓚᐅᖏᑦᑐᖅ 
ᓱᕋᒃᓯᒪᔪᑦ ᓴᓇᔭᐅᓂᖏᓐᓄᑦ ᐊᒻᒪ ᓱᕋᔾᔭᐃᖅᑕᐅᓯᒪᓂᖏᓐᓄᑦ ᐱᓕᕆᔭᐅᔪᓂᒃ. 

48.  ᖃᐅᔨᓴᐃᓚᐅᖅᑐᒍᑦ ᑭᒡᒐᖅᑐᐃᓂᕆᔭᖏᓐᓂᒃ ᐆᒃᑐᕋᐃᓪᓗᑕ 51-ᓂᒃ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐃᓄᒋᐊᖕᓂᕆᔭᖏᓐᓂᑦ ᐊᒻᒪ ᐊᒃᑐᐊᓂᖃᖅᑐᓂᑦ 
ᓱᕋᒃᓯᒪᔪᑦ ᓴᓇᔭᐅᓂᖏᑕ ᑎᑎᖅᑲᖁᑎᖏᓐᓂᑦ 2023-24-ᒧᑦ ᑮᓇᐅᔭᓕᕆᓐᓇᐅᑉ 
ᐊᕐᕌᒍᐊᓂ ᖃᐅᔨᒋᐊᖅᑕᐅᓪᓗᑎᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᓇᓂᓯᔪᓐᓇᕋᔭᕐᓂᕐᒪᖔᑕ ᓇᐅᑦᑎᖅᓱᐊᖃᕐᓂᕈᑎᒃ ᓱᕋᔾᔭᐃᖅᓯᓯᒪᓂᕐᒧᑦ ᐱᓕᕆᔭᐅᔪᓂᒃ 
ᑲᒪᒋᔭᖃᕐᓗᑎᒃ. 

49. ᖃᐅᔨᓚᐅᖅᑐᒍᑦ 15 (29%-ᖏᑦ) ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 
ᐆᒃᑐᕋᖅᑕᑦᑎᓐᓂ ᓱᕋᔾᔭᐃᖅᑕᐅᓯᒪᓗᑎᒃ ᐱᓕᕆᔭᐅᓯᒪᖏᓐᓂᖏᓐᓂᒃ. ᑖᓐᓇ 
ᐃᓱᒫᓗᖕᓇᖅᐳᖅ ᐱᔾᔪᑎᒋᓪᓗᒍ ᐃᒡᓗᓕᒫᑦᑎᐊᑦ ᐊᑕᐅᓯᐊᕐᓗᑎᒃ 
ᖃᐅᔨᓴᖅᑕᐅᔭᕆᐊᖃᕋᓗᐊᕐᒪᑕ ᓱᕋᔾᔭᐃᖅᑕᐅᓗᑎᒃ ᐱᓕᕆᔭᐅᔭᕆᐊᖃᕐᒪᑕ ᐊᒻᒪ 
ᑎᑎᕋᖅᑕᐅᖃᑦᑕᕐᓗᑎᒃ ᐊᕐᕌᒍᑕᒫᓐ (ᐆᒃᑑᑎᒋᓗᒍ, ᖃᐅᔨᓴᖅᑕᐅᔪᑦ ᐳᔪᕐᒧᑦ ᖁᖁᐊᕈᑎᑦ). 
ᐊᒥᐊᒃᑯᖏᑦ 36 ᐃᒡᓗᑦ (71%-ᖏᑦ) ᐆᒃᑐᖅᑕᑦᑎᓐᓂ, ᐃᓚᖏᑦ ᓱᕋᔾᔭᐃᖅᑕᐅᓯᒪᓪᓗᑎᒃ 
ᐱᓕᕆᔭᐅᓯᒪᔪᑦ, ᑭᓯᐊᓂ ᐊᕝᕙᓗᐊᖏᓐᓄᑦ ᐱᓕᕆᔭᐅᓯᒪᔪᑦ ᐃᖅᑲᓇᐃᖅᑕᐅᓯᒪᓪᓗᑎᒃ 
ᑎᑎᕋᖅᑕᐅᓯᒪᓂᖏᑦ. 

50. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓱᕋᒃᓯᒪᔪᓂᒃ ᓴᓇᖃᑦᑕᕐᓂᕐᒧᑦ 
ᐱᓕᕆᔾᔪᑎᖏᑦ ᒪᓕᒐᖃᖅᐳᑦ ᓄᓇᓕᖕᓂ ᐃᒡᓗᓕᕆᔨᑦ ᑎᒥᖁᑎᖏᑦ ᖃᐅᔨᓴᐃᖃᑦᑕᖁᓪᓗᒋᑦ 
ᐃᒡᓗᓂ ᐊᑐᓂ ᐃᒡᓗᓕᕆᔨᒃᑯᑦ ᐃᒡᓗᖁᖏᓐᓂᒃ ᐊᕐᕌᒎᒃ ᒪᕐᕉᒃ ᐊᓂᒍᑕᒫᓐ 
ᓱᕋᔾᔭᐃᖅᑕᐅᓯᒪᓗᑎᒃ ᐱᓕᕆᔭᐅᖁᓪᓗᒋᑦ. ᐃᒡᓗᑦ ᖃᓄᐃᓕᖓᓕᕐᓂᖓᓄᑦ 
ᖃᐅᔨᓴᐃᓂᖃᕐᓗᑎᒃ ᐅᐸᒃᑕᐅᓯᒪᓗᓂ ᐊᒻᒪ ᖃᐅᔨᓴᖅᑕᐅᓗᓂ ᐃᒡᓗ ᐊᑐᕈᓐᓇᕐᒪᖔᑦ. 
ᖃᐅᔨᓚᐅᖅᑐᒍᑦ ᐃᒡᓗᓄᑦ ᖃᐅᔨᓴᐃᓂᐅᔪᑦ ᐱᓕᕆᔭᐅᖃᑦᑕᓚᐅᖏᒻᒪᑕ ᒪᓕᒐᐃᑦ 
ᒪᓕᒡᓗᒋᑦ. ᕿᒥᕐᕈᓇᓚᐅᖅᑐᒍᑦ ᐅᓪᓗᖏᓐᓂᒃ ᑭᖑᓪᓕᖅᐹᕐᒥ ᖃᓄᐃᓕᖓᓕᕐᒪᖔᑦ ᐃᒡᓗ 
ᖃᐅᔨᓴᖅᑕᐅᔪᑦ ᐃᒡᓗᓕᕆᔨᒃᑯᑦ ᐱᖁᑎᖏᑦ ᑎᑭᐅᑎᓯᒪᔪᓂᒃ ᐊᖏᕋᒥᒃ ᖃᐅᔨᓴᐃᔾᔪᑎᓂᒃ 
ᑎᑭᓪᓗᒍ ᐅᓪᓗᐊ 31 ᒫᔾᔨ 2024 ᐊᒻᒪ ᖃᐅᔨᓚᐅᖅᑐᒍᑦ ᐃᒡᓗ ᖃᓄᐃᓕᕐᒪᖔᑦ 
ᖃᐅᔨᓴᖅᑕᐅᖃᑦᑕᕐᓂᖏᖕᓂᒃ ᐊᕐᕌᒍᑦ 6 ᐊᓂᒍᑕᒫᓐ. 

51. ᖃᐅᔨᓴᐃᓚᐅᖅᑐᒍᑦ ᐊᑐᐃᓐᓇᐅᔪᓂᒃ ᓄᐊᑕᐅᓯᒪᔪᓂᒃ ᑐᓴᒐᒃᓴᓂᒃ 
ᐊᑐᖅᑕᐅᔪᓐᓃᕋᑖᕐᓂᑯᓂᒃ ᐊᖏᕐᕋᒥᒃ ᖃᐅᔨᓴᐃᓂᕐᒧᑦ ᐊᐅᓚᑦᑎᔾᔪᑎᓂᒃ 
ᑖᒃᑯᓄᖓᑦᓴᐃᓐᓇᖅ ᐅᓄᕐᓂᖃᖅᑐᓄᑦ 51-ᓄᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ 
ᖃᐅᔨᓴᐃᓪᓗᑕ ᐃᒡᓗᑦ ᖃᓄᐃᓕᕐᒪᖔᑕ ᖃᐅᔨᓴᖅᑕᐅᖃᑦᑕᕐᓯᒪᖕᒪᖔᑕ 
ᖃᐅᔨᓚᐅᖅᑐᒍᑦ ᑎᑭᓪᓗᒍ ᐅᓪᓗᖓ  31 ᒫᔾᔨ 2024, 48 (94%) ᐃᒡᓗᑦ 
ᖃᐅᔨᓴᖅᑕᐅᓂᕆᔭᖏᑦ ᑎᑎᖅᑲᓂᒃ ᐃᑲᔪᑐᐃᔾᔪᑎᓂᒃ ᖃᐅᔨᒪᔾᔪᑎᑕᖃᓚᐅᖏᑦᑐᑦ 
ᐱᓕᕆᐊᖑᓚᐅᕐᒪᖔᑦ (47%) ᐅᕝᕙᓘᓐᓃᑦ ᐱᐊᓂᒡᕕᒃᓴᖓᓂ 
ᐱᐊᓂᒃᑕᐅᓚᐅᕐᒪᖔᑦ (47%) (ᓇᓗᓇᐃᖅᓯᔾᔪᑦ 4). 

ᓇᓗᓇᐃᖅᓯᔾᔪᑦ 4—ᑭᓯᐊᓂ 6% -ᖏᑦ ᐃᒡᓗᑦ ᖃᓄᐃᓕᖓᓕᕐᒪᖔᑕ ᖃᐅᔨᓴᖅᑕᐅᓂᑯᑦ 
ᐆᒃᑐᕋᖅᑕᑦᑎᓐᓂ ᐊᑐᖅᑕᐅᔪᕕᓂᕐᓂ 1 ᐄᑉᐳ 2022 ᐊᒻᒪ 31 ᒫᔾᔨ 2024 
 

 
 
ᓇᓗᓇᐃᖅᓯᔾᔪᑦ: ᑐᓐᖓᕕᖃᖅᑐᑦ ᖃᐅᔨᓴᖅᑕᐅᓯᒪᓂᑯᓂᒃ ᑭᒡᒐᖅᑐᐃᓂᕆᔭᖏᓐᓂᒃ ᐆᒃᑐᕋᐃᓪᓗᑎᒃ 51−ᓂᒃ ᐃᒡᓗᓂᒃ ᖃᐅᔨᓴᐃᓪᓗᑎᒃ ᐃᒡᓗᑦ 
ᖃᓄᐃᓕᕐᒪᖔᑕ ᖃᐅᔨᓴᖅᑕᐅᓐᓂᕐᒪᖔᑕ ᑕᐃᑦᓱᒪᓂ. 

  

 
52. ᐃᒡᓗ ᓱᕕᓗᐊᖁᓇᒍ ᐆᓇᕐᓂᕆᔭᖓᓂᒃ ᐊᓯᐅᔨᖁᓇᒍ ᓱᐴᕈᑎᖃᕐᓂᖅ (HRVs) 
ᐃᓚᒋᔭᖓ ᓱᕋᔾᔭᐃᖅᓯᓯᒪᓂᕐᒧᑦ ᐱᓕᕆᐊᖃᓂᕐᒥᒃ ᑕᐃᒪᐃᑦᑐᒥᒃ ᑲᖏᖃᕐᓂᖅ 
ᐱᐅᓯᑎᑦᓯᔪᓐᓇᖅᑐᖅ ᓯᓚᖓᓂᒃ ᐃᒡᓗᑉ, ᐸᓂᓗᐊᖁᓇᒍᓗ, ᐊᒻᒪ ᓴᕋᓕᓗᐊᖁᓇᒍ 
ᐅᖁᓕᕐᓂᐊᖏᒻᒪᑦ. ᖃᐅᔨᓚᐅᖅᑐᒍᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ  
ᑎᑎᕋᖅᐸᓪᓕᐊᓚᐅᖏᑦᑐᖅ ᓱᕋᔾᔭᐃᖅᑕᐅᓯᒪᓗᑎᒃ ᐱᓕᕆᔭᐅᔪᓄᑦ ᑲᖏᒋᔭᐅᔪᓂᒃ 
HRV-ᖑᓂᕋᖅᑕᐅᔪᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ. ᓄᓇᕗᑦ ᐃᒡᓗᓕᕆᔨᕐᔪᐊᑦ 
ᑯᐊᐳᕇᓴᖓᑦ ᓴᖅᑭᑦᓯᔪᓐᓇᓚᐅᖏᑦᑐᖅ ᑎᑎᖅᑲᖁᑎᖏᓐᓂᒃ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᑦ ᑕᐃᒪᐃᑦᑐᒥᒃ ᑲᖏᓕᖅᓯᒪᖕᒪᖔᑕ HRV-ᓂᒃ. ᑕᒪᓐᓇᓗ ᐃᓱᒫᓗᖕᓇᖅᑐᖅ 
ᐱᓪᓗᒍ ᐅᓂᒃᑳᓕᐊᑦᑎᓐᓂ 2018 ᑕᒻᒪᖅᓯᒪᔪᖅᓯᐅᖅᑕᐅᔪᓄᑦ ᐅᓂᒃᑳᓕᐊᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᓄᓇᕗᒥ ᖃᐅᔨᓚᐅᕐᒪᑕ ᓄᓇᕗᑦ ᐃᒡᓗᓕᕆᔨᕐᔪᐊᑦ 
ᑯᐊᐳᕇᓴᖓᑦ ᐱᓕᕆᐊᖃᖃᑦᑕᓚᐅᖏᓐᓂᖏᓐᓂᒃ ᓱᕋᔾᔭᐃᖅᓯᓯᒪᓪᓗᑎᒃ ᑲᖏᕐᓂᒃ HRV-
ᖑᓂᕋᖅᑕᐅᔪᓂᒃ ᒪᓕᒐᖏᑦ ᒪᓕᒡᓗᒋᑦ. 

53. ᖃᐅᔨᓚᐅᕐᒥᔪᒍᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᐅᓪᓗᒥᒧᑦ 
ᐊᖑᒻᒪᑎᔪᓂᒃ ᑐᓴᒐᒃᓴᖃᓚᐅᖏᓐᓂᖏᓐᓂᒃ ᐃᒡᓗᓄᑦ ᐅᖁᖃᖅᑐᓄᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᓕᒫᑲᓴᖏᓐᓄᑦ. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 
ᓇᐅᑦᑎᖅᓱᐊᖃᑦᑎᐊᓚᐅᖏᑦᑐᖅ ᐅᖁᖕᓂᒃ ᓴᓗᒻᒪᖅᓴᖅᑕᐅᔭᕆᐊᖃᖅᑐᓂᒃ ᐅᕝᕙᓘᓐᓃᑦ 
ᓴᓗᒻᒪᖅᓴᖅᑕᐅᓯᒪᔪᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ.   ᖃᐅᔨᓚᐅᖅᑐᒍᑦ ᑐᓴᒐᒃᓴᓂᒃ 
ᑎᑎᕋᖅᑕᐅᕙᓪᓕᐊᓚᐅᕐᒪᑕ ᓄᓇᕗᑦ ᐃᒡᓗᓕᕆᔨᕐᔪᐊᑦ ᑎᑎᕋᕐᕕᒃᓴᖁᑎᖏᑎᒍᑦ, ᑖᒃᑯᐊ 
ᐊᔾᔨᒌᖃᑦᑕᓚᐅᖏᑦᑐᑦ ᐊᒻᒪ ᐃᖅᑲᓇᐃᖅᓯᒪᖃᑦᑕᓚᐅᖏᑦᑐᑦ. ᑖᓐᓇ ᐃᓱᒫᓗᖕᓇᖅᑑᔪᖅ 
ᐅᑯᖅ ᐅᓗᕆᐊᓇᕐᒧᑦ ᑎᒥᒧᑦ ᐊᑦᑕᕐᓇᖅᑑᓪᓗᓂ. ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐅᖃᖅᓯᒪᔪᑦ ᑭᓇᒃᑯᑐᐃᓐᓇᐃᑦ ᐅᖁᖃᖅᑐᒥᒃ ᐊᖏᕐᕿᕋᖃᖅᑐᑦ ᑎᒥᒥᒍᑦ 
ᐋᓐᓂᐊᖅᑖᖅᓴᕋᐃᓐᓂᖅᓴᐅᔪᑦ, ᐃᔨᓗᒃᓴᕋᐃᓐᓂᖅᓴᑦ, ᕿᖓᖓᒍᓪᓗ, ᐃᒡᒋᐊᖓᒍᓪᓗ 
ᐸᒡᕕᓇᖃᑦᑕᕐᓗᓂ ᐊᒻᒪ ᖁᐃᖅᓱᖃᑦᑕᕐᓗᓂ ᐊᒻᒪ ᐃᐱᓂᐊᖃᑦᑕᕐᓗᓂ. 

 

ᐅᖃᓕᒫᕐᓗᒍ ᓇᓗᓇᐃᖅᓯᔾᔪᑦ 4 ᐃᓗᓕᑯᓘᔭᖏᓐᓂᒃ ᓇᓗᓇᐃᔭᐃᔪᖅ 

https://publications.gc.ca/site/archivee-archived.html?url=https://publications.gc.ca/collections/collection_2018/bvg-oag/FA3-136-2018-eng.pdf
https://publications.gc.ca/site/archivee-archived.html?url=https://publications.gc.ca/collections/collection_2018/bvg-oag/FA3-136-2018-eng.pdf

ᐊᑐᓕᖁᔭᓕᐊᖅ 

54. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᒪᓕᒐᕐᓂᒃ 
ᐊᑐᖅᑕᐅᑎᑦᓯᔭᕆᐊᖃᖅᑐᖅ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖏᑦ ᑐᓂᓯᖃᑦᑕᖁᓪᓗᒋᑦ 
ᐊᕐᕌᒍᑕᒫᓐ ᐸᕐᓇᐅᑎᓕᐊᓂᒃ ᐊᒻᒪ ᐊᕐᕌᒍ ᐊᑯᓐᓂᐊᓂ ᐱᕙᓪᐊᓂᕆᔭᖓᓐᓄᑦ 
ᐅᓂᒃᑳᓕᐅᕐᓗᑎᒃ. ᑖᒃᑯᐊᓗ ᕿᒥᕐᕈᔭᐅᖃᑦᑕᕐᓗᑎᒃ ᐊᕐᕌᒍᒧᑦ ᐸᕐᓇᐅᑎᐅᔪᑦ ᐊᒻᒪ 
ᐊᕐᕌᒍᑉ ᐃᓚᖓᓂ ᐱᕙᓪᓕᐊᓂᕐᒧᑦ ᐅᓂᒃᑳᓕᐊᖑᔪᑦ ᐊᑐᕐᓗᒋᑦ ᒪᓕᒃᓯᒪᒐᓗᐊᕐᒪᖔᑕ 
ᐸᕐᓇᐅᑎᓄᑦ. 

ᑯᐊᐳᕇᓴᒃᑯᑦ ᑭᐅᔾᔪᑎᖏᑦ. ᐊᖏᖅᑐᑦ. 

ᑕᑯᓗᒋᑦ  ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ ᐃᓱᐊᓃᑦᑐᑦ ᐅᑯᐊ ᐅᓂᒃᑳᓕᐊᑦ ᑭᐅᔾᔪᑎᑦ 
ᐃᓗᓕᑯᓘᔭᖃᖅᑐᑦ. 

 

ᐊᑐᓕᖁᔭᓕᐊᖅ 

55. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓇᐅᑦᑎᖅᓱᐃᔭᕆᐊᖃᖅᑐᖅ, ᐊᒻᒪᓗ 
ᑎᑎᕋᖃᑦᑕᕐᓗᓂᒋᑦ ᓇᐅᑦᑎᖅᓱᐃᓂᕆᔭᖏᑦ, ᓱᕋᔾᔭᐃᖅᓯᓯᒪᓂᕐᒧᑦ ᐱᓕᕆᔭᐅᔪᑦ 
ᑎᑎᕋᖅᑕᐅᖃᑦᑕᕐᓗᑎᒃ ᓄᓇᕗᑦ ᐃᓗᐊᓂ, ᐱᖃᓯᐅᑎᓗᒋᑦ ᐃᒡᓗ ᖃᓄᐃᒻᒪᖔᑦ 
ᖃᐅᔨᓴᖅᑕᐅᓚᐅᖅᑎᓪᓗᒍ ᐅᓂᒃᑳᑦ, ᐅᖁᖃᕐᒪᖔᑦ, ᑲᖏᖃᕐᒪᖔᑦ ᐆᓇᖅᑐᖅ ᐊᓂᐊᖁᓇᒍ 
ᐅᑎᖅᑕᖁᓪᓗᒍ ᐃᒡᓗᒧᑦ, ᓯᕗᒧᐊᑦᑎᑦᓯᓗᑎᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 
ᑲᒪᒋᔭᐅᑦᓯᐊᖁᓪᓗᒋᑦ ᓱᕋᒃᓯᒪᔪᑦ ᓴᓇᔭᐅᖃᑦᑕᕐᓗᑎᒃ. 

ᑯᐊᐳᕇᓴᒃᑯᑦ ᑭᐅᔾᔪᑎᖏᑦ. ᐊᖏᖅᑐᑦ. 

ᑕᑯᓗᒋᑦ  ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ ᐃᓱᐊᓃᑦᑐᑦ ᐅᑯᐊ ᐅᓂᒃᑳᓕᐊᑦ ᑭᐅᔾᔪᑎᑦ 
ᐃᓗᓕᑯᓘᔭᖃᖅᑐᑦ. 

 ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓇᓗᓇᐃᖅᓯᒪᔪᑎᒍᑦ ᑐᓴᐅᒪᑎᑦᓯᓚᐅᖏᑦᑐᖅ 
ᐱᕙᓪᓕᐊᓂᕆᔭᖏᓐᓂᒃ ᐊᒻᒪ ᐊᒃᓱᕈᕐᓇᖅᑐᓂᒃ ᓵᓐᖓᒃᓯᓂᖏᓐᓂᒃ ᐊᖑᒻᒪᑎᒐᓱᐊᕐᓗᑎᒃ 
ᐱᓕᕆᐊᖃᖅᑎᓪᓗᖏᑦ ᓄᓇᕗᑦ 3000 ᐸᕐᓇᐅᑎᓕᐊᒧᑦ 

 

ᖃᓄᐃᒻᒪᑦ ᑖᓐᓇ ᓱᖁᑕᐅᖕᒪᖔᑦ 
56. ᐃᒡᓗᖃᖅᑎᑦᓯᓂᖅ ᑭᐅᖁᓪᓗᒋᑦ ᓄᓇᕗᒥ ᐃᒡᓗᑭᒃᓴᕐᓂᕐᒧᑦ 
ᐊᒃᓱᕈᕐᓇᖅᓯᕙᓪᓕᐊᓂᖓ ᑭᐅᔭᐅᖁᓪᓗᒍ ᑕᒪᓐᓇ ᑐᓐᖓᕕᐅᕗᖅ ᓯᕗᓪᓕᐅᔾᔭᐅᒍᓂ 
ᓄᓇᕗᑦ ᒐᕙᒪᒃᑯᖏᓐᓄᑦ. ᐊᒃᓱᕈᕐᓇᖅᑐᑦ ᐃᒡᓗᑭᒃᓴᕐᓂᕐᒧᑦ ᐊᑯᓂᐊᓗᒃ ᑕᐃᒪᐃᓕᖓᓕᕐᒪᑦ 
ᐊᕐᕌᒍᒐᓴᓄᑦ ᓄᓇᕗᒥᐅᑦ ᐃᒡᓗᖃᖅᑎᑕᐅᓪᓗᑎᒃ ᓇᓛᒎᖏᑦᑐᖅ ᐊᒃᑐᐃᓂᖃᖅᑐᓂᒃ 
ᑎᒥᖏᓐᓄᑦ, ᐊᑦᑕᕐᓇᖅᑐᒦᓐᓂᖏᓐᓄᑦ, ᐊᒻᒪ ᐃᓅᓯᕐᒥ ᖃᓄᐃᖏᑦᓯᐊᕆᐊᖃᓂᕐᒧᑦ. 

 
ᑐᓴᐅᒪᑎᑦᓯᓂᖅ ᐱᕙᓪᓕᐊᓂᕆᔭᖓ ᐊᑐᖅᑕᐅᓂᕆᔭᖓ ᓄᓇᕗᒥ 3000 ᐸᕐᓇᐅᑎᓂ ᑐᕌᒐᒃᓴᓕᐊᖑᓯᒪᔪᑦ 
ᓇᓗᓇᐃᖅᑕᐅᓯᒪᑦᑎᐊᓚᐅᖏᑦᑐᖅ 

 

ᖃᐅᔨᔭᐅᔪᑦ 
 

57. ᒪᓕᒐᓕᐅᖅᑎᑦ ᐊᕐᕕᓂᓕᖓᓐᓂ ᑲᑎᒪᔨᐅᔪᑦ ᓄᓇᕗᒥ ᓂᕈᐊᖅᑕᐅᓚᐅᖅᓯᒪᔪᑦ 
2021-ᖑᑎᓪᓗᒍ. ᒫᔾᔨ 2022-ᖑᑎᓪᓗᒍ, ᑖᒃᑯᐊ ᐊᕐᕕᓂᓕᖓᓐᓂ ᒪᓕᒐᓕᐅᖅᑎᑦ 
ᑲᑎᒪᔨᖏᑦ ᓄᓇᕗᒥ ᓴᖅᑭᑦᑎᓚᐅᖅᓯᒪᔪᑦ ᐱᓕᕆᐊᒃᓴᖏᓐᓄᑦ 
ᑎᓕᔭᐅᓯᒪᔾᔪᑎᒋᓂᐊᖅᑕᖏᓐᓂᒃ: ᑲᑐᔾᔨᓗᑕ ᑕᐃᔭᐅᔪᖅ. ᑖᒃᑯᐊ ᐱᓕᕆᐊᒃᓴᖏᓐᓄᑦ 
ᑎᓕᔭᐅᓯᒪᔾᔪᑎᖏᑦ ᐊᖏᖅᓯᒪᓚᐅᖅᑐᑦ ᐃᓚᓯᖁᓪᓗᒋᑦ ᐃᓄᐃᓴᖕᓂᖅᐹᖑᒐᓗᐊᕐᓗᑎᒃ 
1,000-ᓂᒃ ᐃᒡᓗᓂᒃ ᓄᓇᕗᒥ. ᐅᑐᐱᕆ 2022−ᖑᑎᓪᓗᒍ, ᓄᓇᕗᑦ 3000 ᐸᕐᓇᐅᑎ 
ᓴᖅᑭᑕᐅᓚᐅᖅᐳᖅ ᐃᒡᓗᖃᖅᑎᑦᓯᔪᒪᓪᓗᑎᒃ 3,000-ᓂᒃ ᑎᑭᑉᐸᑦ 2030 ᐊᕐᕌᒍᐊ. 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᑐᓚᐅᖅᑐᑦ ᐸᕐᓇᐅᑎᒥᒃ ᐃᑲᔪᖅᑐᐃᖁᓪᓗᒋᑦ 
ᒐᕙᒪᒃᑯᓐᓂᒃ ᐊᖑᒻᒪᑎᓕᖁᓪᓗᒋᑦ ᐊᖏᕈᑕᐅᓯᒪᔪᒥᒃ ᐅᓄᖅᓯᒋᐊᖁᓪᓗᒋᑦ ᐃᒡᓗᑦ 
ᓄᓇᕗᒥ. ᑕᐃᒪᐃᒻᒪᑦ, 3,000 ᐃᒡᓗᑦ ᓴᓇᔭᐅᖁᓪᓗᒋᑦ ᐸᕐᓇᐅᑎᑎᒍᑦ ᐱᖃᓯᐅᔾᔨᓯᒪᕗᖅ 
1,000-ᓂᒃ ᐃᒡᓗᓂᒃ ᐊᖏᖅᑕᐅᓯᒪᔪᓂᒃ ᒐᕙᒪᒃᑯᓐᓄᑦ ᒪᓕᒡᓗᒋᑦ ᐱᓕᕆᐊᒃᓴᖏᓐᓄᑦ 
ᑎᓕᔭᐅᓯᒪᔾᔪᑎᖓ. ᑕᐃᒪᐃᒻᒪᑦ, ᐸᕐᓇᐅᑎ ᐃᓚᔭᐅᓚᐅᖅᑐᖅ 2,000-ᓂᒃ ᐃᒡᓗᒃᓴᓂᒃ 
1,000-ᖑᔪᑦ ᐊᖏᕈᑕᐅᓯᒪᓕᕇᓚᐅᕐᒪᑕ ᒐᕙᒪᒃᑯᓐᓄᑦ.  

58. ᑖᒃᑯᐊ ᐃᒡᓗᑦ 3000 ᓴᓇᔭᐅᔭᕆᐊᖃᖅᑐᑦ ᐊᑖᒍᑦ ᓄᓇᕗᑦ 3000 ᐸᕐᓇᐅᑎ 
ᒪᓕᒡᓗᒋᑦ ᐱᖃᓯᐅᔾᔨᓯᒪᕗᑦ 1,400-ᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 
ᐱᔨᑦᓯᕈᑕᐅᓂᐊᖅᑐᓂᒃ ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᓐᓄᑦ 
(ᓇᓗᓇᐃᖅᓯᔾᔪᑦ 5). ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᒥᒃᓴᐅᓴᒃᓯᓯᒪᕗᖅ 
ᐊᑭᖃᕐᓂᐊᕐᓂᖓᓂᒃ  $1.2 ᐱᓕᐊᓐᓂᒃ ᑖᒃᑯᓂᖓ ᐃᒡᓗᓂᒃ ᐱᔨᑦᓯᕈᑎᖃᖅᑎᓪᓗᒋᑦ.   

ᓇᓗᓇᐃᖅᓯᔾᔪᑦ 5—ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓴᓇᔭᐅᔭᕆᐊᖃᖅᑐᑦ 
ᐊᑐᖅᑕᐅᓗᓂ ᓄᓇᕗᑦ 3000 ᐸᕐᓇᐅᑎ ᓄᓇᓕᒃᑎᒎᖓᓪᓗᒍ 

 

 
ᓄᓇᓕᒃ 

ᐃᒡᓗᓕᕆᔨᒃᑯᑦ ᑐᕌᒐᒃᓴᖏᑦ ᓴᓇᔭᐅᓯᒪᔪᑦ 
ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐴᕇᓴᖓᓐᓄᑦ 

ᐃᒃᐱᐊᕐᔪᒃ 50 

ᐊᕐᕕᐊᑦ 166 

ᖃᒪᓂᑦᑐᐊᖅ 76 

ᐃᖃᓗᒃᑑᑦᑎᐊᖅ 50 

ᐃᒡᓗᓕᒑᕐᔪᒃ 14 

ᑲᖏᖅᑐᒑᐱᒃ 16 

ᓴᓪᓕᖅ 45 

ᐅᖅᓱᖅᑑᖅ 50 

ᐊᐅᓱᐃᑦᑐᖅ 6 

ᐃᒡᓗᓕᒃ 80 

ᐃᖃᓗᐃᑦ 284 

ᑭᒻᒥᕈᑦ 12 

ᑭᓐᖓᐃᑦ 70 

ᑰᕌᕐᕈᒃ 22 

ᖁᕐᓗᖅᑐᖅ 41 

ᓇᐅᔮᑦ 51 

ᐸᖕᓂᖅᑑᖅ 48 

ᒥᑦᑎᒪᑕᓕᒃ 33 

ᕿᑭᖅᑕᕐᔪᐊᖅ 20 

ᑲᖏᕐᖠᓂᖅ 132 

ᖃᐅᓱᐃᑦᑐᖅ 21 



ᐅᓂᒃᑳᓕᐊᖓ  ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ  ᓄᓇᕗᒥ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 2025 |  ᒪᒃᐱᒐᖅ 24 of 50 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓄᓇᕗᒻᒥ 
 

 

 
ᓄᓇᓕᒃ 

ᐃᒡᓗᓕᕆᔨᒃᑯᑦ ᑐᕌᒐᒃᓴᖏᑦ ᓴᓇᔭᐅᓯᒪᔪᑦ 
ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐴᕇᓴᖓᓐᓄᑦ 

ᓴᓂᑭᓗᐊᖅ 12 

ᓴᓂᕋᔭᒃ 22 

ᑕᓗᒃᔪᐊᖅ 60 

ᑎᑭᕋᕐᔪᐊᖅ 30 

ᑲᑎᓪᓗᒋᑦ 1,411 

 
ᐱᔭᐅᔪᑦ: ᑐᓴᒐᒃᓴᓂᑦ ᓄᐊᑕᐅᓯᒪᔪᓂᑦ 2022 & 2023 ᓄᓇᕗᑦ 3000 ᐸᕐᓇᐅᑎᑦ ᐱᕙᓪᓕᐊᔭᐅᓂᖏᓐᓄᑦ ᐅᓂᒃᑳᖅ, ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 

 

59. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 2022 & 2023 ᓄᓇᕗᑦ 3000 
ᐸᕐᓇᐅᑎᑦ ᐱᕙᓪᓕᐊᔭᐅᓂᖏᓐᓄᑦ ᐅᓂᒃᑳᓕᐊᖅ ᐅᖃᖅᓯᒪᓚᐅᖅᑐᖅ ᓄᓇᕗᑦ  
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᐱᔭᕇᖅᓯᓚᐅᕐᓂᖏᓐᓂᒃ ᐃᒡᓗᓂᒃ 103-ᖑᔪᓂ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦ 2022-23-ᖑᑎᓪᓗᒍ. ᑕᐃᒪᓐᖓᓂᑦ, ᐅᓪᓗᐊᓂ 31 
ᑎᓯᐱᕆ 2024, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᑎᖅᑲᖁᑎᖏᑦ ᑕᑯᒃᓴᐅᑎᑦᓯᓚᐅᖅᑐᑦ 
ᐅᓄᖅᓯᒋᐊᕐᓂᖏᓐᓂᒃ 221-ᖑᓕᖅᑐᑦ ᐊᕐᕌᒍᐊᓂ 2022-23-ᖑᑎᓪᓗᒍ. 
ᖃᐅᔨᓚᐅᖅᑐᒍᑦ ᐃᒡᓗᓕᐅᓚᐅᖅᑐᑦ 221-ᓂᒃ ᐱᒋᐊᖅᑕᐅᓯᒪᓪᓗᑎᒃ ᐸᕐᓇᐅᑎ 
ᓴᖅᑭᑕᐅᓚᐅᖅᑎᓐᓇᒍ ᐊᒻᒪ ᓯᕗᕐᖓᒍᑦ ᒐᕙᒪᒃᑯᑦ ᐸᕐᓇᐅᑎ ᓴᖅᑭᑕᐅᓚᐅᖏᓐᓂᖓᓂ 
ᐊᒻᒪ ᓯᕗᕐᖓᒍᑦ ᒐᕙᒪᒃᑯᑦ ᐱᓕᕆᐊᒃᓴᖏᓐᓄᑦ ᑎᓕᔭᐅᓯᒪᔾᔪᑎᖏᓐᓄᑦ ᐊᖏᓚᐅᖅᑎᓐᓇᒋᑦ 
ᐃᓚᓯᒋᐊᒃᓴᖅ 1,000-ᓂᒃ ᐃᒡᓗᓂᒃ ᓄᓇᕗᒥ. ᓈᓴᐃᓚᐅᕐᓂᖓᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ 221-ᓂᒃ ᐃᒡᓗᒃᓴᓂᒃ ᐃᓚᒋᔭᐅᓂᐊᖅᑎᓪᓗᒋᑦ 1,400 ᐃᒡᓗᓕᕆᔨᒃᑯᑦ 
ᐃᒡᓗᒃᓴᖏᓐᓄᑦ ᐊᖏᕈᑕᐅᓯᒪᔪᑦ ᐅᑯᑎᒎᓇᖅ ᐸᕐᓇᐅᑎᑎᒍᑦ, ᐊᒥᐊᒃᑯᖏᑦ 
ᐃᒡᓗᓕᕆᔨᒃᑯᑦ ᐃᒡᓗᓕᐊᒐᒃᓴᖏᑦ 1,179-ᖑᓚᐅᖅᑐᑦ. ᖃᐅᔨᓚᐅᖅᑐᒍᑦ ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑯᐅᐸᕆᓴᖏᑦ ᓇᓗᓇᐃᖅᓯᒪᑦᑎᖃᐊᖅᑐᒥᒃ ᑐᓴᖅᑎᑦᑎᓚᐅᖏᒻᒪᑕ 
ᐸᕐᓇᐅᑎᖏᓐᓂ ᐱᖃᓯᐅᑎᔭᐅᓂᐊᕐᓂᖏᓐᓂᒃ ᓈᓴᖃᓯᐅᔾᔭᐅᓗᑎᒃ ᐃᒡᓗᑦ ᐱᒋᐊᕐᓂᖓᓂ 
ᐸᕐᓇᐅᑎᑦ ᓴᖅᑭᑕᐅᑎᓪᓗᒍ. 

60. ᐊᒻᒪᓗ ᓱᓕ, ᖃᐅᔨᓚᐳᖅᑐᒍᑦᖅ ᓴᓇᔭᐅᑎᓪᓗᒋᑦ ᑐᕌᒐᒃᓴᖏᑦ 
ᐃᒡᓗᓕᐅᕐᓂᐊᕐᓂᕐᒧᑦ ᓇᓗᓇᐃᖅᑕᐅᓯᒪᔪᑦ ᐃᓗᐊᓂ ᐸᕐᓇᐅᑎᓂ ᑐᓐᖓᕕᖃᕐᒪᑕ 
ᐅᓄᕐᓂᕆᔭᖏᓐᓂᒃ ᓄᑖᓂᒃ ᐃᒡᓗᓕᐅᖅᑕᐅᒋᐊᖅᓯᒪᔪᓂᒃ ᐊᕐᕌᒍᑕᒫᓐ 
ᑐᙵᕕᖃᓐᖏᖔᖅᑐᑦ ᐅᓄᕐᓂᖏᓐᓂᒃ ᐃᒡᓗᑦ ᐱᔭᕇᖅᑕᐅᕙᓪᓕᐊᔪᓂᒃ. ᑖᓐᓇ 
ᑐᑭᖃᖅᑐᖅ ᑐᕌᒐᒃᓴᖏᑦ ᐱᖃᓯᐅᔾᔨᓯᒪᖏᑦᑐᑦ ᖃᑦᓯᓂᒃ ᐃᒡᓗᓂᒃ 
ᐊᑐᐃᓐᓇᖅᑕᖃᓕᕉᓐᓇᕐᒪᖔᑦ ᐃᓯᒐᒃᓴᐅᓂᐊᕐᓗᑎᒃ ᐊᕐᕌᒍᒥ.  ᐊᕐᕌᒍᐊᓄᑦ 2023-
24, ᓄᓇᕗᑦ ᐃᒡᓗᓕᕆᔨᒃᑯᑦ ᑯᐊᐳᕇᓴᖏᑦ ᐅᖃᐅᓯᖃᓚᐅᕐᓂᖏᓐᓂᒃ 
ᒪᓕᖕᓂᕋᖅᖢᑎᒃ ᐊᕐᕌᒍᒧᑦ ᑐᕌᒐᖓᓂᒃ 150-ᓂᒃ ᓄᑖᓂᑦ ᐃᒡᓗᒃᓴᐅᔪᓂᑦ, 
ᑭᓯᐊᓂ18−ᖏᓐᓇᐃᑦ (12%-ᖏᑦ) ᑖᒃᑯᐊ ᐃᒡᓗᑦ ᐃᓯᖅᑕᐅᔪᓐᓇᖅᓯᓚᐅᖅᑐᑦ,ᐊᒻᒪ 
132-ᖑᔪᑦ (88%-ᖑᔪᑦ) ᐃᒡᓗ ᓴᓇᔭᐅᓚᐅᖅᑐᑦ ᓱᓕ ᐃᓱᓕᑎᓪᓗᒍ ᐅᑯᓂᖓ 
ᑕᒻᒪᖅᓯᒪᔪᖅᓯᐅᕐᓂᐅᒍᔪᖅ (ᓇᓗᓇᐃᖅᓯᔾᔪᑦ 6). 

ᓇᓗᓇᐃᖅᓯᔾᔪᑦ 6—ᑕᐃᒪᓐᖓᑦ ᓄᓇᕗᑦ 3000 ᐸᕐᓇᐅᑎ ᓴᖅᑭᑕᐅᓚᐅᖅᑎᓪᓗᒍ ᐊᒃᑑᕙ 
2022-ᖑᑎᓪᓗᒍ, 18-ᖑᔪᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓴᓇᔭᐅᒋᐊᖅᓯᒪᓕᑐᑦ ᐊᒻᒪ 
ᐃᖅᑲᓇᐃᖅᑕᐅᓪᓗᑎᒃ ᑎᑭᓪᓗᒍ 31 ᑎᓯᐱᕆ 2024. 

 

 

ᓄᓇᓕᒃ 

ᐃᒡᓗᓕᐅᕆᐊᓯᔪᑦ 2023–
24 ᑮᓇᐅᔭᓕᕆᓐᓇᐅᑉ 

ᐃᓗᐊᓂ ᐊᒻᒪ 
ᓴᓇᔭᐅᕙᓪᓕᐊᔪᑦ 

ᐃᒡᓗᑦ ᓴᓇᔭᐅᒋᐊᓯᔪᑦ 
2023–24 

ᑮᓇᐅᔭᓕᕆᓐᓇᐅᑉ 
ᐊᕐᕌᒍᐊᓂ ᐊᒻᒪ 
ᐱᔭᕇᖅᑕᐅᓪᓗᑎᒃ 

ᐃᒃᐱᐊᕐᔪᒃ 20 0 

ᐊᕐᕕᐊᑦ 20 0 

ᖃᒪᓂᑦᑐᐊᖅ 20 0 

ᐃᖃᓗᒃᑑᑦᑎᐊᖅ 12 0 

ᐃᒡᓗᓕᒑᕐᔪᒃ 0 0 

ᑲᖏᖅᑐᒑᐱᒃ 0 0 

ᓴᓪᓕᖅ 0 0 

ᐅᖅᓱᖅᑑᖅ 20 0 

ᐊᐅᓱᐃᑦᑐᖅ 0 0 

ᐃᒡᓗᓕᒃ 0 0 

ᐃᖃᓗᐃᑦ 0 18 

ᑭᒻᒥᕈᑦ 0 0 

ᑭᓐᖓᐃᑦ 0 0 

ᑰᕌᕐᕈᒃ 0 0 

ᖁᕐᓗᖅᑐᖅ 0 0 

ᓇᐅᔮᑦ 0 0 

ᐸᖕᓂᖅᑑᖅ 0 0 

ᒥᑦᑎᒪᑕᓕᒃ 0 0 

ᕿᑭᖅᑕᕐᔪᐊᖅ 0 0 

ᑲᖏᕐᖠᓂᖅ 20 0 

ᖃᐅᓱᐃᑦᑐᖅ 0 0 

ᓴᓂᑭᓗᐊᖅ 0 0 

ᓄᓇᓕᒃ 

ᐃᒡᓗᓕᐅᕆᐊᓯᔪᑦ 2023–
24 ᑮᓇᐅᔭᓕᕆᓐᓇᐅᑉ 

ᐃᓗᐊᓂ ᐊᒻᒪ 
ᓴᓇᔭᐅᕙᓪᓕᐊᔪᑦ 

ᐃᒡᓗᑦ ᓴᓇᔭᐅᒋᐊᓯᔪᑦ 
2023–24 

ᑮᓇᐅᔭᓕᕆᓐᓇᐅᑉ 
ᐊᕐᕌᒍᐊᓂ ᐊᒻᒪ 
ᐱᔭᕇᖅᑕᐅᓪᓗᑎᒃ 

ᓴᓂᕋᔭᒃ 0 0 

ᑕᓗᕐᔪᐊᖅ 20 0 

ᑎᑭᕋᕐᔪᐊᖅ 0 0 

ᑲᑎᓪᓗᒋᑦ 132 18 

 

ᖃᐅᔨᒪᓂᐊᖅᐳᓯ: ᐃᒡᓗᓕᐅᕆᐊᓚᐅᖏᑦᑐᑦ ᐊᑯᓐᓂᐊᓂ ᓴᖅᑭᑕᐅᓂᖓᑕ ᓄᓇᕗᑦ 3000 ᐸᕐᓇᐅᑎᑦ ᐊᒃᑑᕙ 2022-ᒥ ᐊᒻᒪ 31 ᒫᔾᔨ 2023 

ᐱᔭᐅᔪᑦ: ᑐᓐᖓᕕᖃᖅᑐᑦ ᑐᓴᒐᒃᓴᖁᑎᖏᓐᓂᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

 

61. ᑕᒻᒪᖅᓯᒪᔪᖅᓯᐅᓚᐅᖅᑎᓪᓗᑕ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᑎᖅᑲᓂᒃ 
ᓴᖅᑭᑦᑎᓚᐅᖅᑐᑦ ᐅᓂᒃᑳᖅᓯᒪᔪᓂᒃ ᐱᕙᓪᓕᐊᓂᕆᕙᒃᑕᖏᓐᓂᒃ ᐃᒡᓗᓕᐅᕐᓂᕐᒧᑦ 
ᑐᕌᒐᒃᓴᖏᓐᓂᒃ ᖃᕆᑕᐅᔭᒃᑯᑦ ᐃᓕᔭᒃᓴᐅᓪᓗᑎᒃ ᐅᓂᒃᑳᑦ ᐊᑐᐃᓐᓇᕈᖅᑕᐅᓪᓗᑎᒃ 
ᐃᑭᐊᖅᑭᕕᐊᒍᑦ. ᐅᓂᒃᑳᖅ ᑐᓴᒐᒃᓴᓂᒃ ᐱᖃᓯᐅᔾᔨᓯᒪᓚᐅᖅᑐᑦ ᐱᔭᕇᖅᑕᐅᓯᒪᔪᓂᒃ ᐃᒡᓗᓂᒃ 
ᐊᒻᒪ ᐃᒡᓗᓕᐅᖅᑕᐅᔪᑦ ᓴᓇᔭᐅᔪᑦ ᐱᔪᓐᓇᐅᑎᓂᒃ ᐱᓯᒪᓪᓗᑎᒃ ᐊᒻᒪ ᐃᓯᖅᑕᐅᔪᓐᓇᖅᑐᑦ 
ᐱᔪᓐᓇᐅᑎᖏᓐᓂᒃ.  ᓇᓗᓇᐃᖅᓯᓚᐅᖅᑐᑦ ᐱᕙᓪᓕᐊᓂᕆᔭᖓᑦ ᑐᕌᒐᒃᓴᖏᓐᓂᒃ 
ᐱᓕᕆᐊᖃᖅᑎᓪᓗᒋᑦ ᐱᖃᓯᐅᔾᔨᓯᒪᓚᐅᖅᑐᑦ ᐃᒡᓗᓂᒃ ᓴᓇᔭᐅᔪᓂᒃ ᐅᕝᕙᓗ 
ᐱᔭᕇᖅᑕᐅᔪᓂᒃ ᐱᒋᐊᕐᓗᒍ ᓄᕕᐱᕆ 2021-ᒥᓂᑦ, ᐱᒋᐊᕐᓂᖓᓂ ᐊᕐᕕᓂᓕᖓᓂ ᑲᑎᒪᔨᑦ 
ᓂᕈᐊᖅᑕᐅᔪᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᓄᓇᕗᒥ.  ᑭᓯᐊᓂᓕ, ᐊᔾᔨᒋᓇᓂᐅᒃ 2022 
ᐊᒻᒪ 2023 ᓄᓇᕗᑦ 3000 ᐱᓕᕆᔭᐅᓂᖏᑕ ᐅᓂᒃᑳᓕᐊᖑᔪᑦ, ᒫᓐᓇᕐᓂᓴᐅᓂᖅᐹᑦ 
ᐅᓂᒃᑳᑦ ᐅᓂᒃᑳᖅᓯᒪᓚᐅᖏᑦᑐᑦ ᐃᓗᓕᕆᔭᖏᓐᓂᒃ ᐱᕙᓪᓕᐊᓂᖏᑕ ᐃᒡᓗᑦ 
ᖃᓄᐃᑦᑑᓂᖏᑦ ᒪᓕᒡᓗᒋᑦ. ᐱᕙᓪᓕᐊᓂᕆᔭᖏᑦ ᐊᖏᕐᕋᒃᓴᐅᔪᑦ ᐃᒡᓗᑦ 
ᑲᑎᓐᖓᐅᓚᐅᕐᒪᑕ, ᐱᔭᕐᓂᕋᓂᓗ ᖃᐅᔨᔭᕆᐊᒃᓴᖅ ᑭᓱᑯᑦᑎᐊᓃᓕᕐᒪᖔᑕ ᐃᒡᓗᑦ 
ᓴᓇᔭᐅᒋᐊᓚᐅᖅᑎᓪᓗᒍ ᐊᒻᒪ ᐱᔭᕇᖅᑕᐅᓕᕐᒪᖔᑕ ᐃᒡᓗᒃᓴᖏᑦ ᐃᖅᑲᓇᐃᔭᖅᑎᐅᔪᑦ. 

62. ᖃᐅᔨᓚᐅᕐᒥᔪᒍᑦ ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐴᕆᓴᖓᑦ 
ᓇᓗᓇᐃᖅᓯᓚᐅᕐᒪᑕ ᐱᔾᔪᑎᐅᔪᓂᒃ ᐋᖅᑭᒃᓯᔾᔪᑕᐅᔪᓂᒃ ᐅᓄᕐᓂᕆᓂᐊᖅᑕᖏᑦ ᐃᒡᓗᑦ 
ᓴᓇᔭᐅᓂᐊᖅᑐᑦ ᓄᓇᓕᖕᓂ ᐊᑐᓂ ᐸᕐᓇᐅᑎᑦ ᐊᑐᕐᓗᒋᑦ, ᓲᕐᓗ ᐅᑕᖅᑭᔪᑦ ᐅᓄᕐᓂᖏᑦ, 
ᐃᓄᒋᐊᖕᓂᓕᖏᑦ, ᐊᒻᒪ ᖃᓄᑎᒋ ᑲᑎᓐᖓᐅᖅᑐᑦᖅ ᐅᓄᕐᓂᖃᕐᓂᐊᕐᒪᖔᑕ. ᑭᓯᐊᓂᓕ, 
ᓄᓇᕗᑦ ᐃᒡᓗᓕᕆᔨᕐᔪᐊᑦ ᓇᓗᓇᐃᖅᓯᔪᓐᓇᓚᐅᖏᑦᑐᑦ ᖃᓄᖅ ᑖᒃᑯᐊ ᐱᔾᔪᑎᐅᔪᑦ 
ᐱᖃᓯᐅᔾᔭᐅᔪᓐᓇᕐᓂᐊᕐᒪᖔᑕ ᐋᖅᑭᒡᓱᐃᑎᓪᓗᒋᑦ ᐅᓄᕐᓂᕆᓂᐊᖅᑕᖏᓐᓂᒃ 
ᐃᒡᓗᓕᐅᖅᑕᐅᔪᑦ ᐊᑐᓂ ᓄᓇᓕᐅᔪᓂ. 

ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓵᓐᖓᒃᓯᕗᖅ ᐊᒃᓱᕈᕐᓇᖅᑐᓂᒃ 
ᐊᖑᒻᒪᑎᒐᓱᐊᖅᑎᓪᓗᒋᑦ ᐃᒡᓗᓕᐊᕆᔭᐅᓂᐊᖅᑐᓄᑦ ᑐᕌᒐᒃᓴᓂᒃ ᐊᑐᕐᓗᒋᑦ ᓄᓇᕗᑦ 3000 
ᐸᕐᓇᐅᑎᑦ ᑎᑭᒐᓱᐊᕐᓂᖓᓂ ᓴᓇᔭᐅᓂᐊᖅᑎᓪᓗᒋᑦ ᐊᕐᕌᒍᐊ 2030 

 

ᖃᐅᔨᔭᐅᔪᑦ 
63. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑕ  ᐃᖅᑲᓇᐃᔭᖅᑎᑦ ᐊᖓᔪᖅᑲᐅᑎᑦ 
ᑐᓴᖅᑎᑦᑎᓚᐅᖅᑐᑦ ᐅᕙᑦᑎᓐᓂᒃ ᐅᓄᑲᓪᓚᒃᑐᓂᒃ ᐱᔾᔪᑎᐅᔪᓂᒃ ᐊᒃᑐᐃᓂᖃᕐᓂᖏᓐᓂᒃ 
ᐃᒡᓗᓕᐅᕐᓂᕐᒧᑦ ᓄᓇᕗᒥ, ᐱᖃᓯᐅᑎᓪᓗᒋᑦ ᐃᖅᑲᓇᐃᔭᖅᑎᑭᒃᓴᕐᓂᖏᑦ 
ᐱᓕᕆᔪᓐᓇᐅᑎᖃᖅᑐᓂᒃ, ᓴᓇᔨᒻᒪᕆᐅᔪᓂᒃ, ᐊᒻᒪ ᐊᑲᐅᓐᖏᓕᐅᕈᑎᖃᕐᓂᖏᑦ ᓄᓇᒥᒃ 
ᓴᓇᑎᓪᓗᒋᑦ ᐃᒡᓗᑦ ᐃᓂᒃᓴᕆᓂᐊᖅᑕᖏᓐᓂᒃ. ᖃᐅᔨᓚᐅᖅᑐᒍᑦ ᓄᓇᕗᑦ ᐃᒡᓗᓕᕆᔨᕐᔪᐊᑦ 
ᓄᓇᒥᒃ ᐱᓯᒪᓕᕐᓂᖏᓐᓂᒃ ᐃᒡᓗᓕᕆᔨᒃᑯᓐᓄᑦ ᐃᒡᓗᓕᐅᕐᕕᒃᓴᐅᓂᐊᖅᑐᓄᑦ 
ᑐᕌᒐᒃᓴᐅᓂᐊᖅᑐᓂᒃ. ᑎᑭᓪᓗᒍ 2024-25 ᐊᕐᕌᒍᐊᓂ ᑖᒃᑯᓂᖓ 
ᑕᒻᒪᖅᓯᒪᔪᖅᓯᐅᖅᑎᓪᓗᑕ, ᐃᖅᑲᓇᐃᔭᓚᐅᖅᑐᑦ ᓱᓕ ᓄᓇᒥᒃ ᐱᒐᓱᐊᖅᑐᑦ 
ᐃᒡᓗᓕᐅᕐᕕᒃᓴᓂᒃ 2025–26 ᐊᕐᕌᒍᐊᓂ ᐊᒻᒪ ᐃᓕᓴᖅᓯᓚᐅᖅᑐᑦ ᓄᓇᒥᒃ 
ᐃᒡᓗᓕᐅᕐᕕᒃᓴᒥᒃ ᐊᑲᐅᓐᖏᓕᐅᕈᑎᖃᕋᔭᕐᓂᖏᓐᓂᒃ ᓯᕗᓂᒃᓴᒥ ᐊᒡᒋᖅᑐᒥ. 

64. ᑕᐃᒪᓕ ᑮᓇᐅᔭᖃᖅᑎᑦᓯᖁᓪᓗᒋᑦ ᐃᒡᓗᓕᐊᕆᔭᐅᓂᐊᖅᑐᓄᑦ 1,400-ᖑᔪᓂᒃ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐊᕐᕌᒍ 2030 ᑎᑭᒐᓱᐊᕐᓂᖓᓂ, ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᑕᑎᖃᕆᐊᖃᕐᒪᑕ ᑐᓂᔭᐅᓂᒃᓴᖓᓂᒃ ᐊᕐᕌᒍᑕᒫᓐ 
ᐊᑭᑐᔪᖅᑐᕈᑎᒃᓴᓂᒃ ᑮᓇᐅᔭᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ. ᐃᓚᒋᓪᓗᓂᐅᒃ, 
ᐊᑭᑐᔪᖅᑐᕈᑎᑦ ᑮᓇᐅᔭᑦ ᐃᒡᓗᓕᐅᕈᑎᒃᓴᐅᔪᑦ ᑐᓂᔭᐅᓯᒪᖃᑦᑕᕐᒪᑕ ᑲᓇᑕᒥ 
ᒐᕙᒪᑐᖃᒃᑯᖏᓐᓪᓂᑦ. ᑭᓯᐊᓂ, ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑎᐅᔪᖅ ᑲᓇᑕᑉ 
ᒐᕙᒪᑐᖃᒃᑯᖏᓐᓄᑦ ᐃᓱᓕᓐᓂᐊᖅᑐᖅ ᑭᖑᕐᖓᒍᑦ 2027–28 ᑮᓇᐅᔭᓕᕆᓐᓇᐅᑉ 
ᐊᕐᕌᒍᐊᑕ. ᐅᓄᕐᓂᕆᔭᖏᑦ ᐃᒡᓗᓕᐊᕆᔭᐅᔪᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᖓᑕ ᓴᓇᔪᓐᓇᖅᑕᖏᑦ ᐊᒃᑐᐊᓂᖃᕐᒪᑕ ᑮᓇᐅᔭᖃᖅᑎᑕᐅᒃᐸᑕ ᑭᓯᐊᓂ, 
ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᐊᑦᑕᕐᓇᖅᑐᒥᒃ ᓵᓐᖓᒃᓯᕗᖅ 
ᐊᖑᒻᒪᑎᓐᖏᑐᐃᓐᓇᕆᐊᖃᕐᒪᑕ ᐃᒡᓗᓕᐅᕈᑎᒃᓴᖏᓐᓄᑦ ᑐᕌᒐᒃᓴᕆᔭᖏᓐᓂᒃ. ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᓐᓄᑦ ᐃᖅᑲᓇᐃᔭᖅᑎᐅᔪᑦ ᐅᖃᓚᐅᖅᑐᑦ ᑐᓐᖓᕕᒋᓪᓗᒋᑦ 
ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᑕ ᓇᓕᖅᑯᑦᑕᖅᓯᒪᔭᖏᑦ, ᐅᓪᓗᒥᐅᔪᖅ 
ᑮᓇᐅᔭᖃᖅᑎᑕᐅᔾᔪᑎᖏᑦ ᐅᓄᖅᓯᖏᐊᕐᓂᐊᖅᑐᑦ 2026–27 ᑮᓇᐅᔭᓕᕆᓐᓇᐅᑉ 
ᐊᕐᕌᒍᐊᓂ ᐊᖑᒻᒪᑎᓕᖁᓪᓗᒋᑦ ᐃᒡᓗᓕᐅᕆᐊᖃᕐᓂᕆᔭᖏᓐᓄᑦ. 

ᐊᑐᓕᖁᔭᓕᐊᖅ 
 

65. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓇᓗᓇᐃᖅᓯᒪᑦᑎᐊᖅᑐᓂᒃ ᐊᒻᒪ ᑕᖅᑲᒃᑯᓄᖓ 
ᓇᓗᓇᐃᖅᓯᑦᑎᐊᕐᓗᑎᒃ ᐅᓂᒃᑳᓕᐅᕆᐊᖃᖅᑐᑦ ᐱᕙᓪᓕᐊᓂᕆᔭᖏᓐᓄᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓂᒃ ᓴᓇᑎᓪᓗᒋᑦ ᐊᑐᕐᓗᒍ ᓄᓇᕗᑦ 3000 ᐸᕐᓇᐅᑎᐅᔪᑦ ᐊᑯᓚᐃᑦᑐᒃᑯᑦ 
ᐅᓂᒃᑳᓕᐅᖃᑎᑕᕐᓗᑎᒃ. ᑕᐃᒪᓐᓇ ᐅᓂᒃᑳᓕᐊᖓᑕ ᐃᓗᐊᓂ ᓇᓗᓇᐃᖅᓯᓯᒪᓗᑎᒃ 

• ᖃᓄᖅ ᐆᒃᑐᕋᖅᑕᐅᖕᒪᖔᑦ ᐱᕙᓪᓕᐊᓂᕆᔭᖓᑦ ᐱᓕᕆᔭᖏᑕ 

• ᐅᓄᕐᓂᕆᔭᖏᑦ ᐃᒡᓗᑦ ᓴᓇᔭᐅᓯᒋᐊᖅᑐᑦ ᐊᕐᕌᒍᒥ ᐊᒻᒪ ᑭᓱᑯᑦᑎᐊᓃᓕᕐᒪᖔᑦ 
ᓴᓇᔭᐅᓂᕆᔭᖓᑕ ᐱᔭᕇᖅᑕᐅᕕᒃᓴᖓ 

• ᐅᓄᕐᓂᕆᔭᖏᑦ ᐃᒡᓗᑦ ᐱᔭᕇᖅᑕᐅᔪᑦ ᐊᕐᕌᒍᒥ 

• ᐱᔾᔪᑎᖏᑦ ᓯᕗᓂᒃᓴᒥᒃ ᐋᖅᑭᒋᐊᕈᑎᐅᔪᑦ ᐅᓄᕐᓂᕆᔭᖏᓐᓄᑦ ᐃᒡᓗᑦ 
ᐱᔭᕇᖅᑕᐅᔪᒃᓴᑦ ᓄᓇᓕᖕᓂ ᐊᑐᓂ 

ᑯᐊᐳᕇᓴᒃᑯᑦ ᑭᐅᔪᑦ. ᐊᖏᖅᑐᑦ. 

ᑕᑯᓗᒍ ᐊᑐᓕᖁᔭᓕᐊᑦ ᐊᒻᒪ ᑭᐅᔾᔪᑏᑦ ᐃᓱᐊᓂ ᐅᑯᐊ ᐅᓂᒃᑳᓕᐊᑦ ᐃᓗᓕᑯᓘᔭᖃᖅᑐᑦ 
ᑭᒡᒍᓯᐅᔪᑦ 

 

 

ᐃᓱᓕᔾᔪᑎᐊ 
 

66. ᐃᓱᐊᓂ ᖃᐅᔨᓚᐅᖅᑐᒍᑦ ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 
ᐊᑐᐃᓐᓇᐅᑎᑦᓯᓚᐅᖏᑦᑐᖅ ᓄᓇᕗᒥᐅᓄᑦ ᐊᔾᔨᒌᒥᒃ ᐃᓯᖅᑎᑦᓯᔪᓐᓇᕐᓂᕐᒥᒃ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖓᓐᓄᑦ ᓈᒻᒪᒃᓯᓕᖅᓯᒪᔪᒧᑦ ᐃᒡᓗᖃᕆᐊᖃᖅᑐᒧᑦ ᐊᒻᒪ 
ᒥᐊᓂᖅᓯᑦᑎᐊᓚᐅᖏᑦᑐᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᓄᓇᕗᒥᐅᓄᑦ 
ᐃᒡᓗᒋᔭᐅᔪᓂᒃ. 

ᑕᒻᒪᖅᓯᒪᔪᖅᓯᐅᕐᓂᐅᑉ ᒥᒃᓵᓄᑦ 
ᐃᒻᒥᒃᑰᖅᑐᑦ ᓇᓗᓇᐃᖅᓯᓯᒪᑦᑎᐊᖅᑐᑦ ᐅᓂᒃᑳᑦ ᓴᓇᔭᐅᓚᐅᖅᑐᑦ ᑎᑎᕋᕐᕕᖓᓐᓂ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑲᓇᑕᒥ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐱᓪᓗᒋᑦ ᓄᓇᕗᒥ. ᑲᒪᒋᔭᒃᓴᕗᓪᓕ ᑐᓂᓯᖁᓪᓗᑕ ᑐᕌᒐᒃᓴᓕᐅᕈᓐᓇᕐᓗᑎᒃ ᑐᓴᒐᒃᓴᖁᑎᓂᒃ, 
ᐅᖃᐅᔾᔨᒋᐊᕈᑎᓂᒃ ᐊᒻᒪ ᓇᓗᓇᐃᖅᓯᓯᒪᔪᓂᒃ ᐃᑲᔪᖅᑕᐅᖁᓪᓗᒋᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ ᓄᓇᕗᒥ ᕿᒥᕐᕈᓇᒃᑎᓪᓗᒋᑦ 
ᒐᕙᒪᒃᑯᑦ ᐊᐅᓚᑦᓯᑎᓪᓗᒋᑦ ᑮᓇᐅᔭᖁᑎᓂᒃ ᐊᒻᒪ ᐱᓕᕆᐊᒃᓴᐅᔪᓂᒃ ᐊᒻᒪ ᐱᔭᕇᓯᓯᓗᑕ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 
ᐱᓕᕆᓂᐅᔪᖅ ᐊᖑᒻᒪᑎᓚᐅᕐᒪᖔᑦ ᐃᓘᓐᓇᖏᓐᓂᒃ ᐱᓕᕆᔭᕆᐊᖃᖅᑐᓄᑦ ᒪᓕᒐᖁᑎᒋᔭᐅᔪᓂᒃ ᐊᑐᖅᑕᐅᔪᓂᒃ. 

ᐃᓘᓐᓇᖓ ᐃᖅᑲᓇᐃᔭᖅᑕᐅᓚᐅᖅᑐᑦ ᑕᒻᒪᖅᓯᒪᔪᖅᓯᐅᖅᑎᓪᓗᒋᑦ ᐱᓕᕆᔭᐅᓚᐅᖅᑐᑦ ᐊᑐᖅᑕᐅᓪᓗᑎᒃ ᖃᐅᔨᒪᔾᔪᑎᐅᔪᑦ 
ᒪᓕᒐᖁᑎᒋᔭᖏᑦ ᑲᓇᑕᒥ ᐊᔾᔨᒌᓕᖅᑎᑕᐅᓯᒪᔪᑦ ᓇᓗᓇᐃᖅᓯᔾᔪᑎᑦ ᐱᓕᕆᐊᖃᖅᑎᓪᓗᒋᑦ ᐊᑐᖅᑕᐅᔪᒃᓴᑦ ᒪᓕᒐᖏᑦ (CSAE) 
3001— ᑐᕋᐃᓐᓇᖅᑐᒃᑯᑦ ᐱᓕᕆᖃᑎᐅᔪᑦ, ᒪᓕᒐᖏᑦ ᐊᑐᖅᑕᐅᓪᓗᑎᒃ ᐃᓕᓴᕆᔭᐅᓯᒪᔪᑦ ᑮᓇᐅᔭᓕᕆᔨᒻᒪᕆᐅᔪᑦ ᑲᓇᑕᒥ 
ᒪᓕᒐᖏᑦ (CPA Canada) ᑲᓇᑕᒥ ᑮᓇᐅᔭᓕᕆᔨᑦ ᒪᓕᒐᖏᑦ ᖃᐅᔨᒪᔾᔪᑎᐅᔪᑦ. 

ᑎᑎᕋᕐᕕᖓ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑲᓇᑕᒥ ᐊᑐᖃᑦᑕᖅᐳᑦ ᑲᓇᑕᒥᐅᑦ ᐊᔾᔨᒌᓕᖅᑎᑕᐅᓯᒪᔪᑦ ᐱᐅᔫᔭᕆᐊᖃᕐᓂᖓᓂᒃ 
ᐊᐅᓚᑕᐅᔪᑦ ᒪᓕᒐᖓ 1 - ᐱᐅᔪᒃᑯᑦ ᐊᐅᓚᑦᑎᖁᓪᓗᖏᑦ ᑮᓇᐅᔭᓕᕆᔨᐅᔪᑦ ᑕᒻᒪᖅᓯᒪᔪᖅᓯᐅᖅᑎᓪᓗᒋᑦ ᐅᕝᕙᓘᓐᓃᑦ 
ᕿᒥᕐᕈᑎᓪᓗᒋᑦ ᑮᓇᐅᔭᓕᕆᔾᔪᑎᓄᑦ ᑎᑎᖅᑲᖁᑎᒋᔭᐅᔪᓂᒃ, ᐅᕝᕙᓘᓐᓃᑦ ᐊᓯᖏᓐᓂᒃ ᖃᐅᔨᒪᔾᔪᑎᐅᔪᓂᒃ ᐅᕝᕙᓗ 
ᑕᐃᒪᐃᑦᑐᓄᑦ ᐊᒃᑐᐊᓂᖃᖅᑐᓂᒃ ᐱᔨᑦᓯᕈᑎᖃᕐᓗᑎᒃ ᐱᓕᕆᑎᓪᓗᒋᑦ. ᐅᑯᐊ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᑦ ᒪᓕᒐᖃᖅᐳᑦ 
ᑎᑎᕋᕐᕕᑦᑕ ᓴᓇᒪᓂᖓᓄᑦ, ᐊᑐᓕᖅᑎᑦᓯᓂᖓᓄᑦ, ᐊᒻᒪ ᐊᐅᓚᑦᓯᓂᖓᓄᑦ ᐱᐅᔪᑎᒍᑦ ᐊᐅᓚᑦᓯᓗᑎᒃ, ᐱᖃᓯᐅᑎᓯᒪᓪᓗᒋᑦ 
ᐊᑐᐊᒐᖏᑦ ᐅᕝᕙᓗ ᐊᐅᓚᑦᓯᔾᔪᑎᑦ ᒪᓕᒐᖏᑦ ᐱᔾᔪᑎᖃᖅᑐᑦ ᒪᓕᒋᐊᕐᓂᕐᒥᒃ ᐱᐅᔪᓂᒃ ᐱᑦᓯᐊᕆᐊᖃᕐᓂᕐᒧᑦ, 
ᐱᓕᕆᔨᒻᒪᕆᐅᔪᑦ ᒪᓕᒐᖏᓐᓂᒃ, ᐊᑐᖅᑕᐅᔪᓂᒡᓗ ᒪᓕᒐᕐᓂᒃ ᐊᒻᒪ ᐊᐅᓚᑦᑎᔾᔪᑎᓄᑦ ᒪᓕᒐᖁᑎᒋᔭᐅᔪᓂᒃ 
ᐊᑐᖅᑕᐅᔭᕆᐊᖃᖅᑐᓂᒃ. 

ᐱᓕᕆᐊᖃᖅᑎᓪᓗᑕ ᑕᒻᒪᖅᓯᒪᔪᖅᓯᐅᕐᓗᑕ, ᓄᐊᑦᓯᓚᐅᖅᑐᒍᑦ ᐃᒻᒥᑰᖅᑐᑦ ᐱᖃᑎᒋᓪᓗᒋᑦ ᐊᓯᖏᓪᓗ ᒪᓕᒐᐅᔪᑦ 
ᐊᑐᖅᑕᐅᔭᕆᐊᖃᖅᑐᑦ ᐱᓕᕆᔨᒻᒪᕆᐅᔪᑦ ᖃᐅᔨᓴᐃᓂᖃᖅᑎᓪᓗᒋᑦ ᐱᖅᑯᓯᐅᔪᓂᒃ ᑮᓇᐅᔭᓕᕆᔾᔪᓯᐅᔪᓂᒃ ᒐᕙᒪᐅᔪᓄᑦ ᑲᓇᑕᒥ, 
ᖃᐅᔨᓴᐃᓚᐅᖅᑐᒍᑦ ᑐᓐᖓᕕᓪᓗᐊᑕᖏᑦ ᒪᓕᒐᖏᑦ ᐱᑦᓯᐊᕆᐊᖃᕐᓂᕐᒧᑦ, ᑐᕌᒐᒃᓴᖏᑦ, ᐱᓕᕆᔨᒻᒪᕆᑦ ᐱᓕᕆᔪᓐᓇᕐᓂᖏᑦ ᐊᒻᒪ 
ᑲᒪᒋᔭᒃᓴᖏᑦ, ᑲᓐᖑᓇᖅᑐᓕᕆᓂᕐᓗ ᐊᒻᒪ ᐱᓕᕆᔨᒻᒪᕆᐅᓂᕆᔭᖏᑦ ᖃᐅᔨᓴᖅᑕᐅᓪᓗᑎᒃ. 

ᒪᓕᒃᑕᐅᓪᓗᑎᒃ ᐊᑐᒐᔪᒃᑕᕗᑦ ᑕᒻᒪᖅᓯᒪᔪᖅᓯᐅᖅᑎᓪᓗᑕ ᐊᐅᓚᓂᐅᕙᒃᑐᑦ, ᐅᑯᓂᖓ ᐱᓚᐅᖅᑐᒍᑦ ᑎᒥᐅᔪᒧᑦ ᐊᐅᓚᑦᑎᓯᐅᔪᒥᑦ: 

• ᓇᓗᓇᐃᖅᑕᐅᓂᖓ ᐊᐅᓚᑦᑎᔨᐅᑉ ᑲᒪᒋᔭᒃᓴᖏᑦ ᑕᒻᒪᖅᓯᒪᔪᖅᓯᐅᖅᑕᐅᖃᓯᐅᔾᔭᐅᔭᕆᐊᖃᖅᑐᑦ 

• ᐃᓕᓴᖅᓯᓂᖅ ᓈᒻᒪᖕᓂᖏᓐᓂᒃ ᐊᑐᖅᑕᐅᒋᐊᖏᑕ ᒪᓕᒐᖏᑦ ᑕᒻᒪᖅᓯᒪᔪᖅᓯᐅᖅᑎᓪᓗᒋᑦ 

• ᓇᓗᓇᐃᖅᑕᐅᓂᖏᑦ ᐃᓘᓐᓇᖏᑦ ᖃᐅᔨᒪᔭᐅᔪᑦ ᑐᓴᒐᒃᓴᑦ ᐱᔪᒪᔭᐅᓯᒪᔪᑦ, ᐅᕝᕙᓘᓐᓃᑦ ᐊᒃᑐᐃᔪᓐᓇᖅᑐᑦ ᖃᐅᔨᔭᐅᔪᓄᑦ 
ᐅᕝᕙᓘᓐᓃᑦ ᑕᒻᒪᖅᓯᒪᔪᖅᓯᐅᕐᓂᒧᑦ ᐱᔭᕇᖅᓯᔪᓐᓇᖅᑐᑦ, ᑐᓂᔭᐅᓯᒪᔪᐃᓐᓇᐅᕗᑦ’ 

• ᓇᓗᓇᐃᖅᑕᐅᓯᒪᔪᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐅᓂᒃᑳᓕᐊᖅ ᓇᓕᖅᑯᑦᑎᓯᒪᓂᖓᓂᒃ 

 
ᑕᒻᒪᖅᓯᒪᔪᖅᓯᐅᕐᓂᐅᑉ ᑐᕌᒐᒃᓴᖓ 

 
ᑐᕌᒐᒃᓴᖓ ᐅᑯᓂᖓ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᖃᐅᔨᓴᐃᓪᓗᑕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖏᑦ 
ᐊᑐᐃᓐᓇᐅᑎᑦᓯᓐᓂᕐᒪᖔᑕ ᓄᓇᕗᒥᐅᓄᑦ ᐊᔾᔨᒌᒥᒃ ᐃᒡᓗᑖᖅᑎᑦᓯᓂᕐᒥᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐊᒻᒪ 
ᒥᐊᓂᕆᔭᐅᔪᓂᒃ ᐊᐅᓚᑕᐅᓪᓗᑎᒃ ᐃᒡᓗᑦ ᓈᒻᒪᒃᑲᓗᐊᕐᒪᖔᑕ ᐃᒡᓗᓂᒃ ᑲᒪᔾᔪᓯᕆᕙᒃᑕᖓᑦ ᓄᓇᕗᒥᐅᑕᐅᔪᓄᑦ. 

 
ᖃᓄᑎᒌᕐᒪᖔᑕ ᐃᓗᓕᖏᑦ ᐊᒻᒪ ᐱᐅᓯᕆᔭᐅᔪᑦ 
 
ᖃᐅᔨᓴᐃᓂᐅᔪᖅ ᑕᒻᒪᖅᓯᒪᔪᖅᓯᐅᖅᑎᓪᓗᒋᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓂᒃ ᐊᔾᔨᒌᒃᑎᑦᓯᓗᑎᒃ 

ᐃᒡᓗᑖᖅᑎᑦᓯᖃᑦᑕᕐᓂᕐᒪᖔᑕ ᓈᒻᒪᒃᑲᓗᐊᕐᒪᖔᓪᓗ ᐃᒡᓗᒃᓴᕆᔭᐅᔪᖅ ᐊᒻᒪ ᖃᐅᔨᓴᐃᓪᓗᑎᒃ ᐊᐅᓚᑕᐅᓂᕆᔭᖏᓐᓂᒃ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓈᒻᒪᑦᑎᐊᕋᓗᐊᕐᒪᖔᑕ. ᖃᐅᔨᓴᐃᓚᐅᕐᒥᔪᒍᑦ ᓄᓇᕗᑦ ᐃᒡᓗᓕᕆᕐᔨᔪᐊᒃᑯᑦ ᐱᓕᕆᔾᔪᓯᖏᓐᓂᒃ 
ᑐᕌᒐᒃᓴᕆᔭᖏᓐᓄᑦ ᐃᒡᓗᓕᐅᕈᒪᑎᓪᓗᒋᑦ 1,400-ᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 2030 ᑎᑭᒐᓱᐊᕐᓂᖓᓂ 
ᓇᓗᓇᐃᖅᑕᐅᓯᒪᔪᑦ ᓄᓇᕗᑦ 3000 ᐸᕐᓇᐅᑎᖏᓐᓂ. 

 
ᑕᒻᒪᖅᓯᒪᔪᖅᓯᐅᖅᑎᐅᔪᑦ ᕿᒥᕐᕈᓇᓚᐅᖅᑐᑦ ᐊᒻᒪ ᖃᐅᔨᓴᐃᓪᓗᑎᒃ ᑎᑎᖅᑲᖁᑎᒋᔭᐅᓪᓗᐊᑕᖅᑐᓂᒃ, ᐱᖃᓯᐅᑎᓪᓗᒍ ᓄᓇᕗᑦ 
3000 ᐸᕐᓇᐅᑎ, ᑭᓐᖒᒪᔭᐅᔪᓄᑦ ᖃᐅᔨᓴᐃᔾᔪᑎᐅᔪᑦ, ᐊᑦᑕᕐᓇᕐᓂᕆᔭᖏᑦ ᐊᒻᒪ ᐋᒥᑕᐅᓯᒪᔪᓂᒃ ᕿᒥᕐᕈᓪᓗᑎᒃ, 
ᑮᓇᐅᔭᖃᖅᑎᑕᐅᓂᖏᓐᓄᑦ ᑎᑎᖅᑲᖁᑎᐅᔪᑦ, ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖏᑕ ᒪᓕᒐᖏᑦ ᐊᒻᒪ ᐊᐅᓚᑦᑎᔾᔪᑎᑦ 
ᒪᓕᒐᖏᑦ, ᐊᐅᓚᑦᑎᔾᔪᑎᓄᑦ ᐊᖏᕈᑎᓂᒃ ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᓐᓂᑦ ᐊᒻᒪ ᓄᓇᓕᖕᓂ ᐃᒡᓗᓕᕆᔨᐅᔪᑦ 
ᑎᒥᖁᑎᖏᓂᑦ, ᐊᒻᒪ ᐊᑐᖅᑕᐅᔪᓂᒃ ᓄᓇᕗᑦ ᐃᒡᓗᓕᕆᔨᕐᔪᐊᑦ ᐊᑐᐊᒐᖏᓐᓂᒃ. ᐊᐱᖅᓱᖃᑦᑕᓚᐅᕐᒥᔪᒍᑦ ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᓐᓄᑦ ᐊᖓᔪᖅᑲᐅᑎᐅᔪᓂᒃ ᐃᖅᑲᓇᐃᔭᖅᑐᓄᑦ ᐊᖓᔪᖅᑳᖃᕐᕕᖕᒥ, ᑐᑭᒧᐊᒃᑎᑦᓯᕕᖕᒥ, ᐊᒻᒪ 
ᑐᖅᑲᖅᑕᕐᕕᖕᒥ ᑎᑎᕋᕐᕕᖕᓂ, ᐊᒻᒪᓗ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᑕ ᑭᒡᒐᖅᑐᖅᑎᖓᓐᓄᑦ, ᕼᐊᒪᓚᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ, ᐃᒡᓗᓕᐅᖅᑎᐅᖃᑕᐅᔪᓄᑦ, ᐃᓄᐃᑦ ᑎᒥᖁᑎᖏᓐᓄᑦ, ᐊᒻᒪ ᓄᓇᓕᖕᓂ ᓯᕗᓕᖅᑎᐅᔪᓄᑦ.  ᐊᒻᒪᓗ ᓱᓕ, 
ᖃᐅᔨᓴᐃᓚᐅᖅᑐᒍᑦ ᑎᑎᖅᑲᓂᒃ ᓄᐊᑕᐅᓯᒪᔪᓂᒃ ᖃᕆᑕᐅᔭᒃᑯᑦ ᐊᒻᒪ ᐊᒃᑐᐊᓂᖃᖅᑐᓄᑦ ᑕᒪᑐᒧᖓ ᖃᕆᑕᐅᔭᒃᑯᑦ 
ᓄᐊᑦᓯᕕᖕᓂᒃ ᐊᑐᖅᑕᐅᕙᒃᑐᓂᒃ ᓄᓇᕗᑦ ᐃᒡᓗᓕᕆᕐᔨᔪᐊᒃᑯᑦ ᑯᐊᐳᕇᓴᖏᓐᓄᑦ ᒥᐊᓂᖅᓯᔾᔪᑕᐅᓪᓗᑎᒃ ᐃᒡᓗᖁᑎᖏᓐᓂᒃ, 
ᐃᒡᓗᖁᑎᖏᑕᓗ ᑎᑎᕋᖅᓯᒪᓂᖏᑦ, ᐅᑕᖅᑭᔪᓪᓗ ᑎᑎᕋᖅᓯᒪᓂᖏ,ᑦ ᖃᐅᔨᓴᖅᑕᐅᔪᑦ ᐅᓂᒃᑳᖁᑎᖏᑦ, ᐊᒻᒪ ᐃᒡᓗ 
ᖃᓄᐃᓕᖓᓕᕐᒪᖔᑦ ᖃᐅᔨᓴᖅᑕᐅᔾᔪᑎᑦ. 

ᖃᐅᔨᓴᖅᑕᐅᓂᐊᕐᓗᑎᒃ ᐆᒃᑐᕋᐅᑎᓂᒃ ᐊᑐᖅᑎᓪᓗᒋᑦ, ᐆᒃᑐᕋᐅᑎᑦ ᐊᑐᖅᑕᐅᓚᐅᖅᑐᑦ ᐊᖏᓈᖅᑕᐅᓪᓗᑎᒃ 
ᖃᐅᔨᓴᖅᑕᐅᓪᓗᑎᒃ ᐃᓄᒋᐊᖕᓂᕆᔭᖏᑦ ᐅᖓᑖᓄᐊᖅᓯᒪᓇᑎᒃ 90% ᐊᒻᒪ ᑎᑎᕈᑎᖓ ᑕᒻᒪᖅᓯᒪᖁᓇᒍ 
ᐅᖓᑖᓄᐊᖅᓯᒪᓚᐅᖏᑦᑐᖅ 10%. ᐱᓗᐊᖅᑐᒥᒃ, ᓄᓇᕗᑦ ᐃᒡᓗᓕᕆᔨᕐᔪᐊᑦ ᐃᒡᓗᖁᑎᖏᑦ ᓈᓴᖅᑕᐅᓯᒪᔪᑦ, 
ᓂᕈᐊᕐᕕᐅᓪᓗᑎᒃ 51-ᓂᒃ ᖃᐅᔨᓴᖅᑕᐅᔪᒃᓴᓂᑦ ᑖᒃᑯᓇᓐᖔᖅᑐᓂᒃ 5,950 ᐃᒡᓗᓂᑦ. 

ᖃᐅᔨᓴᐃᓚᐅᖏᑦᑐᒍᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑕᖏᓐᓂᒃ ᐃᒡᓗᑦ ᖃᓄᐃᑦᑑᓂᖏᑦ ᒪᓕᒡᓗᒋᑦ ᑭᓯᐊᓂ 
ᐃᒡᓗᓕᕆᔨᒃᑯᑦ ᐊᑐᖅᑐᐊᒐᖁᑎᖏᓐᓂᒃ ᐱᓕᕆᓚᐅᖅᑐᒍᑦ (ᑲᒪᓚᐅᖏᑦᑐᒍᑦ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓂᒃ). 
ᖃᐅᔨᓴᐃᓚᐅᖏᒻᒥᔪᒍᑦ ᓂᐅᕕᖃᑦᑕᕐᓂᐅᑉ ᐊᐅᓚᓂᖓᓂᒃ ᐊᒻᒪ ᐊᒃᑐᐊᓂᖃᖅᑐᓂᒃ ᑳᓐᑐᕌᓂᒃ ᐃᒡᓗᓕᐅᕐᓂᐊᖅᑐᓄᑦ 
ᓄᑖᓂᒃ, ᐱᐅᔭᕆᐊᖃᕐᓂᖏᓐᓂᒡᓗ ᐃᓗᑦ ᐱᓕᕆᔾᔪᑎᓂᒃ ᖃᐅᔨᓴᐃᓚᐅᖏᑦᑐᒍᑦ ᐅᕝᕙᓗ ᖃᐅᔨᓴᐃᔾᔪᑎᕕᓂᖏᓐᓂᒃ, 
ᐅᕝᕙᓘᓐᓃᑦ ᖃᐅᔨᓴᕈᑎᖏᓐᓂᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓄᐊᓯᒪᔭᖏᓐᓂᒃ ᒪᓕᒐᖁᑎᖏᓐᓂᒃ ᑮᓇᐅᔭᖃᖅᑎᑕᐅᓂᖏᓐᓄᑦ 
ᐊᖏᕈᑎᖏᓐᓂᒃ ᑲᓇᑕᑉ ᒐᕙᒪᒃᑯᖏᓐᓂᑦ. ᐊᒻᒪᓗ ᖃᐅᔨᓴᐃᓚᐅᖏᑦᑐᒍᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖏᓐᓂᒃ. ᑐᓴᒐᒃᓴᑦ 
ᕿᒥᕐᕈᓇᓚᐅᖅᑕᕗᑦ ᐊᒃᑐᐊᓂᖃᖅᑐᑦ ᑕᒪᑐᒧᖓ ᑐᓂᔭᐅᓚᐅᖅᑐ ᑦᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓂᑦ 
ᑐᓂᔭᐅᓪᓗᑎᒃ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ ᐅᕙᑦᑎᓐᓄᑦ. 

ᒪᓕᒐᖓ 

ᐊᑐᓚᐅᖅᑕᕗᑦ ᒪᓕᒐᐅᔪᑦ ᐱᔭᕇᖅᓯᒐᓱᐊᖅᑎᓪᓗᑕ ᑕᒻᒪᖅᓯᒪᔪᖅᓯᐅᕐᓂᑦᑎᓐᓂ ᑐᕌᒐᒃᓴᖏᓐᓂ: 
 

ᒪᓕᒐᖓ ᐱᔭᐅᔪᖅ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓇᐅᑦᑎᖅᓱᐊᖃᖃᑦᑕᖅᑐᑦ ᐃᒡᓗᑦ 
ᐃᒡᓗᑖᕆᐊᖃᖅᑐᒧᑦ ᓈᒻᒪᒃᑯᓗᐊᕐᒪᖔᑕ ᓄᓇᕗᒥᐅᑕᐅᔪᑦ 
ᐊᒻᒪ ᐊᔾᔨᒌᒃᑎᑦᓯᓪᓗᑎᒃ ᑕᑯᒃᓴᐅᑦᑎᐊᖅᑐᒃᑯᑦ 
ᐱᓕᕆᖃᑦᑕᕐᒪᖔᑕ 

• ᐊᐅᓚᑦᑎᔾᔪᑎᓄᑦ ᐊᖏᖃᑎᒌᒍᑎᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᓄᓇᓕᖕᓂ 
ᐃᒡᓗᓕᕆᔨᒃᑯᑦ ᑎᒥᖁᑎᖏᑦ 

• 2021–2022 ᐊᕐᕌᒍᑕᒫᖅᓯᐅᑦ 
ᐅᓂᒃᑳᓕᐊᖅ, ᓄᓇᕗᑦ ᐃᒡᓗᓕᕆᔨᕐᔪᐊᑦ 
ᑯᐊᐳᕇᓴᓐ 

• 2022–2023 ᐊᕐᕌᒍᑕᒫᖅᓯᐅᑦ 
ᐅᓂᒃᑳᓕᐊᖅ, ᓄᓇᕗᑦ ᐃᒡᓗᓕᕆᔨᕐᔪᐊᑦ 
ᑯᐊᐳᕇᓴᓐ 

• ᒥᓂᔅᑕᐅᑉ ᑎᓕᓯᔾᔪᑎᖏᓐᓄᑦ ᑎᑎᖅᑲᑦ, 2022 ᐊᒻᒪ 2023 

• ᐃᓄᐃᑦ ᐃᓅᓯᖏᓐᓄᑦ ᐱᖅᑯᓯᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ 

• ᐃᒡᓗᒧᑦ ᐊᑐᖅᑐᐊᕈᑎᑦ ᒪᓕᒐᖓ, ᓄᓇᕗᒥ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᓐ, 2021 

• ᐃᒡᓗᒧᑦ ᐊᑐᖅᑐᐊᖅᑐᓄᑦ ᑲᒪᔨᐅᔪᖅ ᒪᓕᒐᖏᑦ, 
ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᓐ , 2015 

• ᐃᒡᓗᓕᐅᖃᑎᒌᖕᓂ “ᐃᓗᓕᐅᕐᓂᒃ ᑲᑐᔾᔨᓗᑎᒃ” ᓄᓇᕗᑦ 
3000, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ 

• 2022–2026 ᐱᓕᕆᐊᒃᓴᓄᑦ ᐸᕐᓇᐅᑦ, 
ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᓐ, 

• 2023–2026 ᐱᓕᕆᐊᒃᓴᓄᑦ ᐸᕐᓇᐅᑦ, 
ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᓐ, 

• 2024–2026 ᐱᓕᕆᐊᒃᓴᓄᑦ ᐸᕐᓇᐅᑦ, 
ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᓐ, 

• ᑲᓇᑕᒥ ᐃᒡᓗᑖᖅᑎᑕᐅᔪᑦ 
ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᑦ, ᑲᓇᑕᒥ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ 

• ᓴᓐᖏᓂᕐᒥᒃ ᐅᑎᖅᑎᑦᓯᓂᖅ ᐃᓂᒋᔭᒥᒡᓗ: ᑭᖑᓪᓕᖅᐹᕐᒥ 
ᐅᓂᒃᑳᓕᐊᖅ ᑲᓇᑕᒥ ᖃᐅᔨᓴᐃᓚᐅᖅᑎᓪᓗᒋᑦ 
ᐊᓯᐅᔨᔭᐅᓂᑯᓂᒃ ᐃᓄᐊᖅᑕᐅᓯᒪᔪᓂᒡᓗ ᓄᓇᖃᖅᑳᖅᓯᒪᔪᓂᒃ 
ᐊᕐᓇᓂᒃ ᓂᕕᐊᖅᓵᓂᒡᓗ ᑎᑎᕋᖅᓯᒪᓂᖓ 1b 

• ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᐊᖏᖃᑎᒌᒍᑎᖓᑦ 
ᐱᔪᓐᓇᐅᑎᖏᑦ ᓄᓇᖃᖅᑳᖅᓯᒪᔪᑦ ᐱᓪᓗᒋᑦ 

ᒪᓕᒐᖓ ᐱᔭᐅᔪᖅ 

ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᓐ, ᑭᐅᓯᕗᑦ 
ᐃᓯᕐᕕᖃᕆᐊᖃᕐᓂᖏᓐᓄᑦ ᑎᒥᒥᒍᑦ ᐱᒡᒐᕈᑎᖃᖅᑐᑦ 
ᐃᓐᓇᑐᖃᕐᓗ ᑎᒥᒥᒍᑦ ᐱᒡᒐᕈᑎᖃᖅᑐᑦ. 

• ᐃᒡᓗᓕᐅᖃᑎᒌᖕᓂᖅ “ᐃᒡᓗᓕᐅᕐᓂᖅ 
ᑲᑐᔾᔨᓗᑕ” ᓄᓇᕗᑦ 3000, ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 

• 2022–2026 ᐱᓕᕆᐊᒃᓴᓄᑦ ᐸᕐᓇᐅᑦ, 
ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᓐ, 

• ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᐊᖏᖃᑎᒌᒍᑎᖓᑦ 
ᐱᔪᓐᓇᐅᑎᖏᑦ ᓄᓇᖃᖅᑳᖅᓯᒪᔪᑦ ᐱᓪᓗᒋᑦ 

ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᐅᔪᖅ 
ᐊᐅᓚᑦᓯᖃᑦᑕᖅᐳᑦ ᑲᒪᒋᓪᓗᒋᓪᓗ ᐊᒻᒪ 
ᐱᐅᓯᒋᐊᖅᑎᖃᑦᑕᖅᐸᐃᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 
ᐊᑐᐃᓐᓇᐅᑎᑦᓯᖁᓪᓗᒋᑦ ᓈᒻᒪᒃᑐᒥᒃ ᐃᓗᖃᖅᑎᑦᓯᓗᑎᒃ 
ᓄᓇᕗᒥᐅᓄᑦ. 

•   ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦᑕ ᐱᖁᔭᕐᔪᐊᖓ    

• ᐊᐅᓚᑦᓯᔨᐅᔪᑦ ᐊᖏᖃᑎᒌᒍᑎᖏᑦ ᐊᑯᓐᓂᖓᓂ 
ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦᑕ ᐊᒻᒪ 
ᓄᓇᓕᖕᓂ ᐃᒡᓗᓕᕆᔨᑦ ᑎᒥᖁᑎᖓᑦᑕ 

• ᓱᕋᒃᓯᒪᔪᓄᑦ ᒥᐊᓂᖅᓯᔾᔪᑎᓄᑦ ᐱᓕᕆᐊᖅ 2011, 
ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᓐ, 

• 2022–2026 ᐱᓕᕆᐊᒃᓴᓄᑦ ᐸᕐᓇᐅᑦ, 
ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᓐ, 

• 2023–2026 ᐱᓕᕆᐊᒃᓴᓄᑦ ᐸᕐᓇᐅᑦ, 
ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᓐ, 

• 2024–2026 ᐱᓕᕆᐊᒃᓴᓄᑦ ᐸᕐᓇᐅᑦ, 
ᓄᓇᕗᒥ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᓐ, 

• 2018 ᒫᔾᔨᒥ ᐅᓂᒃᑳᓕᐊᖓ ᑕᒻᒪᖅᓯᒪᔪᖅᓯᐅᖅᑎᒃᑯᑦ 
ᑲᓇᑕᒥ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ - ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᓄᓇᕗᒥ    

• ᐃᒡᓗᓕᐅᖃᑎᒌᖕᓂᖅ “ᐃᒡᓗᓕᐅᕐᓂᖅ ᑲᑐᔾᔨᓗᑕ” 
ᓄᓇᕗᑦ 3000, ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 

•  ᐊᖏᕐᕋᐅᓪᓗ ᒍ ᐃᒡᓗᒥᒃ ᐊᑐᖅᑐᐊᖅᑐᑦ ᐱᖁᔭᕐᔪᐊᖓ   

• ᐃᒡᓗᒥᒃ ᐊᑐᖅᑐᐊᖅᑐᑦ ᒪᓕᒐᖏᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᓐ, 2015 

• ᐊᑐᖅᑐᕐᓂᕐᒧᑦ ᐊᐅᓚᑦᓯᔾᔪᑎᑦ ᒪᓕᒐᖏᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᑯᐊᐳᕇᓴᓐ, 2021 

• ᓴᓐᖏᓂᕐᒥᒃ ᐅᑎᖅᑎᑦᓯᓂᖅ ᐃᓂᒋᔭᒥᒡᓗ: ᑭᖑᓪᓕᖅᐹᕐᒥ 
ᐅᓂᒃᑳᓕᐊᖅ ᑲᓇᑕᒥ ᖃᐅᔨᓴᐃᓚᐅᖅᑎᓪᓗᒋᑦ 
ᐊᓯᐅᔨᔭᐅᓂᑯᓂᒃ ᐃᓄᐊᖅᑕᐅᓯᒪᔪᓂᒡᓗ 
ᓄᓇᖃᖅᑳᖅᓯᒪᔪᓂᒃ ᐊᕐᓇᓂᒃ ᓂᕕᐊᖅᓵᓂᒡᓗ 
ᑎᑎᕋᖅᓯᒪᓂᖓ 1b 

• ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᐊᖏᖃᑎᒌᒍᑎᖓᑦ ᐱᔪᓐᓇᐅᑎᖏᑦ 
ᓄᓇᖃᖅᑳᖅᓯᒪᔪᑦ ᐱᓪᓗᒋᑦ 

ᒪᓕᒐᖓ ᐱᔭᐅᔪᖅ 

 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᑎᑭᐅᑎᓕᖅᑐᖅ 
ᑐᕌᒐᒃᓴᖏᓐᓄᑦ ᓴᓇᓂᐊᖅᑎᓪᓗᒋᑦ 1,400-ᓂᒃ ᐃᒡᓗᒃᓴᓂᒃ ᐊᑐᕐᓗᒍ 
ᓄᓇᕗᑦ 3000 ᐸᕐᓇᐅᑦ. 

• ᑲᑐᔾᔨᓗᑕ - ᐊᕐᕕᓂᓕᖓᓐᓂ ᒪᓕᒐᓕᐅᖅᑎᑦ ᑲᑎᒪᔨᖏᑕ 
ᐱᓕᕆᐊᒃᓴᖏᓐᓄᑦ ᑎᓕᔭᐅᓯᒪᔾᔪᑎᖏᑦ 2022, ᓄᓇᕗᑦ 
ᒐᕙᒪᒃᑯᖏᑦ 

• ᐃᒡᓗᓕᐅᖃᑎᒌᖕᓂᖅ “ᐃᒡᓗᓕᐅᕐᓂᖅ ᑲᑐᔾᔨᓗᑕ” 
ᓄᓇᕗᑦ 3000, ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 

 

• ᓄᓇᕗᑦ 3000 ᐸᕐᓇᐅᑎ ᐊᑐᓕᖅᑎᑕᐅᓂᕆᔭᖓ - 
ᐃᒡᓗᓕᐅᖃᑎᒌᒃᑕ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

• 2024–2026 ᐱᓕᕆᐊᒃᓴᓄᑦ ᐸᕐᓇᐅᑦ, 
ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᓐ 

 
ᖃᖓᐅᓂᖓ ᑕᒻᒪᖅᓯᒪᔪᖅᓯᐅᖅᑕᐅᓪᓗᑎᒃ ᖃᐅᔨᓴᖅᑕᐅᓂᖏᑕ 

 
ᖃᖓᐅᓂᖓ ᑕᒻᒪᖅᓯᒪᔪᖅᓯᐅᖅᑕᐅᓪᓗᑎᒃ ᐱᒋᐊᖅᓯᒪᕗᖅ 1 ᐄᑉᐳ 2022-ᒥᑦ ᑎᑭᓪᓗᒍ 31 ᑎᓯᐱᕆ 2024. ᑕᒪᓐᓇ 
ᑕᒻᒪᖅᓯᒪᔪᖅᓯᐅᖅᑕᐅᕕᐅᔪᖅ. ᑭᓯᐊᓂᓕ ᐃᓗᐃᑦᑑᓂᖅᓴᒃᑯᑦ ᑐᑭᓯᖁᓪᓗᒋᑦ ᐱᔾᔪᑕᐅᔪᒥᒃ ᖃᐅᔨᓴᐃᓂᕐᒧᑦ, ᖃᐅᔨᓴᐃᓚᐅᕐᒥᔪᒍᑦ 
ᐱᔾᔪᑕᐅᔪᓂᒃ ᐃᓚᖏᓐᓂᒃ ᓯᕗᕐᖓᒍᑦ ᖃᐅᔨᓴᐃᕕᒋᔭᑦᑕ ᐅᓪᓗᖁᑎᖏᑕ. 

 
ᐅᓪᓗᐊ ᐅᓂᒃᑳᓕᐊᑉ 

 
ᓈᒻᒪᒃᑐᓂᒃ ᐊᒻᒪ ᐊᑑᑎᖃᖅᑐᓂᒃ ᑕᒻᒪᖅᓯᒪᔪᖅᓯᐅᕐᓂᑦᑎᓐᓄᑦ ᖃᐅᔨᒪᔾᔪᑎᓂᒃ ᓇᓗᓇᐃᖅᓯᔾᔪᑎᓂᒃ ᐱᓚᐅᖅᑐᒍᑦ 
ᑐᓐᖓᕕᓕᐅᕈᓐᓇᖅᓯᓪᓗᒋᑦ ᐱᔭᕇᖅᑕᐅᔪᑦ ᖃᐅᔨᓴᐃᓂᒃᑯᑦ ᐅᓪᓗᐊᓂ 16 ᐄᑉᐳ 2025, ᐋᑐᐋ, ᑲᓇᑕᒥ. 

 
ᖃᐅᔨᓴᐃᔨᐅᔪᑦ ᑕᒻᒪᖅᓯᒪᔪᖅᓯᐅᖅᑏᑦ 

 
ᑕᒻᒪᖅᓯᒪᔪᖅᓯᐅᕐᓂᖅ ᐱᔭᕇᖅᑕᐅᓚᐅᖅᑐᖅ ᐅᓄᑲᓪᓚᒃᑐᓄᑦ ᖃᐅᔨᓴᖅᑎᐅᔪᓄᑦ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑎᑎᕋᕐᕕᖓᓐᓂ 
ᑲᓇᑕᒥ ᓯᕗᓕᖅᑎᖃᓚᐅᖅᑐᑦ ᔪᐊᓐ ᓱᐊᑦᓯᒥ, ᐊᖓᔪᖅᑳᖅ, ᑖᓐᓇ ᐊᖓᔪᖅᑳᖅ ᑲᒪᒋᔭᖃᖅᐳᖅ ᐃᓘᓐᓇᖏᓐᓂᒃ 
ᖃᐅᔨᓴᖅᑕᐅᔭᕆᐊᖃᖅᑐᑦ ᐱᐅᔭᕆᐊᖃᕐᓂᖏᓐᓂᒃ, ᐱᖃᓯᐅᑎᓪᓗᒍ ᖃᐅᔨᓴᐃᓂᖅ ᑕᒻᒪᖅᓯᒪᔪᖅᓯᐅᕐᓗᑎᒃ ᒪᓕᒃᑕᐅᓗᑎᒃ 
ᐱᓕᕆᔨᒻᒪᕆᐅᔪᑦ ᒪᓕᒐᖏᑦ ᐊᔾᔨᒌᓕᖅᑎᑕᐅᓯᒪᔪᑦ, ᐊᑐᖅᑕᐅᕙᒃᑐᑦ ᐱᖁᔭᕐᔪᐊᖅᑎᒍᑦ ᒪᓕᒐᖃᖅᑐᓄᑦ ᐊᒻᒪ ᒪᓕᒐᖅᑎᒍᑦ 
ᐊᑐᕆᐊᖃᖅᑐᓄᑦ, ᑎᑎᕋᕐᕕᐅᑉ ᐊᑐᐊᒐᖏᓐᓂᒃ ᐊᒻᒪ ᐊᐅᓚᑦᑎᔾᔪᑎᖏᓐᓂᒃ ᐱᐅᔪᒃᑯᑦ ᓇᓛᒎᖅᑐᒃᑯᑦ 
ᐊᐅᓚᑦᑎᔪᓐᓇᖁᓪᓗᒋᑦ. 

ᐊᑐᓕᖁᔭᓕᐊᑦ ᑭᐅᔾᔪᑏᓪᓗ 
 ᑭᐅᔾᔪᑎᐅᔪᑦ ᑕᑯᒃᓴᐅᑎᑕᐅᕗᑦ ᒪᓕᒡᓗᒋᑦ ᖃᓄᐃᓕᖓᓂᖏᑦ ᑐᓂᔭᐅᓚᐅᕐᓂᖏᑦ ᑎᑎᕋᕐᕕᖓᓐᓄᑦ ᑕᒻᒪᖅᓯᒪᔪᖅᓯᐅᖅᑎᒃᑯᑦ 
ᑲᓇᑕᒥ. 

ᐅᑯᐊ ᐊᑖᓂ ᑎᑎᕋᖅᓯᒪᔪᑦ, ᑕᑯᒃᓴᐅᑎᑦᓯᕗᑦ ᐊᑐᓕᖁᔭᓕᐊᓂᒃ ᓇᓗᓇᐃᖅᓯᓯᒪᔪᓂᒃ ᓇᓃᒻᒪᖔᑕ ᐊᑐᓕᖁᔭᓕᐊᑦ 
ᐅᓂᒃᑳᓕᐊᑉ ᐃᓗᐊᓂ. 

 

ᐊᑐᓕᖁᔭᓕᐊᖅ ᑭᐅᔾᔪᑏᑦ 

19. ᓄᓇᕗᑦ ᐃᒡᓗᓕᕆᔨᕐᔪᐊᑦ ᓇᐅᑦᑎᖅᓱᐊᖃᕆᐊᖃᖅᐳᑦ 
ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖏᓐᓂᒃ ᐊᑯᓚᐃᑦᑐᒃᑯᑦ 
ᖃᐅᔨᒋᐊᖃᑦᑕᕐᓗᒋᑦ ᓯᕗᒧᐊᒃᑎᐊᖁᓪᓗᒋᑦ 
ᑕᓯᐅᖅᑕᐅᓂᕆᔭᖓᑦ ᐊᑐᕆᐊᖃᖅᑎᓪᓗᒋᑦ 
ᑎᑎᕈᑎᑖᖅᑎᑦᓯᓂᒃᑯᑦ ᐃᒡᓗᑖᕋᓱᐊᖅᑐᓂᒃ ᐊᑐᕐᓂᕐᒧᑦ 
ᒪᓕᒃᑕᐅᓗᑎᒃ ᐊᒻᒪ ᐊᑐᓕᖅᑎᑕᐅᓗᑎᒃ. 

ᑯᐊᐳᕇᓴᒃᑯᑦ ᑭᐅᔾᔪᑎᖓᑦ. ᐊᖏᖃᑎᖃᖅᑐᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐊᖏᖅᓯᒪᑦᑎᐊᖅᑐᑦ ᐊᔾᔨᒌᒃᑎᑦᓯᓂᕐᒥᒃ 
ᐊᒻᒪ ᐊᔾᔨᒌᒥᒃ ᐃᒡᓗᑖᖅᑎᑕᐅᔪᓐᓇᖁᓪᓗᒋᑦ ᐃᒡᓗᓕᕆᔨᒃᑯᑦ 
ᐃᒡᓗᖏᓐᓂᒃ ᐃᓘᓐᓇᖏᑦ ᓄᓇᕗᒥᐅᑕᐅᔪᑦ. 

ᐃᓕᓴᖅᓯᕗᒍᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᒃᓴᖃᕐᒪᑕ 
ᓇᐅᑦᑎᖅᓱᐊᖃᕐᓗᑎᒃ ᐊᒻᒪ ᑕᓯᐅᖅᓯᓗᑎᒃ ᓄᓇᓕᖕᓂ 
ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓂᒃ ᐊᑐᖅᑎᓪᓗᒋᑦ ᑎᑎᕈᑎᓂᒃ 
ᐃᒡᓗᑖᖅᑎᑦᓯᓂᕐᒧᑦ ᒪᓕᒐᖏᑦ ᒪᓕᒃᑕᐅᑦᓯᐊᖁᓪᓗᒋᑦ 
ᑖᒃᑯᐊ. ᐊᑐᓕᖅᑎᑕᐅᑦᓴᐅᑎᒋᓗᑎᒃ ᐊᑐᖅᑕᐅᓕᕐᓗᓂᓗ 
ᑎᑎᕈᑎᑖᖅᑎᑦᓯᓂᒃᑯᑦ ᐃᒡᓗᑖᖅᑎᑦᓯᓂᐅᔪᖅ ᑕᒪᒃᑯᐊᓗ 
ᑲᒪᒋᔭᐅᓪᓗᑎᒃ ᐱᓕᕆᔭᐅᓂᖏᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᑎᒥᖏᓐᓄᑦ. 

ᑕᖅᑭᓄᑦ 12-ᓄᑦ ᐊᒡᒋᖅᑐᓄᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐃᒪᐃᓕᐅᕐᓂᐊᖅᑐᑦ: 

• ᓴᓇᓗᑎᒃ ᐱᓕᕆᔾᔪᑎᓄᑦ ᐊᑐᖅᑕᐅᓂᐊᖅᑐᓂᒃ 
ᕿᒥᕐᕈᔾᔪᑕᐅᓗᑎᒃ ᐅᓪᓗᒥᓯᐅᑎᕈᖅᑕᐅᓗᑎᒡᓗ ᑎᑎᕈᑎᓂᒃ 
ᐊᐅᓚᑦᑎᔾᔪᑎᐅᔪᖅ (PRS) ᓴᓇᓯᒪᔪᑦ, ᐊᑐᐊᒐᖓ, ᐊᒻᒪ 
ᒪᓕᒐᖏᑦ ᐊᑐᕆᐊᖃᖅᑐᑦ ᐊᑐᕐᓗᒋᑦ; 

• ᑐᓴᕋᓱᐊᕐᕕᒋᓗᒋᑦ ᐃᖅᑲᓇᐃᔭᖅᑎᑦ ᑕᑯᖅᑳᖅᐸᒃᑐᑦ ᐊᒻᒪ 
ᐱᓕᕆᔨᒻᒪᕆᐅᔪᑦ ᑐᑭᓯᒪᑦᑎᐊᖁᓪᓗᒋᑦ ᐊᒃᑐᐃᓂᖏᓐᓂᒃ 
ᕿᒥᕐᕈᔾᔪᑎᐅᔪᑦ ᐊᑐᖅᑕᐅᔪᑦ ᑎᑎᕈᑎᖃᖅᑎᑦᓯᓂᒃᑯᑦ  
ᐃᒡᓗᑖᖅᑎᑦᓯᔾᔪᑎ PRS; 

• ᑐᓐᖓᕕᒋᓪᓗᒋᑦ ᑐᓴᕋᓱᐊᕐᓂᕆᔭᐅᔪᑦ, ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᖃᐅᔨᓴᐃᓂᐊᖅᑐᑦ ᐱᐅᓯᒋᐊᕈᑎᒃᓴᓂᒃ 
ᑎᑎᕈᑎᓄᑦ ᐊᑐᖅᑕᐅᔪᓂ ᑲᔪᖏᖅᓴᐃᔾᔪᑎᖃᖅᑐᓂᒃ ᐊᔾᔨᒌᒥᒃ 
ᐱᓂᐊᕐᓂᖃᕐᕕᐅᖁᓪᓗᒋᑦ ᐊᒻᒪ ᐃᓚᐃᓐᓈᕆᖏᓪᓗᑎᒃ; 

• ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᑐᐃᓂᐊᖅᑐᑦ 
ᓄᓇᓕᖕᓂ ᐃᒡᓗᓕᕆᔨᐅᔪᓂᒃ ᐊᑐᓕᖅᑎᑦᓯᑎᓪᓗᒋᑦ 
ᑎᑎᕈᑎᓄᑦ ᐃᓯᖅᑎᑦᓯᖃᑦᑕᕐᓂᕐᒥᒃ ᐊᑐᕐᓗᑎᒃ ᓄᑖᓂ 
ᐃᒡᓗᖁᑎᒋᔭᐅᔪᓄᑦ ᐊᐅᓚᑦᑎᔾᔪᑎᓂᒃ ᖃᕆᑕᐅᔭᒃᑯᑦ 
ᐃᓗᐊᓂ ᑕᖅᑭᑦ 18-24; 

• ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᖅᑎᑕᐅᓗᑎᒃ ᐊᒻᒪ ᐱᐅᔪᓂᒃ 
ᕿᒥᕐᕈᔪᓐᓇᖅᓯᓗᑎᒃ ᐃᑲᔪᖅᑐᐃᖁᓪᓗᒋᑦ ᓇᓕᖅᑯᑦᑎᓯᒪᔪᓂᒃ 
ᐊᑐᕐᓂᕐᒧᑦ; ᐊᒻᒪ, 

ᐊᑐᓕᖁᔭᓕᐊᖅ ᑭᐅᔾᔪᑏᑦ 

• ᐊᑐᖅᑕᐅᓗᑎᒃ ᐊᐅᓚᑕᐅᔪᓄᑦ ᓄᑖᓄᑦ ᐃᒡᓗᓄᑦ 
ᐊᐅᓚᑦᑎᔾᔪᑕᐅᓗᑎᒃ ᖃᕆᑕᐅᔭᒃᑯᑦ 
ᓇᐅᑦᑎᖅᓱᐊᖃᕐᓗᑎᒃ ᐊᒻᒪ ᑐᑭᒧᐊᒍᑎᖃᕐᓗᑎᒃ 
ᐊᐅᓚᑕᐅᓂᖏᓐᓄᑦ ᐊᑐᖅᑕᐅᓂᖏᓐᓄᓪᓗ 
ᑎᑎᕈᑎᖃᖅᑎᑦᓯᓂᒃᑯᑦ ᐃᓯᕋᓱᐊᖅᑐᓂᒃ 
ᓈᓴᐅᓯᖅᑐᐃᓂᐅᔪᖅ. 

ᐊᑐᓕᖁᔭᓕᐊᖅ ᑭᐅᔾᔪᑎ 

24. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓇᐅᑦᑎᖅᓱᐊᖃᕆᐊᖃᖅᐳᑦ 
ᐊᒻᒪ ᑲᒪᒋᔭᖃᕐᓗᑎᒃ ᑎᑎᕋᖅᑕᐅᔪᐃᓐᓇᐅᖃᑦᑕᕐᓗᑎᒃ 
ᑐᓂᔭᐅᕙᓪᓕᐊᔪᑦ ᐃᒡᓗᑖᖅᑎᑦᓯᔪᑦ ᐃᒡᓗᑖᕋᓱᐊᖅᑐᓄᑦ 
ᐊᒻᒪ ᐋᖅᑭᒃᓯᖃᑦᑕᕐᓗᑎᒃ ᓇᓗᓇᐃᖅᓯᔭᕌᖓᑕ 
ᐋᖅᑭᒋᐊᖃᖅᑐᓂᒃ ᐃᓚᐃᓐᓈᕆᔭᐅᔪᕕᓂᕐᓂᒃ, 
ᓴᖅᑭᔮᖏᑦᑐᒃᑯᑦ ᐱᓕᕆᔭᕕᓂᕐᓂᒃ, ᐅᕝᕙᓘᓐᓃᑦ 
ᒪᓕᒃᓯᒪᓐᓂᖏᑦᑐᓂᒃ ᐊᑐᐊᒐᖁᑎᖏᓐᓂᒃ. 

ᑯᐊᐳᕇᓴᒃᑯᑦ ᑭᐅᔾᔪᑎᖓᑦ. ᐊᖏᖃᑎᖃᖅᑐᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐊᖏᖅᓯᒪᑦᑎᐊᖅᑐᑦ ᐊᔾᔨᒌᒃᑎᑦᓯᓂᕐᒥᒃ 
ᐊᒻᒪ ᐊᔾᔨᒌᒥᒃ ᐃᒡᓗᑖᖅᑎᑕᐅᔪᓐᓇᖁᓪᓗᒋᑦ ᐃᒡᓗᓕᕆᔨᒃᑯᑦ 
ᐃᓗᖏᓐᓂᒃ ᐃᓘᓐᓇᖏᑦ ᓄᓇᕗᒥᐅᑕᐅᔪᑦ. 

ᐊᑖᒍᑦ ᐅᓪᓗᒥᐅᔪᖅ ᒪᓕᒐᕆᔭᐅᔪᑦ ᐊᐅᓚᑦᑎᔾᔪᑎᓄᑦ 
ᐃᔾᔪᐊᒐᒃᓴᖅ, ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᑦ 
ᑲᒪᒋᔭᒃᓴᖃᖅᐳᑦ ᐃᒡᓗᑖᖅᑎᑦᓯᓂᕐᒧᑦ ᐃᒡᓗᖁᑎᒋᔭᖏᓐᓂᒃ, 
ᐊᑕᐅᒃᓯᒃᑯᓪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᓇᐅᑦᑎᖅᓱᖅᑎᐅᓪᓗᑎᒃ ᖃᐅᔨᓴᖅᑎᐅᓪᓗᑎᒃ. ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᐊᖏᖅᓯᒪᑦᑎᐊᖅᐳᑦ ᓴᓐᖏᓕᖅᑎᑦᓯᓂᕐᒥᒃ 
ᐃᑲᔪᖅᑐᐃᓂᕆᕙᒃᑕᖏᓐᓂᒃ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᑎᒥᖁᑎᖏᓐᓂᒃ ᐃᑲᔪᖅᑕᐅᖁᓪᓗᒋᑦ ᐱᓕᕆᐊᒃᓴᖏᓐᓂᒃ 
ᐱᓕᕆᐊᖃᖅᑎᓪᓗᒋᑦ ᓇᓗᓇᐃᖅᑕᐅᓯᒪᔪᓂᒃ ᐊᐅᓚᑦᑎᔾᔪᑎᑦ 
ᐊᖏᖃᑎᒌᒍᑎᑦ ᐃᓗᐊᓂ. 

ᑕᖅᑭᓄᑦ 12-ᓄᑦ ᐊᒡᒋᖅᑐᓄᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐱᕕᖃᖅᑎᑦᓯᓂᐊᖅᑐᑦ ᓇᐅᑦᑎᖅᓱᐃᓂᕐᒥᒃ ᐊᒻᒪ ᐱᓕᕆᐊᖃᕐᓂᕐᒥᒃ 
ᐃᒪᐃᓕᐅᕐᓗᑎᒃ: 

• ᐃᑲᔪᖅᑐᐃᓗᑎᒃ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖏᓐᓂᒃ 
ᓯᕗᒧᐊᒃᑎᑦᓯᑎᓪᓗᒋᑦ ᑎᑎᕋᖅᐸᓪᓕᐊᔭᐅᔭᕆᐊᖃᕐᓂᖏᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᐃᓯᖅᐸᓪᓕᐊᔪᓂᒃ; 

• ᓯᕗᒧᐊᒃᑎᑦᓯᓗᑎᒃ ᐊᐅᓚᓂᐅᔪᒥᒃ ᒪᓕᒃᓯᒪᓗᑎᒃ ᒪᓕᒐᖏᓐᓂᒃ 
ᐊᖏᖃᑎᒌᒍᑎᐅᔪᑦ ᐊᐅᓚᑦᓯᓂᕐᒧᑦ ᐊᒻᒪ ᐊᓪᓚᕕᖕᒥ 
ᐊᐅᑕᐅᔾᔪᑎᖏᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖏᑕ 
ᐱᓕᕆᐊᒃᓴᖏᑦ; 

•  ᕿᒥᕐᕈᓇᖃᑦᑕᕐᓗᑎᒃ ᖃᐅᔨᓴᐃᓗᑎᒃ, 
ᐆᒃᑐᕋᐃᓗᑎᒃ ᐊᒻᒪ ᓇᓗᓇᐃᖅᑎᕆᓗᑎᒃ 
ᐃᒡᓗᑖᖅᑎᑦᓯᔪᓂᒃ, ᒪᓕᒃᑕᐅᓗᑎᒃ 
ᐅᓂᒃᑳᓕᐅᕆᐊᖃᕐᓂᖏᑦ ᐊᒻᒪ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᓇᐅᑦᑎᖅᓱᐊᖃᓂᕐᒧᑦ 
ᒪᓕᒐᕆᔭᖏᑦ; 

ᐅᒃᐱᕈᓱᒃᐸᑕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᓄᓇᓕᖕᓂ 
ᐃᒡᓗᓕᕆᔨᒃᑯᑦ ᑎᒥᖏᑦ ᒪᓕᑦᑎᐊᓚᐅᖏᓐᓂᖏᓐᓂᒃ 
ᐃᓗᓕᖏᓐᓂᒃ ᐊᖏᖃᑎᒌᒍᑎᐅᔪᑦ ᐊᐅᓚᑦᑎᔾᔪᑎᑦ ᐊᒻᒪ 
ᐊᐅᓚᑦᑎᔾᔪᑎᑦ ᐊᓪᓚᕕᒃᑎᒍᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 
ᐱᓕᕆᐊᖏᓐᓂᒃ, ᓄᓇᕗᑦ ᐃᒡᓗᓕᕆᕐᔨᔪᐊᒃᑯᑦ 
ᐊᐅᓚᔾᔭᐃᓂᐊᖅᐳᑦ ᐱᓕᕆᐊᒃᓴᖏᓐᓂᒃ ᒪᓕᒃᑕᐅᓗᓂ 
ᑎᑎᕋᖅᓯᒪᓂᖓ 4, ᐃᖅᑲᓇᐃᔭᖅᑕᐅᔪᓄᑦ ᐊᒻᒪ 
ᐋᖅᑭᒋᐊᕆᓂᕐᒧᑦ ᐊᐅᓚᔾᔭᐃᔾᔪᑎᑐᓂᒃ ᐊᑐᕐᓗᑎᒃ 
ᐋᖅᑭᒋᐊᕆᒐᔭᖅᑐᑦ ᖃᓄᐃᓐᓂᐅᔪᒧᑦ. 

ᐊᒡᒋᖅᑐᒥ ᐊᑐᖅᑕᐅᓂᐊᖅᑐᖅ ᐱᖁᑎᒋᔭᐅᔪᓄᑦ ᖃᕆᑕᐅᔭᒃᑯᑦ 
ᑲᒪᔾᔪᑎᐅᔪᖅ ᐃᑲᔪᖅᓯᓂᐊᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᒃ 
ᓇᐅᑦᑎᖅᓱᐊᖃᖅᑎᓪᓗᒋᑦ ᐊᒻᒪ ᑎᑎᕋᖅᐸᓪᓕᐊᑎᓪᓗᒋᑦ 
ᐃᒡᓗᑖᖅᑎᑕᐅᕙᓪᓕᐊᔪᓄᑦ ᒪᓕᒃᓯᒪᖁᓪᓗᒋᑦ ᐊᑐᐊᒐᓂᒃ ᐊᒻᒪ 
ᑐᓂᓯᖃᑦᑕᖁᓪᓗᒋᑦ ᑭᖑᕙᖅᓯᒪᖏᑦᑐᓂᒃ ᐅᓂᒃᑳᓕᐊᓂᒃ 
ᓴᖅᑭᔮᑦᑎᐊᕐᓂᖅᓴᐅᖁᓪᓗᒋᑦ ᐱᓕᕆᓂᕆᔭᖓᑦ. 

25. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓴᓇᔭᕆᐊᖃᖅᑐᑦ ᐊᒻᒪ 
ᑐᓴᐅᒪᑎᑦᓯᑦᓯᐊᕐᓗᑎᒃ ᓇᓗᓇᐃᖅᓯᒪᔪᓂᒃ 
ᑕᓯᐅᖅᓯᔾᔪᑎᐅᔪᓂᒃ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖏᓐᓄᑦ 
ᐃᑲᔪᖅᑕᐅᖁᓪᓗᒋᑦ ᖃᐅᔨᓴᐃᑎᓪᓗᒋᑦ ᐊᒻᒪ 
ᓯᕗᓪᓕᐅᔾᔭᓯᒪᓪᓗᒋᑦ ᐊᔾᔨᒌᖏᓐᓂᕆᔭᖏᓐᓂᒃ ᐅᓪᓗᒥᐅᔪᖅ 
ᐃᒡᓗᖃᖅᑎᑕᐅᔪᑦ ᓄᒃᑎᕈᒪᔪᑦ ᐊᓯᐊᓄᑦ ᐊᒻᒪ ᓄᑖᑦ 
ᐃᒡᓗᑖᕐᓂᐊᓕᓵᖅᑐᑦ ᓯᕗᒧᐊᑦᑎᑦᓯᖁᓪᓗᒋᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐊᔾᔨᒌᒃᑎᑦᓯᓗᑎᒃ 
ᐃᒡᓗᑖᕆᔭᐅᖃᑦᑕᖁᓪᓗᒋᑦ ᑕᒪᒃᑮᖕᓄᑦ. 

ᑯᐊᐳᕇᓴᒃᑯᑦ ᑭᐅᔾᔪᑎᖓᑦ. ᐊᖏᖃᑎᖃᖅᑐᑦ. ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᐊᖏᖅᓯᒪᑦᑎᐊᖅᑐᑦ ᐃᑲᔪᖅᑐᐃᓂᕐᒥᒃ 
ᓄᓇᓕᖕᓂ ᐃᒡᓗᓕᕆᔨᑦ ᑎᒥᖁᑎᖏᓐᓂᒃ ᑲᒪᒋᔭᖃᖅᑐᓂᒃ 
ᐃᒡᓗᓕᕆᔨᒃᑯᓐᓄᑦ ᐃᒡᓗᑖᕋᓱᐊᖅᑐᓂᒃ ᓄᓇᓕᖕᓂ. ᑖᓐᓇ  
ᐱᖃᓯᐅᔾᔨᓯᒪᔪᖅ ᐊᔾᔨᒌᒥᒃ ᐱᓕᕆᔭᐅᓂᖓᓄᑦ ᖃᐅᔨᓴᐃᓗᓂ ᐊᒻᒪ 
ᓯᕗᓪᓕᐅᔾᔭᐅᓯᒪᔪᓂᒃ ᐋᖅᑭᒡᓱᐃᓗᑎᒃ ᐃᒡᓗᖃᑎᒌᖅᑐᑦᓄᒃᑎᕈᒪᔪᑦ 
ᐊᓯᐊᓄᑦ ᐱᓪᓗᒋᑦ. 

 ᐃᒡᓗᖃᖅᑐᑦ ᐊᓯᐊᓄᑦ ᓄᒃᑎᕐᓂᖏᑦ 
ᐃᓄᐃᓴᒡᓕᕆᐊᕆᖏᑦᑐᑦ ᐃᒡᓗᑖᕆᐊᖃᖅᑐᓂᒃ ᕿᒪᒃᑕᐅᔪᑦ 
ᐊᓯᐊᓄᑦ ᐃᓯᖅᑕᐅᖃᑦᑕᕐᒪᑕ. ᑭᓯᐊᓂᓕ, 
ᐱᐅᓯᒋᐊᖅᑕᐅᑎᓪᓗᒍ ᑕᓯᐅᖅᓯᓂᕆᔭᖓ 
ᐊᑲᐅᓂᖅᓴᐅᓂᐊᓕᖅᑐᖅ ᐊᖑᒻᒪᑎᔭᕆᐅᒃᓴᖅ 
ᑐᐊᕕᕐᓇᖅᑐᒃᑯᑦ ᑭᓐᖒᒪᔭᐅᔪᑦ ᐊᒻᒪ ᐱᐅᓯᒋᐊᕐᓗᑎᒃ 
ᐊᔾᔨᒌᒃᑎᑦᓯᓂᐅᔪᒃᑯᑦ ᐱᓕᕆᓂᐅᔪᖅ. 

ᑕᖅᑭᓄᑦ 12-ᓄᑦ ᐊᒡᒋᖅᑐᓄᑦ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐃᒪᐃᓕᐅᕐᓂᐊᖅᐳᑦ: 

• ᑕᓯᐅᖅᓯᓗᑎᒃ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖏᓐᓂᒃ 
ᖃᐅᔨᓴᐃᑎᓪᓗᖏᑦ ᐊᒻᒪ ᓯᕗᓪᓕᐅᔭᐅᔪᓂᒃ 
ᐋᖅᑭᒡᓱᐃᑎᓪᓗᒋᑦ ᐃᒡᓗᑖᕋᓱᐊᖅᑐᓄᑦ ᐊᒻᒪ 
ᓄᒃᑎᕈᒪᔪᓄᑦ ᐊᓯᐊᓄᑦ ᐊᒻᒪ ᓄᑖᑦ ᐃᒡᓗᑦ 
ᐃᓯᖅᑕᐅᕙᓪᓕᐊᓂᖏᑦ ᐊᔾᔨᒌᒃᑎᑦᓯᓗᑎᒃ ᐱᔭᐅᖁᓪᓗᒋᑦ, 
ᑕᑯᒃᓴᐅᑦᓯᐊᕐᓗᑎᒃ, ᐊᒻᒪ ᒪᓕᒃᓯᒪᑦᓯᐊᕐᓗᑎᒃ 
ᐃᒡᓗᓕᕆᔨᒃᑯᑦ ᐃᒡᓗᑖᖅᑎᑦᓯᓂᕐᒧᑦ ᒪᓕᒐᖏᓐᓂᒃ ; 

• ᐃᑲᔪᖅᑕᐅᓗᑎᒃ ᓄᓇᓕᖕᓂ ᐃᒡᓗᓕᕆᔨᑦ ᑎᒥᖁᑎᖏᑦ 
ᑕᓯᐅᖅᑕᐅᓗᑎᒡᓗ ᓯᕗᓪᓕᐅᔾᔭᐅᔭᕆᐊᖃᖅᑐᑦ 
ᐋᖅᑭᒃᓱᖅᑕᐅᑎᓪᓗᒋᑦ ᐃᒡᓗᑖᕋᓱᐊᖅᑐᓄᑦ, ᐱᖃᓯᐅᑎᓪᓗᒋᑦ 
ᑕᐃᒃᑯᐊ ᐃᒡᓗᒧᑦ ᐊᓯᐊᓄᑦ ᓄᒃᑎᕈᒪᔪᓄᑦ ᐋᓐᓂᐊᖅᑖᕐᓇᖅ 
ᐊᑦᑕᕐᓇᕐᓂᕐᓗ ᐱᔾᔪᑎᒋᓪᓗᒍ, ᐱᐅᓯᒋᐊᖅᑕᐅᓗᑎᒡᓗ 
ᐃᒡᓗᒧᑦ ᐃᓯᕐᕕᐅᔪᑦ ᐊᒻᒪ ᑐᐊᕕᕐᓇᖅᑐᒃᑯᑦ ᐊᖏᔫᑎᐅᔪᓪᓗ 
ᓴᓇᔭᕆᐊᖃᖅᑐᑦ ᓱᕋᒃᓯᒪᔪᑦ ᐃᒡᓗ ᐃᓄᐃᖅᑕᐅᓚᐅᑲᖁᓪᓗᒍ 
ᓴᓇᔭᕆᐊᖃᕐᓂᕐᒧᑦ ᐱᓪᓗᒍ; 

•  ᐃᑲᔪᖅᑐᐃᓗᑎᒃ ᓄᓇᓕᖕᓂ ᐃᒡᓗᓕᕆᔨᒃᑯᓐᓂᒃ 
ᓄᒃᑎᕆᑎᓪᓗᒋᑦ ᑲᓇᑕᒥ ᐃᓐᓄᒃᓯᓂᕐᒧᑦ ᐃᒡᓗᓂᒃ 
ᒪᓕᒐᖏᓐᓂᒃ ᐊᑐᖅᑕᐅᑦᓯᐊᑲᓐᓂᖁᓪᓗᒋᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᑦ; ᐊᒻᒪᓗ 

• ᓯᕗᒧᐊᒃᑎᓪᓗᒋᑦ ᐊᓯᔾᔨᖅᑕᐅᔪᑦ ᐊᑐᐊᒐᖁᑎᒋᔭᐅᔪᓄᑦ ᐊᒻᒪ 
ᒪᓕᒐᕆᔭᐅᔪᑦ ᑕᓯᐅᖅᓯᔾᔪᑎᐅᔪᑦ ᑐᓴᖅᑕᐅᑎᓪᓗᒋᑦ 
ᐃᓘᓐᓇᖏᓐᓄᑦ ᐃᓚᐅᔪᓄᑦ ᓇᓗᓇᐃᖅᓯᓯᒪᑦᑎᐊᕐᓗᑎᒃ ᐊᒻᒪ 
ᓴᖅᑭᔮᑦᑎᐊᕐᓗᑎᒃ. 

31. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ 
ᓴᓇᔭᕆᐊᖃᖅᑐᑦ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᐅᓂᐊᖅᑐᓂᒃ 
ᐱᐅᓯᐅᔪᓂᒃ ᓄᐊᑦᓯᓂᕐᒧᑦ ᐊᒻᒪ ᖃᐅᔨᓴᐃᓂᕐᒧᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᐅᑕᖅᑭᔪᑦ ᑐᓴᒐᒃᓴᖏᓐᓂᒃ 
ᐊᒻᒪ ᓯᕗᒧᐊᒃᑎᑦᓯᖁᓪᓗᒋᑦ ᐊᑐᓕᖅᑎᑦᓯᓂᕐᒥᒃ ᓄᓇᓕᒫᓂ 
ᐊᑐᓕᖅᑎᑕᐅᓗᑎᒃ. ᑐᓴᒐᒃᓴᑦ ᐱᖃᓯᐅᔾᔨᓯᒪᓗᑎᒃ 
ᐃᒡᓗᓕᕆᔨᒃᑯᑦ ᐃᒡᓗᓄᑦ ᑭᓐᖒᒪᔭᖏᓐᓄᑦ, ᐱᖃᓯᐅᑎᓪᓗᒋᑦ 
ᑐᓴᒐᒃᓴᖁᑎᖏᑦ ᐃᓐᓇᑐᖃᕐᓄᑦ ᑐᕌᖓᔪᑦ ᐊᒻᒪᓗ ᑎᒥᒥᒍᑦ  
ᐱᒡᒐᕈᑎᖃᖅᑐᓄᑦ ᐃᓂᖃᖅᑎᑦᓯᓂᕐᒧᑦ ᐃᓯᕈᓐᓇᖅᓯᖁᓪᓗᒋᑦ 
ᐋᖅᑭᒋᐊᕆᓂᕐᒧᑦ. 

ᑯᐊᐳᕇᓴᒃᑯᑦ ᑭᐅᔾᔪᑎᖓᑦ. ᐊᖏᖃᑎᖃᖅᑐᑦ. 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᑐᓕᖅᑎᑦᓯᓕᖅᑐᑦ 
ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ 
ᓄᐊᑦᓯᔾᔪᑕᐅᓂᐊᖅᑐᓂᒃ ᐊᒻᒪ 
ᕿᒥᕐᕈᔾᔪᑕᐅᓂᐊᖅᑐᓂᒃ ᐃᒡᓗᒃᓴᒥᖕᓂᒃ ᐅᑕᖅᑭᔪᓂᒃ 
ᑐᓴᒐᒃᓴᖁᑎᖏᑎᒍᑦ ᓄᓇᕗᒥ ᓄᓇᓕᓕᒫᓂ ᑕᖅᑭᑦ 18-
24 ᐃᓗᐊᓂ ᐱᓕᕆᔭᐅᓗᑎᒃ ᐊᑐᕐᓗᑎᒃ ᓄᑖᓂᒃ 
ᐃᒡᓗᖁᑎᒋᔭᐅᔪᓄᑦ ᐊᐅᓚᑦᑎᔾᔪᑎᓂᒃ ᖃᕆᑕᐅᔭᒃᑯᑦ 
ᐋᖅᑭᓯᒪᔪᓂᒃ. 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᓴᓇᓂᐊᖅᑐᑦ 
ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᐅᔪᓂᒃ ᐱᐅᓯᐅᓂᐊᖅᑐᓂᒃ 
ᑲᑎᖅᓱᐃᔾᔪᑕᐅᓂᐊᖅᑐᓂᒃ ᐊᒻᒪ ᕿᒥᕐᕈᔾᔪᑕᐅᓂᐊᖅᑐᓂᒃ 
ᐃᒡᓗᒃᓴᒥᖕᓂᒃ ᐅᑕᖅᑭᔪᑦ ᑐᓴᒐᒃᓴᖁᑎᖏᓐᓂᒃ ᓄᓇᓕᓕᒫᓂ 
ᐊᑐᖅᑕᐅᓗᑎᒃ. ᓄᐊᑦᓯᓗᑎᒃ ᑐᓴᒐᒃᓴᓂᒃ 
ᕿᒥᕐᕈᓇᖃᑦᑕᕐᓂᖏᓪᓗ ᐅᑯᓂᖓ ᐱᖃᓯᐅᔾᔨᓯᒪᓂᐊᖅᑐᑦ: 

• ᐊᑐᕆᐊᖃᖅᑐᑦ ᐃᒻᒥᒧᑦ ᑐᕌᖓᔪᑦ ᑐᓴᒐᒃᓴᑦ; 

• ᐅᓪᓗᒥ ᐃᒡᓗᖁᑎᒋᔭᐅᔪᖅ ᖃᓄᐃᑦᑑᖕᒪᖔᑦ (ᐃᒡᓗᓕᕆᔨᒃᑯᑦ 
ᐃᒡᓗᖁᑎᖓ, ᐃᖅᑲᓇᐃᔭᖅᑎᑦ ᐃᒡᓗᖁᑎᖓᑦ, ᓇᖕᒥᓂᕆᔭᐅᔪᖅ, 
ᐊᓯᐊ); 

• ᐃᒡᓗᑖᕋᓱᐊᖅᑐᑦ ᑎᑎᕈᑎᑖᖃᑦᑕᕐᓂᖏᓐᓄᑦ ᓈᓴᐅᓯᖅᑐᕈᑎᓂᒃ 
ᓇᓗᓇᐃᖅᓯᔾᔪᑏᑦ; 

• ᑎᑎᕋᖅᑕᐅᕙᓪᓕᐊᓗᑎᒃ ᐅᑕᖅᑭᔪᑦ ᐊᑯᓂᐅᓂᕆᔭᖏᑦ, 
ᑐᒃᓯᕋᐅᑎᓕᐊᑦ ᖃᓄᐃᓕᖓᓕᕐᒪᖔᑕ ᐊᒻᒪ 
ᓄᑖᕈᕆᐊᖅᑕᐅᓂᖏᑦ; 

• ᐊᖏᕐᕋᖃᕆᐊᖃᖅᑐᑦ ᖃᓄᐃᑦᑑᓂᖏᑦ ᑐᓴᒐᒃᓴᑦ 
ᐱᖃᓯᐅᑎᓪᓗᒋᑦ ᐃᓐᓇᑐᖃᕐᓄᑦ ᐊᒻᒪ ᑎᒥᒥᒍᑦ 
ᐱᒡᒐᕈᑎᖃᖅᑐᑦ ᐃᓯᕐᕕᖃᕆᐊᖃᕐᓂᖏᑦ; 

• ᐅᓪᓗᒥᐅᔪᖅ ᐃᑲᔪᖅᑐᐃᔾᔪᙱᓄᑦ ᐱᔨᑦᓯᕈᑎᑦ 
ᐅᕝᕙᓘᓐᓃᑦ ᐃᓂᒃᓴᓂᒃ ᐊᑐᐃᓐᓇᐅᑎᑦᓯᔪᑦ (ᐃᒡᓗ 
ᑎᑭᑦᑐᓄᑦ ᐊᑐᒐᒃᓴᖅ, ᐊᖏᕐᕋᖃᖏᑦᑐᓄᑦ, 
ᐃᒡᓗᑭᒃᓴᖅᑐᓄᑦ ᐊᒻᒪ ᐸᖕᒥᐅᖅᑐᓄᑦ 
ᐃᒡᓗᑖᕋᓱᐊᖅᑐᓄᑦ); 

• ᑐᐊᕕᕐᓇᕐᓂᖓ ᐃᒡᓗᑖᕋᓱᐊᖅᑐᑉ ᐋᓐᓂᐊᒧᑦ ᐊᒻᒪ ᐃᓅᓯᕐᒧᑦ 
ᐃᓱᒫᓗᖕᓇᕐᓂᖓ; 

• ᑮᓇᐅᔭᑎᒍᑦ ᐃᓱᒪᒃᓴᖅᓯᐅᕈᑎᖃᕐᓂᖅ, ᓲᕐᓗ ᐊᑭᓕᒃᓴᑦ ᐅᓄᕐᓂᖏᑦ, 
ᐊᑭᓕᖅᓱᐃᓂᕐᒧᑦ ᐸᕐᓇᐅᑏᑦ; 

• ᐃᒡᓗᑖᕋᓱᐊᖅᑐᖅ ᖃᓄᐃᑦᑑᓂᖓ (ᐃᓐᓇᖅ, ᐃᓐᓇᑐᖃᖅ, 
ᐊᐃᑉᐸᖃᖏᑦᑐᖅ ᕿᑐᕐᖓᓕ, ᐃᓚᒌᑦ, ᐊᐃᑉᐸᕆᑦ, ᐃᓄᑐᐊᖅ, 
ᐊᓯᖏᓪᓗ ᐃᓱᒪᒋᖃᓯᐅᑎᓗᒋᑦ); ᐊᒻᒪᓗ 

• ᐊᔾᔨᒌᖏᓐᓂᕆᔭᖏᑦ ᑲᓇᑕᒥ ᐃᒡᓗᖃᖅᑎᑕᐅᔪᑦ 
ᒪᓕᒐᖏᑦ ᐊᔾᔨᒌᓕᖅᑎᑕᐅᓯᒪᔪᑦ 
ᓯᓂᒡᕕᖃᕆᐊᖃᕐᓂᖏᓐᓄᑦ ᒪᓕᒐᖏᑦ. 

ᒪᓕᒃᓯᒪᓪᓗᑎᒃ ᐅᓪᓗᒥᐅᔪᖅ ᐊᐅᓚᓂᕆᔭᐅᔪᖅ 
ᐱᐅᓯᒋᐊᖅᑎᑦᓯᓂᐊᖅᑐᖅ ᓴᖅᑭᔮᑦᑎᐊᕆᐊᖃᕐᓂᕆᔭᖏᓐᓄᑦ 
ᓇᒧᑦ ᑐᓂᓯᐅᖅᑲᐃᖕᒪᖔᑕ, ᐊᒻᒪ ᓯᕗᒧᐊᒃᑎᑦᓯᓗᓂ 
ᐃᒡᓗᑖᕆᔭᐅᔭᕆᐊᖃᖅᑐᑦ ᑭᓐᖒᒪᔭᖏᑦ - ᐱᓗᐊᖅᑐᒥ 
ᐃᓐᓇᕐᓄᑦ ᐊᒻᒪ ᑎᒥᒥᒍᑦ ᐱᒡᒐᕈᑎᖃᖅᑐᑦ ᐃᓯᕈᓐᓇᑦᑎᐊᖁᓪᓗᒋᑦ 
ᐃᒡᓗᒧᑦ ᐋᖅᑭᒋᐊᖅᑕᐅᓗᑎᒃ— ᓇᓕᖅᑯᑦᑎᓯᒪᔪᓂᒃ 
ᓇᓗᓇᐃᖅᑎᕆᓗᑎᒃ ᐊᒻᒪ ᓯᕗᓪᓕᐅᔾᔭᐅᓯᒪᔪᓂᒃ ᐋᖅᑭᒡᓱᐃᓗᑎᒃ. 
ᓄᓇᕗᑦ ᐃᒡᓗᓕᕆᔨᕐᔪᐊᑦ ᐊᖏᖅᓯᒪᑦᑎᐊᖅᑐᑦ ᓴᓇᓂᕐᒥᒃ ᐊᒻᒪ 
ᐊᑐᓕᖅᑎᑦᓯᓂᕐᒥᒃ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᐅᓂᐊᖅᑐᓂᒃ 
ᐊᑐᖅᑕᐅᖁᓪᓗᒍ ᐊᔾᔨᒌᒃᑎᑦᓯᓂᐅᔪᖅ, ᑭᓐᖒᒪᒃᓯᖅᑐᑦ ᐃᒡᓗᒃᓴᒥᒃ 
ᑐᓂᔭᐅᖃᑦᑕᖁᓪᓗᒋᑦ ᓄᓇᕗᓕᒫᒥ ᐊᔾᔨᒌᒃᑎᑦᓯᓗᑎᒃ. 

35. ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ 
ᖃᐅᔨᓴᐃᔭᕆᐊᖃᖅᑐᑦ ᑭᓐᖒᒪᔭᐅᔪᓂᒃ ᐃᔨᒋᓂᖅᓴᐅᓗᑎᒃ 
ᐃᓐᓇᕐᓄᑦ ᐊᒻᒪ ᑎᒥᒥᒍᑦ ᐱᒡᒐᕈᑎᖃᖅᑐᓄᑦ. ᑖᒃᑯᐊ 
ᑐᓴᒐᒃᓴᖏᑕ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᖏᑦ 
ᐋᖅᑭᒋᐊᖅᑕᐅᓗᑎᒃ ᐃᒡᓗᑦ ᓴᓇᔭᐅᒃᑲᓐᓂᕐᓗᑎᒃ 
ᐊᑐᖅᑕᐅᔪᓐᓇᕐᓂᐊᕐᒪᑕ; ᓯᕗᓂᒃᓴᒧᓪᓗ 
ᐃᒡᓗᓕᐊᕆᔭᐅᓂᐊᖅᑐᑦ ᐸᕐᓇᐅᑎᓕᐅᖅᑕᐅᓗᑎᒃ ᓇᓂ 
ᐃᓂᖃᕐᓂᐊᕐᒪᖔᑕ; ᐊᒻᒪ ᑖᒃᑯᐊ ᐃᒡᓗᒃᓴᐃᑦ 
ᑐᓂᔭᐅᖃᑦᑕᖁᓪᓗᒋᑦ ᐱᔭᕆᐊᖃᓪᓚᕆᒃᑐᓄᑦ ᒪᓕᒡᓗᒋᑦ. 

ᑯᐊᐳᕇᓴᒃᑯᑦ ᑭᐅᔾᔪᑎᖓᑦ. ᐊᖏᖃᑎᖃᖅᑐᑦ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑎᓕᓯᓂᐊᖅᑐᑦ ᐱᓕᕆᐊᒃᓴᓄᑦ 
ᑲᒪᓂᐊᖅᑐᓂᒃ ᖃᐅᔨᓴᐃᓗᑎᒃ ᑭᓐᖒᒪᔭᐅᔪᓂᒃ ᐃᓐᓇᕐᓄᑦ ᐊᒻᒪ 
ᑎᒥᒥᒍᑦ ᐱᒡᒐᕈᑎᖃᖅᑐᓄᑦ ᐃᒡᓗᒃᓴᓂᒃ ᐱᒐᓱᐊᖅᑐᓄᑦ ᓄᑖᓄᑦ 
ᐊᒻᒪ ᐃᒡᓗᖃᓕᕇᖅᑐᓄᑦ. 

ᑕᖅᑭᑦ 12 ᐃᓗᐊᓂ ᐊᒡᒋᖅᑐᓂ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐃᒪᐃᓕᐅᕐᓂᐊᖅᑐᑦ: 

• ᖃᐅᔨᓴᐃᓗᑎᒃ ᐅᓪᓗᒥ ᐃᒡᓗᖁᑎᒋᔭᐅᔪᓄᑦ ᓇᓗᓇᐃᖅᑎᕆᓗᑎᒃ 
ᑭᓐᖑᒪᔭᐅᔪᓂᒃ ᐃᓐᓇᕐᓄᑦ ᐊᒻᒪ ᑎᒥᒥᒍᑦ ᐱᒡᒐᕈᑎᖃᖅᑐᑦ; 

• ᑎᑎᕋᖅᑕᐅᓗᑎᒃ ᐃᓘᓐᓇᖏᑦ ᐃᓯᕐᕕᖃᑦᑎᐊᖅᑐᑦ 
ᐊᒡᕕᐊᕈᑎᖃᖏᑦᑐᑦ ᐃᓯᕆᐊᒥᒃ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᑦ ᓄᓇᓕᖁᑎᖏᑎᒍᑦ ᑎᑎᕋᕐᓗᒋᑦ, 
ᑎᑎᕋᖅᑕᐅᔪᐃᓐᓇᐅᓗᑎᒃ ᐃᒡᓗᓄᑦ ᐃᓯᕐᕕᖃᖅᑐᑦ, 
ᐊᔪᖏᑦᑕᕆᐊᖃᖅᑐᑦ, ᐃᑲᔪᖅᑐᐃᔪᑦ ᐊᑐᓂ ᐃᒡᓗᑉ 
ᐃᓗᐊᓂ; 

• ᖃᐅᔨᓴᐃᓗᑎᒃ ᓄᓇᓕᖕᓂ ᑭᓐᖒᒪᔭᐅᔪᓂᒃ 
ᐃᓯᕐᕕᖃᕆᐊᖃᖅᑐᓂᒃ ᖃᐅᔨᓴᐃᓗᑎᒡᓗ ᖃᑦᓯᑦ 
ᑐᐊᕕᕐᓇᕐᒪᖔᑕ; 

• ᖃᐅᔨᓴᐃᓗᑎᒃ ᐋᖅᑭᒡᓯᓗᑎᒡᓗ ᐱᐅᓯᕐᒥᒃ 
ᐊᑐᖅᑕᐅᓂᐊᖅᑐᒥᒃ ᓇᐅᑦᑎᖅᓱᐃᔾᔪᑕᐅᓂᐊᖅᑐᒥᒃ ᐊᒻᒪ 
ᐋᖅᑭᒃᑕᐅᓗᓂ ᐋᖅᑭᒋᐊᕆᓂᐅᔪᖅ ᐊᒻᒪ ᐃᓂᒃᓴᒧᑦ 
ᐊᓯᐊᓄᖃᕈᒪᓪᓗᑎᒃ ᑐᒃᓯᕋᖅᓯᒪᔪᑦ ᓄᓇᓕᖕᓂ 
ᐃᒡᓗᖃᑎᕇᖅᑐᑦ, ᐊᒻᒪ ᐅᑕᖅᑭᔪᑦ ᐃᒡᓗᒃᓴᒥᖕᓂᒃ ᐊᒻᒪ ᓄᑖᑦ 
ᐃᒡᓗᒃᓴᖅᑖᕐᓂᕐᒧᑦ ᐊᑎᓕᐅᖃᑕᐅᓯᒪᔪᑦ; 

 

• ᕿᒥᕐᕈᔭᐃᓐᓇᕆᓗᒋᑦ ᐃᒡᓗᑦ ᐃᓯᖅᑕᐅᔪᓐᓇᖅᑐᑦ 
ᐃᓯᕐᕕᖃᑦᑎᐊᕋᓗᐊᕐᒪᖔᑕ ᐊᒻᒪ 
ᐊᒡᕕᐊᖅᑐᖃᖏᒃᑲᓗᐊᕐᒪᖔᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖓᓐᓂ ᑐᓂᔭᐅᑦᑎᐊᖁᓪᓗᒋᑦ ᐃᒡᓗᒃᓴᖓᓂᒃ 
ᒪᓕᒃᓯᒪᔪᒥᒃ ᐃᒡᓗᓕᕆᔨᕐᔪᐊᒃᑯᑦ ᓄᓇᕗᒥ ᐊᑐᐊᒐᖓᑦ; 
ᐊᒻᒪᓗ 

• ᑕᖅᑲᒃᑯᐊ ᑐᓴᖅᑎᓪᓗᒋᑦ ᐱᐅᓯᐅᔪᒥᒃ ᐃᒡᓗᖃᖅᑐᓄᑦ ᐊᒻᒪ 
ᐃᒡᓗᑖᕋᓱᐊᖅᑐᑦ ᐃᓱᒫᓗᒍᑎᖏᓐᓂᒃ ᑐᓂᓯᓂᕐᒧᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ ᕿᒥᕐᕈᓇᒃᑕᐅᓂᐊᖅᑐᓄᑦ ᐊᒻᒪ 
ᖃᐅᔨᓴᖅᑕᐅᓂᐊᖅᑐᓄᑦ. 

  



ᐅᓂᒃᑳᓕᐊᖓ  ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ  ᓄᓇᕗᒥ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 2025 |  ᒪᒃᐱᒐᖅ 41 of 50 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓄᓇᕗᒻᒥ 
 

 

ᐊᑐᓕᖁᔭᓕᐊᖅ ᑭᐅᔾᔪᑎ 

36. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᖏᐊᖃᖅᑐᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐊᖑᒻᒪᑎᖕᒪᖔᑕ 
ᐃᓯᕐᕕᐅᔪᓐᓇᕆᐊᖃᕐᓂᖏᓐᓂᒃ ᐃᒡᓗᑦ ᐃᓐᓇᑐᖃᕐᓄᑦ ᐊᒻᒪ 
ᑎᒥᒥᒍᑦ ᐱᒡᒐᕈᑎᖃᖅᑐᓄᑦ ᐊᒻᒪ ᑖᒃᑯᐊ ᑐᓴᒐᓴᑦ 
ᐱᖃᓯᐅᔾᔭᐅᓗᑎᒃ ᓈᓴᖅᑕᐅᕙᒃᑐᑦ ᐱᖁᑎᒋᔭᐅᔪᑦ 
ᐃᓚᖏᓐᓄᑦ. 

ᑯᐊᐳᕇᓴᒃᑯᑦ ᑭᐅᔾᔪᑎᖓᑦ. ᐊᖏᖃᑎᖃᖅᑐᑦ. ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑎᑎᕋᖅᐸᓕᐊᓂᐊᖅᑐᑦ 
ᐃᓗᓕᕆᔭᖏᓐᓂᒃ ᐃᓯᕐᕕᖃᖅᑐᑦ ᐃᒡᓗᑦ ᐊᒻᒪ 
ᐊᒡᕕᐊᕈᑎᖃᖏᑦᑐᑦ ᐃᒡᓗᑦ ᐱᖁᑎᒋᔭᐅᔪᑦ 
ᐃᑲᔪᖅᑐᖅᑕᐅᖁᓪᓗᒋᑦ ᐃᓯᕐᕕᖃᕆᐊᖃᕐᓂᖏᑦ 
ᐃᒡᓗᖃᖅᑐᑦ, ᐅᑕᖅᑭᔪᑦ ᐊᒻᒪ ᓄᑖᑦ ᐃᒡᓗᒃᓴᒥᒃ 
ᐱᓇᓱᓕᓵᖅᑐᑦ. 

ᑕᖅᑭᓂ 12-ᓂ ᐊᒡᒋᖅᑐᓂ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐃᒪᐃᓕᐅᕐᓂᐊᖅᑐᑦ: 

• ᖃᕆᑕᐅᔭᒃᑯᑦ ᕿᒥᕐᕈᓗᑎᒃ ᐃᒡᓗᖁᑎᒋᔭᖏᓐᓂᒃ ᐊᒻᒪ 
ᓇᓗᓇᐃᖅᑎᖅᑕᐅᔪᐃᓐᓇᐅᓗᑎᒃ ᐃᒡᓗᑦ ᐃᓯᕐᕕᖃᖅᑐᑦ 
ᐱᒡᒐᕈᑎᖃᖅᑐᓄᑦ, ᐊᒻᒪ ᐊᒡᕕᐊᕈᑎᖃᖏᑦᑐᑦ ᐃᒡᓗᑦ; 

• ᑲᔪᓯᓗᑎᒃ ᐊᑐᓕᖅᑎᑦᓯᕙᓪᓕᐊᓂᖅᓄᑖᓂᒃ ᐱᖁᑎᒋᔭᐅᔪᓄᑦ 
ᐊᐅᓚᑦᑎᔾᔪᑎᓂᒃ ᖃᕆᑕᐅᔭᑎᒍᑦ, ᐱᖁᑎᓄᑦ ᐸᕐᓇᐅᑎ, ᐊᒻᒪ 
ᑎᑎᕋᖅᐸᓪᓕᐊᔾᔪᑎ ᐱᖁᑎᒋᔭᐅᔪᓄᑦ ᐃᓯᕐᕕᖃᖅᑐᓄᑦ ᐊᒻᒪ 
ᐊᒡᕕᐊᕈᑎᖃᖏᑦᑐᑦ ᐃᒡᓗᑦ ᐃᓯᖅᑕᐅᔪᓐᓇᖅᑐᑦ 
ᖃᕆᑕᐅᔭᒃᑯᑦ ᑐᓴᒐᒃᓴᖏᑦ ᓄᐊᑕᐅᓂᖏᑦ; ᐊᒻᒪᓗ 

• ᑎᑎᕋᖅᑕᐅᔪᐃᓐᓇᐅᓗᑎᒃ ᐃᓯᕆᐊᕐᕕᖏᑦ 
ᐋᖅᑭᒋᐊᕆᐊᖃᖅᑐᑦ ᐃᒡᓗᖁᑎᖏᑦ ᐃᒡᓗᓕᕆᔨᒃᑯᑦ 
ᓯᕗᒧᐊᒃᐸᓪᓕᐊᓗᓂ ᑕᒪᓐᓇ ᒪᓕᒡᓗᒍ. 

ᐱᖁᑎᒋᔭᓄᑦ ᐸᕐᓇᐅᑎ ᖃᕆᑕᐅᔭᒃᑰᖅᐳᖅ cloud 
ᐊᐅᓚᑦᑎᔾᔪᑎ ᐱᖁᑎᒋᔭᐅᔪᓄᑦ ᐱᐅᓯᒋᐊᖅᑎᑦᓯᔪᓐᓇᖅᑐᖅ 
ᑐᓴᒐᒃᓴᓂᒃ ᑎᒍᓯᓂᕐᒥ ᓄᓇᕗᑦ ᐃᓗᐊᓂ. ᐱᖁᑎᒋᔭᐅᔪᓄᑦ 
ᐸᕐᓇᐅᑎ ᑎᑎᕋᖅᐸᓪᓕᐊᓂᐊᖅᑐᖅ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᑦ ᖃᓄᐃᑦᑑᖕᒪᖔᑕ ᐃᑲᔪᖅᑕᐅᖁᓪᓗᒍ 
ᐊᔾᔨᒌᒃᑎᑦᓯᓂᐅᔪᖅ ᐃᒡᓗᑖᖅᑎᑦᓯᓂᐅᖃᑦᑕᖅᑐᖅ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᒪᓕᒡᓗᒋᑦ ᓄᓇᕗᑦ 
ᐃᒡᓗᓕᕆᔨᕐᔪᐊᑦ ᐊᑐᐊᒐᖏᑦ. 

45. ᓄᓇᕗᑦ ᐃᒡᓗᓕᕆᔨᕐᔪᐊᑦ ᓯᕗᒧᐊᒃᑎᑦᓯᔭᕆᐊᖃᖅᑐᑦ 
ᓄᑖᖅ ᖃᕆᑕᔭᐅᒃᑯᑦ ᐱᓕᕆᔾᔪᑎᐅᔪᖅ cloud 
ᐊᑐᓕᖅᑎᑕᐅᕙᓪᓕᐊᔪᖅ ᐱᖃᓯᐅᔾᔨᓯᒪᖁᓪᓗᒍ 
ᐃᓗᐃᑦᑑᓈᖅᓯᒪᔪᒃᑯᑦ ᐱᖃᓯᐅᔾᔨᓯᒪᔪᓂᒃ ᑐᓴᒐᒃᓴᓂᒃ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᐊᑑᑎᖃᖅᑐᒃᑯᑦ 
ᐊᐅᓚᑦᑎᔪᓐᓇᖁᓪᓗᒋᑦ ᐃᒡᓗᓕᕆᓂᕐᒧᑦ ᐊᒻᒪ 
ᑐᓴᐅᒪᑦᑎᐊᕐᓗᑎᒃ ᐃᓱᒪᓕᐅᕈᓐᓇᖁᓪᓗᒋᑦ. 

ᑯᐊᐳᕇᓴᒃᑯᑦ ᑭᐅᔾᔪᑎᖓᑦ. ᐊᖏᖃᑎᖃᖅᑐᑦ. ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖃᖅᐸᓪᓕᐊᓕᓚᐅᖅᑐᑦ 
ᐊᓯᔾᔨᖅᑕᐅᓪᓗᑎᒃ MMOS ᐱᖁᑎᒋᔭᓄᑦ ᐸᕐᓇᐅᑎ 2023-
ᖑᑎᓪᓗᒍ. ᐱᖁᑎᓄᑦ ᐸᕐᓇᐅᑎ ᓄᐊᑦᓯᔾᔪᑕᐅᕗᖅ 
ᐱᖃᓯᐅᔾᔨᓯᒪᓪᓗᓂᓗ ᐃᒡᓗᓕᕆᓂᕐᒧᑦ ᑐᓴᒐᒃᓴᖁᑎᓂᒃ 
ᓄᐊᑦᑎᓂᕐᒧᑦ, ᐱᖃᓯᐅᑎᓪᓗᒍ ᐃᒡᓗ ᖃᓄᐃᑦᑑᓂᖓᓄᑦ 
ᖃᐅᔨᓴᕈᑎᑦ, ᐃᓯᖅᑕᐅᔪᓐᓇᕐᒪᖔᑦ ᐱᒡᒐᕈᑎᖃᖅᑐᓄᑦ, 
ᓴᓇᔭᐅᓂᖏᓐᓄᑦ ᓱᕋᒃᓯᒪᔪᑦ ᐱᓕᕆᔭᐅᓂᖏᑦ, 
ᐊᑐᖅᑐᐊᖅᑕᐅᓂᖏᓐᓄᓪᓗ ᑐᓴᒐᒃᓴᑦ ᐊᒻᒪ ᐱᖁᑎᒋᔭᑉ ᐃᒡᓗᑉ 
ᐊᑭᖓ, ᐊᑑᑎᖃᖅᑐᒃᑯᑦ ᑐᓴᒐᒃᓴᓂᒃ ᐃᒡᓗᓕᕆᓂᕐᒧᑦ 
ᓄᐊᑦᑎᓗᑎᒃ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖁᑎᖏᓐᓂᒃ. 

ᐊᑐᓕᖅᑎᑕᐅᓂᖓ ᐱᖁᑎᓄᑦ ᐸᕐᓇᐅᑎ ᐱᕙᓪᓕᐊᓂᐅᕗᖅ. 
ᐱᔨᑦᓯᕈᑎᓄᑦ ᑐᒃᓯᕋᐅᑎ ᐊᒻᒪ ᓱᕋᔾᔭᐃᖅᓯᓯᒪᓂᕐᒧᑦ 
ᑎᑎᖅᑲᖁᑎᒋᔭᐅᔪᑦ ᐊᑐᓂ ᐃᕐᖐᓐᓇᐅᔪᓇᖅᓯᓂᐊᖅᑐᑦ 
ᖃᐅᔨᒪᓂᕆᔭᖏᑦ ᓄᓇᓕᖕᓂ 25-ᖑᔪᓂ ᐃᓘᓐᓇᖏᓐᓂ 
ᐃᓱᓕᑉᐸᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 2025–26. 
ᐊᒥᐊᒃᑯᖏᑦ ᖃᕆᑕᐅᔭᐅᑉ ᐃᓂᒃᓴᖏᑦ, ᐱᖃᓯᐅᑎᓯᒪᓪᓗᑎᒃ 
ᐱᖁᑎᒋᔭᐅᔪᑦ ᐸᕐᓇᐅᑎᓕᐅᖅᑕᐅᓂᖏᓐᓄᑦ, ᐱᓕᕆᐊᒃᓴᓪᓗ 
ᐸᕐᓇᒃᑕᐅᓂᖏᓐᓄᑦ, ᐆᒻᒪᖅᑯᑎᓄᑦ ᐊᒻᒪ 
ᓯᕗᒧᐊᒍᓐᓇᕐᓂᕆᔭᖏᓐᓄᑦ ᐊᑐᖅᑐᐊᕐᓂᕐᒧᑦ ᐸᕐᓇᐅᑎᖏᑦ 
ᑕᒪᒃᑯᐊ ᐱᔭᕇᖅᑕᐅᓂᐊᕐᓂᖏᑦ ᓂᕆᐅᓇᖅᑐᖅ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 2026–27. 
ᐱᐅᒐᓗᐊᕐᒪᖔᑕ ᓇᓗᓇᐃᖅᓯᔾᔪᑎᑦ ᐊᐅᓚᓂᖏᑦ, ᑐᓴᒐᒃᓴᑦ 
ᓱᓕᒐᓗᐊᕐᒪᖔᑕ ᓇᓗᓇᐃᖅᑎᕆᓂᖅ ᐊᒻᒪ ᐱᓕᒻᒪᒃᓴᐃᓂᕐᒧᑦ 
ᐸᕐᓇᐅᑎᖃᖅᐳᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ ᐊᒻᒪ 
ᓄᓇᓕᖕᓂ ᐃᒡᓗᓕᕆᔨᒃᑯᖏᓐᓄᑦ ᐃᖅᑲᓇᐃᔭᖅᑎᐅᔪᑦ 
ᑕᒪᒃᑯᐊ ᖃᕆᑕᐅᔭᒃᑯᑦ ᐱᓕᕆᔾᔪᑎᐅᔪᑦ ᐊᑐᓂ 
ᐱᔭᕇᖅᑕᐅᖁᓪᓗᒋᑦ ᐊᒻᒪ ᓇᓕᖅᑯᑦᑎᓯᒪᔪᓂᒃ 
ᑐᓴᒐᒃᓴᖃᖁᓪᓗᒋᑦ. 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᑐᓕᖅᑎᑦᑎᓯᒪᕗᑦ 
ᐅᓄᑲᓪᓚᒃᑐᓂᒃ ᐊᐅᓚᔾᔭᒃᑕᐅᓯᒪᔪᓂᒃ ᑐᕌᒐᖃᖅᑐᓂᒃ 
ᐱᐅᓯᕆᐊᕆᓂᕐᒧᑦ ᐊᐅᓚᑦᑎᔾᔪᑎᐅᔪᓂᒃ ᐊᑐᕐᓂᕐᒧᑦ 
ᓱᖏᐅᓴᔾᔪᑎᓂᒃ, ᖃᕆᑕᐅᔭᒃᑯᓪᓗ ᑐᓴᒐᒃᓴᑦ 
ᓇᓕᖅᑯᑦᑎᓯᒪᓂᖏᑦ ᐊᒻᒪ ᐊᑐᖅᑕᐅᔪᓄᑦ 
ᐃᑲᔪᖅᑐᐃᔾᔪᑎᐅᔪᑦ. ᑲᔪᓯᔪᒃᑯᑦ ᐱᓕᕆᐊᒧᑦ ᐃᑲᔪᖅᑐᐃᔾᔪᑎᑦ 
ᐱᖃᓯᐅᔾᔨᓯᒪᕗᑦ ᐅᑯᓂᖓ: 
• ᑲᑎᒪᑎᑦᓯᓂᖅ ᐱᓕᕆᐊᒃᓴᓄᑦ ᐱᔭᕆᐊᑭᒡᓕᑎᑦᓯᔨᑦ ᑲᑎᒪᔨᖏᓐᓂᒃ 
ᐃᑲᔪᖅᑐᐃᖁᓪᓗᒋᑦ ᐊᒻᒪ ᐋᖅᑭᒡᓱᐃᖁᓪᓗᒋᑦ ᐊᐅᓚᓂᐅᔪᓂᒃ 
ᖃᕆᑕᐅᔭᒃᑯᑦ ᐱᓕᕆᔾᔪᑎᒃᓴᐅᔪᑦ ᐊᑐᖅᑕᐅᕙᓪᓕᐊᓕᖅᑎᓪᓗᒋᑦ; 

• ᑐᓂᔭᐅᓗᑎᒃ ᑐᓴᒐᒃᓴᑦ ᖃᕆᑕᐅᔭᒥ ᑐᓴᒐᒃᓴᓄᑦ 
ᕿᒥᕐᕈᔭᐅᖁᓪᓗᒋᑦ ᐃᑲᔪᖅᑐᐃᖁᓪᓗᒋᓪᓗ ᑐᓴᒐᒃᓴᓂᒃ 
ᐲᔭᐃᑎᓪᓗᒋᑦ ᐱᑐᖃᕐᓂᑦ ᖃᕆᑕᐅᔭᒃᑯᑦ 
ᐊᐅᓚᑦᑎᔾᔪᑎᓂᑦ, ᐅᓂᒃᑳᓕᐊᑦ ᑭᓱᑐᐃᓐᓇᕐᓄᑦ 
ᑐᕌᖓᔪᑦ ᐊᒻᒪ ᖃᕆᑕᐅᔭᒃᑯᑦ ᑐᓴᒐᒃᓴᑦ 
ᓱᓕᒐᓗᐊᕐᒪᖔᑕ ᓇᓗᓇᐃᖅᑎᕆᓂᖅ; 

• ᑎᒃᑯᐊᖅᓯᓗᑎᒃ ᑐᖅᑲᖅᑕᕐᕕᐅᓂᐊᖅᑐᒥᒃ ᖃᕆᑕᐅᔭᒃᑯᑦ 
ᑎᑎᖅᑲᓂᒃ ᐊᐅᓪᓚᖅᑎᑦᓯᖃᑦᑕᕐᓂᖃᖅᑐᑉ ᐊᐅᓚᓂᕆᔭᖓᓂᒃ 
ᐊᒻᒪ ᐱᓕᒻᒪᒃᓴᐃᓂᖅ ᑐᓴᒐᒃᓴᓕᕆᓂᕐᒧᑦ, ᐊᒻᒪ 
ᐅᓂᒃᑳᓕᐅᓂᕐᒧᑦ ᐃᓱᒫᓗᒍᑕᐅᔪᓂᒃ ᐊᒻᒪ ᑐᓴᒐᒃᓴᓂᒃ 
ᐱᔪᒪᔪᓄᑦ; ᐊᒻᒪᓗ 

• ᐊᕐᕌᒎ ᑎᓴᒪᐃᕋᕐᓗᒍ ᖃᕆᑕᐅᔭᒃᑯᑦ 
ᐃᓕᓐᓂᐊᖅᑎᑦᑎᖃᑦᑕᕐᓗᓂ ᐊᑐᖅᑎᓕᒫᖑᔪᓄᑦ 
ᐃᖅᑲᓇᐃᔭᖅᑎᓄᑦ. 

54. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᑐᖅᑎᑦᓯᔭᕆᐊᖃᖅᑐᑦ 
ᒪᓕᒐᖏᓐᓂᒃ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑐᓂᓯᖃᑦᑕᖁᓪᓗᒋᑦ 
ᐊᕐᕌᒍᑕᒫᓐ ᐸᕐᓇᐅᑎᓕᐊᖏᓐᓂᒃ ᐊᒻᒪ ᐊᕐᕌᒍᑉ ᕿᑎᐊᓂ 
ᑐᓂᓯᖃᑦᑕᖁᓪᓗᒋᑦ ᐱᕙᓪᓕᐊᓂᖏᑕ ᐅᓂᒃᑳᓕᐊᖏᓐᓂᒃ. 
ᕿᒥᕐᕈᔭᐅᖃᑦᑕᕐᓗᑎᒡᓗ ᐊᕐᕌᒍᒧᑦ ᐸᕐᓇᐅᑎᐅᔪᑦ ᐊᒻᒪ 
ᐊᕐᕌᒎᑉ ᕿᑎᐊᓂ ᐱᕙᓪᓕᐊᓂᖏᓐᓄᑦ ᐅᓂᒃᑳᓕᐊᖑᔪᑦ 
ᒪᓕᒃᓯᒪᑦᑎᐊᕋᓗᐊᕐᒪᖔᑕ ᐸᕐᓇᐅᑎᓕᐊᖑᓯᒪᔪᓄᑦ. 

ᑯᐊᐳᕇᓴᒃᑯᑦ ᑭᐅᔾᔪᑎᖓᑦ. ᐊᖏᖃᑎᖃᖅᑐᑦ. ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᐃᓕᓴᖅᓯᕗᑦ ᐊᒥᒐᖅᓰᓐᓇᕐᓂᖏᓐᓂᒃ 
ᑐᓂᔭᐅᖃᑦᑕᕐᓂᕆᔭᖏᓐᓂᒃ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᓂᒃ 
ᐊᒻᒪ ᐊᕐᕌᒎ ᕿᑎᕋᖅᑎᓪᓗᒍ ᐅᓂᒃᑳᓕᐊᓂᒃ ᓄᓇᓕᖕᓂ 
ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓂᑦ, ᒪᓕᒡᓗᒋᑦ ᐊᐅᓚᑦᑎᔾᔪᑎᓄᑦ 
ᐊᖏᕈᑎᑦ. ᓄᓇᓕᖕᓂ ᐃᒡᓗᓕᕆᔨᒃᑯᑦ ᐊᕐᕌᒍᒧᑦ ᐸᕐᓇᐅᑎᖏᑦ 
ᐊᒻᒪ ᐊᕐᕌᒎ ᕿᑎᕋᖅᑎᓪᓗᒍ ᐱᕙᓪᓕᐊᓂᖏᓐᓄᑦ ᐅᓂᒃᑳᓕᐊᑦ 
ᐱᕕᖃᖅᑎᑦᓯᕗᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᒃ 
ᓇᐅᑦᑎᖅᓱᐊᖃᕈᓐᓇᖁᓪᓗᒋᑦ ᐱᓕᕆᔭᖏᓐᓂᒃ ᓄᓇᓕᖕᓂ 
ᐃᒡᓗᓕᕆᔨᑦ ᑎᒥᖁᑎᖏᑕ ᓯᕗᒧᐊᑦᑎᐊᖁᓪᓗᒍ 
ᐃᓚᐃᓐᓈᕆᖏᓐᓂᖅ ᐊᒻᒪ ᐊᔾᔨᒌᒃᑎᑦᓯᓂᒃᑯᑦ 
ᐃᒡᓗᑖᖅᑎᑦᓯᖃᑦᑕᕐᓂᖅ.  

ᑕᖅᑭᑦ 12 ᐊᒡᒋᖅᑐᑦ ᐃᓗᐊᓂ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᒪᓕᒃᑕᐅᑎᑦᓯᓂᐊᖅᑐᑦ ᒪᓕᒐᐅᔪᓂᒃ ᓄᓇᓕᖕᓂ 
ᐃᒡᓗᓕᕆᔨᒃᑯᓐᓄᑦ ᑐᓂᓯᖃᑦᑕᖁᓪᓗᒋᑦ ᐊᕐᕌᒎᑕᒫᖅᓯᐅᒻᒧᑦ 
ᐸᕐᓇᐅᑎᓕᐊᓂᒃ ᐃᒪᐃᓕᐅᕐᓗᑎᒃ: 
• ᐃᑲᔪᖅᑐᐃᓗᑎᒃ ᓄᓇᓕᖕᓂ ᐃᒡᓗᓕᕆᔨᒃᑯᓐᓂᒃ ᐊᖑᒻᒪᑎᖁᓪᓗᒋᑦ 
ᐱᓕᕆᔭᖏᑦ ᒪᓕᒐᕐᓂᒃ ᐊᐅᓚᑦᑎᓂᕐᒧᑦ ᐊᖏᕈᑎᐅᔪᑦ ᐃᓗᐊᓂ; 

• ᐱᐅᓯᒋᐊᕆᓗᑎᒃ ᑐᓴᐅᒪᖃᑎᒌᖕᓂᕐᒧᑦ ᓄᓇᓕᖕᓂ 
ᐃᒡᓗᓕᕆᔨᒃᑯᓐᓂᒃ ᐱᔾᔪᑎᒋᓪᓗᖏᑦ ᒪᓕᒐᖏᑦ ᐊᕐᕌᒍᒧᑦ 
ᐸᕐᓇᐅᑎᓕᐅᕆᐊᖃᕐᓂᖏᓐᓂᒃ ᐊᒻᒪ ᐊᕐᕌᒍᑉ ᕿᑎᐊᓂ 
ᐱᕙᓪᓕᐊᓂᕆᔭᖏᓐᓂᒃ ᐅᓂᒃᑳᓕᐅᖃᑦᑕᕐᓗᑎᒃ ᐊᒻᒪ 
ᑐᓂᓯᖃᑦᑕᕐᓗᑎᒃ ᐃᑲᔪᖅᑐᐃᔾᔪᑎᓂᒃ ᑎᓕᓯᔾᔪᑎᓂᒡᓗ 
ᐸᕐᓇᐅᑎᓄᑦ ᐊᒻᒪ ᐅᓂᒃᑳᓕᐊᓂᒃ 
ᐱᓕᕆᐊᖃᖅᑎᓪᓗᒋᑦ; ᐊᒻᒪᓗ 

• ᑐᒃᓯᕋᕐᓗᑎᒃ, ᓄᐊᑦᓯᓗᑎᒃ ᐊᒻᒪ 
ᐱᔭᕇᖅᑕᐅᓗᑎᒃ ᐊᒡᒍᖅᑐᖅᓯᒪᓂᕐᒥ 
ᕿᒥᕐᕈᓂᐅᔪᖅ ᐃᓘᓐᓇᖏᓐᓂᒃ ᐸᕐᓇᐅᑎᓂᒃ ᐊᒻᒪ 
ᐱᕙᓪᓕᐊᓂᕐᒧᑦ ᐅᓂᒃᑳᓕᐊᓂᒃ. 

55.  ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓇᐅᑦᑎᖅᓱᐊᖃᕆᐊᖃᖅᑐᑦ, 
ᐊᒻᒪ ᑎᑎᕋᖅᐸᓪᓕᐊᖃᑦᑕᕐᓗᑎᒃ ᓇᐅᑦᑎᖅᓱᐊᕆᔭᖏᓐᓂᒃ, 
ᓱᕋᔾᔭᐃᖅᓯᓯᒪᓂᕐᒧᑦ ᐱᓕᕆᔭᐅᔪᓂᒃ ᓄᓇᕗᑦ ᐃᓗᐊᓂ, 
ᐱᖃᓯᐅᑎᓪᓗᒋᑦ ᐃᒡᓗ ᖃᓄᐃᓕᕐᒪᖔᑦ ᖃᐅᔨᓴᕈᑎᐅᔪᑦ, 
ᐅᖁᖃᕐᒪᖔᑕ ᐊᒻᒪ ᐃᒡᓗᑉ ᐊᓂᐊᔪᖁᑎᖏᑦ 
ᐅᑎᖅᑎᑕᐅᖃᑦᑕᕐᓗᑎᒃ ᐆᓇᖅᑐᑦ ᐊᑐᒃᑲᓐᓂᖁᓪᓗᒋᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᑲᒪᒋᔭᐅᑦᑎᐊᖁᓪᓗᒋᑦ. 

ᑯᐊᐳᕇᓴᒃᑯᑦ ᑭᐅᔾᔪᑎᖓᑦ. ᐊᖏᖃᑎᖃᖅᑐᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐃᓕᓴᖅᓯᔪᑦ ᐱᐅᓯᒋᐊᕆᐊᖃᕐᓂᖓᓂᒃ 
ᑎᑎᕋᖅᐸᓪᓕᐊᓂᐅᕙᒃᑐᖅ, ᓇᐅᑦᑎᖅᓱᐊᖃᕐᓂᖅ ᐊᒻᒪ 
ᑎᑎᕋᖅᑕᐅᕙᓪᓕᐊᓂᖏᑦ ᐃᖅᑲᓇᐃᔭᖅᑕᐅᔪᑦ 
ᓱᕋᔾᔭᐃᖅᓯᓯᒪᓂᕐᒧᑦ ᐱᓕᕆᐊᑦ. 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᒫᓐᓇᐅᔪᖅ ᐊᑐᓕᖅᑎᑦᓯᕙᓪᓕᐊᔪᑦ 
ᐅᑯᓂᖓ ᐱᐅᓯᒋᐊᕈᑎᐅᔪᓂᒃ: 

• ᐊᑐᓕᖅᑎᑦᓯᓪᓗᑎᒃ  ᓴᓇᕕᖃᖅᑐᑦ 
ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᓐᓂᒃ 
ᐊᑐᖅᑕᐅᕙᒃᑐᓂᒃ ᐊᕐᕌᒍᓄᑦ ᑕᓪᓕᒪᓄᑦ ᐊᓂᒍᑕᒫᓐ  
ᐃᒡᓗ ᖃᐅᔨᓴᖅᑕᐅᖃᑦᑕᕐᓗᓂ ᖃᓄᐃᓕᕐᒪᖔᑦ; 

• ᓴᓇᓗᑎᒃ ᑭᒡᓕᒋᓂᐊᖅᑕᖓᓂᒃ ᖃᐅᔨᓴᐃᓂᐅᑉ 
ᐱᒋᐊᕐᓂᖏᓐᓄᑦ ᐊᑐᖅᑕᐅᓂᐊᖅᑐᓂᒃ 
ᐃᓘᓐᓇᖏᓐᓄᑦ ᐃᒡᓗᖁᑎᒋᔭᐅᔪᓄᑦ ᐊᕐᕌᒎᐊᓂ 2025 
ᐊᒻᒪ  2026; 

• ᑎᑎᕋᖅᑕᐅᕙᓪᓕᐊᓗᑎᒃ ᖃᐅᔨᓴᕈᑎᐅᔪᑦ ᐱᖁᑎᒋᔭᑦ 
ᐸᕐᓇᐃᔾᔪᑎᑦ ᐃᓗᐊᓂ ᐊᐅᓚᓕᖁᓪᓗᒍ 
ᐱᕈᖅᐸᓪᓕᐊᓗᓂ ᐃᒡᓗᑦ ᖃᓄᐃᓕᕐᒪᖔᑕ 
ᖃᐅᔨᓴᐃᔾᔪᑎᐅᔪᑦ, ᐊᔾᔨᒌᒥᒃ ᒪᓕᒐᖃᕐᓗᑎᒃ 
ᑐᕌᒐᒃᓴᖃᖁᓪᓗᒋᑦ ᐆᒃᑐᕋᐃᓂᐅᔪᖅ ᐃᒡᓗᓂᒃ 
ᖃᐅᔨᓴᐃᑎᓪᓗᒋᑦ; 

• ᐊᑐᕐᓗᑎᒃ ᐆᒃᑐᕋᐃᓂᒃᑯᑦ ᖃᐅᔨᓴᐃᓂᕐᒧᑦ 
ᐱᐅᓯᒋᐊᖁᓪᓗᒍ ᓱᕋᒃᓯᒪᔪᑦ ᓴᓇᔭᐅᖃᑦᑕᕐᓂᖏᓐᓄᑦ 
ᐸᕐᓇᐅᑎᐅᔪᑦ, ᓯᕗᓪᓕᐅᔾᔭᐅᓂᖏᑦ ᑐᐊᕕᕐᓇᖅᑐᑦ 
ᑭᓐᖒᒪᔭᐅᔪᑦ, ᑐᓂᔭᐅᓂᖏᑦ ᑮᓇᐅᔭᑦ ᐊᒻᒪ 
ᐃᑲᔪᖅᑐᐃᔾᔪᑎᒃᓴᑦ ᓯᕕᑐᔪᒧᑦ ᐊᑭᑐᔪᓄᑦ ᐸᕐᓇᐅᑎᑦ; 
ᐊᒻᒪᓗ 

• ᖃᐅᔨᓴᐃᓗᑎᒃ ᐅᖁᖃᕐᒪᖔᑕ ᐃᒡᓗᑦ ᐊᒻᒪ 
ᓴᓗᒻᒪᖅᓴᖅᑕᐅᓗᑎᒃ ᐱᔭᕆᐊᖃᖅᑐᑦ ᑎᒥᒧᑦ 
ᐋᓐᓂᐊᓕᖁᓇᒋᑦ ᐊᒻᒪ ᐅᓗᕆᐊᓇᖁᓇᒍ. 

ᐱᖁᑎᓄᑦ ᐸᕐᓇᐅᑎ ᐱᐅᓯᒋᐊᖅᑎᑦᓯᓂᐊᖅᑐᖅ 
ᑎᑎᕋᖅᑕᐅᕙᓪᓕᐊᓂᖏᓐᓄᑦ ᐊᖑᒻᒪᑎᔭᐅᓂᖏᓐᓄᑦ ᐊᒻᒪ 
ᓱᕋᔾᔭᐃᖅᑕᐅᓯᒪᓂᖏᓐᓄᑦ ᐱᓕᕆᔭᐅᔪᓂᒃ 
ᑎᑎᕋᖅᓯᖃᓯᐅᔾᔨᓗᑎᒃ ᐱᖃᓯᐅᑎᓗᒍ ᐅᖁᓕᕆᓂᕐᒧᑦ 
ᐱᓕᕆᔾᔪᑎᐅᔪᑦ ᐊᒻᒪ ᐅᖅᑰᔪᖅ ᐊᓂᐊᕋᖅᑐᖅ 
ᐊᑐᖅᑕᐅᒃᑲᓐᓂᕈᓐᓇᕐᓂᖏᑎᒍᑦ ᑲᖏᖏᑎᒍᑦ ᐃᒡᓗᑉ. 
ᑕᒪᒃᑯᓄᖓ ᑐᓴᒐᒃᓴᑦ ᐊᑐᖅᑕᐅᓂᐊᖅᑐᑦ 
ᐃᑲᔪᖅᑐᐃᔾᔪᑕᐅᓗᑎᒃ ᐃᒡᓗᒧᑦ ᓴᓇᒪᓂᖓᓄᑦ 
ᐱᐅᓯᒋᐊᕈᑕᐅᓗᑎᒃ ᐊᒻᒪ ᓄᑖᕈᕆᐊᕈᑕᐅᔪᓄᑦ 
ᐸᕐᓇᐅᑎᓕᐅᕈᑕᐅᓗᑎᒃ ᓱᕋᔾᔭᐃᖅᓯᒪᓂᖅᓴᐅᓗᑎᒡᓗ 
ᐃᒡᓗᖁᑎᒋᔭᐅᔪᑦ. 

ᐃᓘᓐᓇᖏᑦ ᓴᓇᔭᐅᔪᑦ ᐱᓕᕆᐊᖑᔪᑦ 
ᑎᑎᕋᖅᑕᐅᕙᓪᓕᐊᓂᐊᖅᑐᑦ ᐊᒻᒪ ᐊᑐᐃᓐᓇᐅᓗᑎᒃ 
ᐊᐅᓚᑦᓯᔨᐅᔪᒧᑦ ᓇᐅᑦᑎᖅᓱᐃᔪᓐᓇᖁᓪᓗᖏᑦ ᐊᒻᒪ 
ᐊᑐᖅᑕᐅᔪᓐᓇᖁᓪᓗᒍ ᐸᕐᓇᐅᑎᓕᐅᕐᓂᕐᒧᑦ, 

ᐊᑐᖅᑕᐅᑦᓯᐊᕈᓐᓇᕐᓗᓂ ᐊᐅᓚᑦᑎᔾᔪᑎᐅᔪᖅ, 
ᓇᓕᖅᑯᑦᑎᓯᒪᔪᓂᒃ ᑐᓴᒐᒃᓴᓂᒃ ᐃᓕᓯᕕᐅᖃᑦᑕᕐᓗᓂ 
ᒪᓕᒃᓯᒪᔪᓂᒃ ᐊᐅᓚᑦᓯᔾᔪᑎᓄᑦ ᒪᓕᒐᖏᓐᓂᒃ. 
ᐱᔨᑦᓯᕈᑎᐅᔪᓄᑦ ᑐᒃᓯᕋᐅᑎᑦ ᕿᒥᕐᕈᔭᐅᖃᑦᑕᕐᓂᐊᖅᐳᑦ 
ᐊᑯᓚᐃᑦᑐᒃᑯᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
ᐃᑲᔪᖅᑐᐃᖁᓪᓗᒋᑦ  ᐱᕙᓪᓕᐊᓂᕆᔭᖏᓐᓄᑦ 
ᑲᒪᒋᔭᐅᕙᓪᓕᐊᓂᖏᑕ ᐊᒻᒪ  ᓇᐅᑦᑎᖅᓱᐃᖁᓪᓗᒋᑦ 
ᓇᓕᖅᑯᑦᑎᓯᒪᔪᓂᒃ ᑐᓴᒐᒃᓴᓂᒃ ᐃᓕᐅᖅᑲᐃᒐᓗᐊᕐᒪᖔᑕ. 

ᐊᑐᓕᖁᔭᓕᐊᖅ ᑭᐅᔾᔪᑎ 

65. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᒪᑦᑎᐊᖅᑐᒃᑯᑦ 
ᑕᖅᑲᒃᑯᓄᖓ ᐅᓂᒃᑳᓕᐅᕆᐊᖃᖅᑐᑦ ᐱᕙᓪᓕᐊᓂᕆᔭᖏᓐᓂᒃ 
ᐃᒡᓗᓕᕆᔨᒃᑯᑦ ᐃᒡᓗᓕᐊᕆᔭᖏᓐᓄᑦ ᑐᕌᒐᒃᓴᖏᑦ ᒪᓕᒡᓗᒋᑦ 

ᐃᓗᐊᓃᑦᑐᑦ ᓄᓇᕗᖅᑦ 3000 ᐸᕐᓇᐅᑎᑦ 
ᑐᓴᖅᑎᑦᓯᖃᑦᑕᕐᓗᑎᒃ ᐊᑯᓚᐃᑦᑐᒃᑯᑦ. ᑖᓐᓇ ᐊᑯᓚᐃᑦᑐᒃᑯᑦ 
ᑐᓴᖅᑎᑦᓯᔾᔪᑎ ᐱᕙᓪᓕᐊᓂᕐᒧᑦ ᐅᑯᓂᖓ ᐅᓂᒃᑳᖅᓯᒪᓗᓂ: 

• ᖃᓄᖅ ᐆᒃᑐᕋᖅᑕᐅᓐᓂᕐᒪᖔᑦ ᐱᕙᓪᓕᐊᓂᕆᔭᖓᑦ 
ᐱᓕᕆᔭᖏᑕ 

•  ᐅᓄᕐᓂᖏᑦ ᐃᒡᓗᑦ ᓴᓇᔭᐅᔪᑦ ᐊᕐᕌᒍᒥ ᐊᒻᒪᖃᓄᑎᒋ 
ᐱᕙᓪᓕᐊᓂᖃᕐᒪᖔᑕ ᐱᔭᕇᖅᑕᐅᕕᒃᓴᖓᓄᑦ 

• ᐅᓄᕐᓂᖏᑦ ᐱᔭᕇᖅᑕᐅᔪᑦ ᐃᒡᓗ ᐊᕐᕌᒍᒥ 

• ᐱᔾᔪᑎᒋᑦ ᓯᕗᓂᒃᓴᒥ ᐋᖅᑭᒋᐊᕈᑎᑦ 
ᐅᓄᕐᓂᕆᔭᖏᓐᓄᑦ ᐃᒡᓗᓕᐅᒐᒃᓴᑦ ᐊᑐᓂ 
ᓄᓇᓕᐅᔪᓂ 

ᑯᐊᐳᕇᓴᒃᑯᑦ ᑭᐅᔾᔪᑎᖓᑦ. ᐊᖏᖃᑎᖃᖅᑐᑦ  ᓴᖅᑭᔮᑦᑎᐊᕐᓗᑎᒃ 
ᐊᑯᓚᐃᑦᑐᒃᑯᓪᓗ ᐃᒡᓗᓕᐅᕐᓂᖏᓐᓂ ᐱᕙᓪᓕᐊᓂᕆᔭᖓ 
ᐅᓂᒃᑲᐅᓯᐅᖃᑦᑕᕐᓗᓂ ᐱᒻᒪᕆᐅᔪᖅ ᑕᒪᓐᓇ ᓯᕗᒧᐊᑦᑎᐊᖁᓪᓗᒍ 
ᓄᓇᕗᒥ 3000 ᐸᕐᓇᐅᑎᓕᐊᖑᔪᖅ ᐊᒻᒪ ᑭᐅᖁᓪᓗᒋᑦ 
ᐃᒡᓗᑭᒃᓴᕐᓂᕐᒥᒃ ᓄᓇᕗᒥ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐊᖏᖅᓯᒪᑦᑎᐊᖅᑐᑦ ᑎᑭᐅᑎᔪᒪᓂᕐᒥᒃ ᑐᕌᒐᒃᓴᓕᐊᖓᓐᓄᑦ 
ᐊᒃᓱᕈᕐᓇᖅᑐᓂᒃ ᓵᓐᖓᒃᓯᒐᓗᐊᖅᑎᓪᓗᒋᑦ ᐃᒡᓗᓕᐅᕐᕕᒃᓴᖅ ᓯᓚ 
ᓯᕕᑭᑦᑑᑎᓗᒍ, ᐅᖓᓯᒃᑎᓪᓗᒍᓗ, ᐃᖅᑲᓇᐃᔭᖅᑎᑭᒃᓴᖅᑎᓪᓗᒋᓪᓗ, 
ᐊᑭᑐᔪᓂᒡᓗ ᑎᒍᓯᔭᕆᐊᒃᓴᖅ, ᓄᓇᐅᓪᓗ 
ᐊᑐᐃᓐᓇᕈᖅᑕᐅᔭᕆᐊᖃᕐᓂᖓ ᐊᒻᒪ ᑐᐊᐸᓕᖅᓱᐃᔭᕆᐊᖃᕐᓂ 
ᐊᒻᒪ ᐱᔭᕐᓂᖏᑦᑐᓂᒃ ᐸᕐᓇᐅᑎᓂᒃ ᓵᓐᖓᒃᓯᖃᑦᑕᖅᑎᓪᓗᒋᑦ. 

ᒪᓕᒃᓯᒪᖁᓪᓗᒋᑦ ᓄᓇᕗᑦ 3000 ᐸᕐᓇᐅᑎᖏᓐᓄᑦ, 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑎᓕᔭᐅᓯᒪᕗᑦ ᐃᒡᒡᓗᓕᕆᓂᖅ 
ᐱᒋᐊᖁᓪᓗᒍ - ᐅᓂᒃᑳᓕᐊᑦ ᒪᓕᒡᓗᒋᑦ ᓄᓇᕗᒥ 
ᐊᖓᔪᖅᑳᖓᑦᑕ ᐃᒡᓗᓕᐅᕐᓂᕐᒧᑦ ᑎᑎᕋᕐᕕᖓᓐᓂ  
(NOCBO) ᐱᓕᕆᐊᓄᑦ ᓇᓗᓇᐃᒃᑯᑕᓪᓗᐊᑕᖅ 
ᖃᐅᔨᒪᔾᔪᑕᐅᓗᓂ. ᐅᓪᓗᐊᓂ ᒫᔾᔨ  13, 2025, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑕᖅᑲᒃᑯᓄᖓ ᓴᖅᑭᑦᓯᒪᔪᑦ 2024-ᒥ 
ᖃᕆᑕᐅᔭᒃᑯᑦ ᑐᓴᒐᒃᓴᓂᒃ ᓄᐊᑕᐅᓯᒪᔪᓂᒃ NOCBO-
ᑯᓐᓂᑦ, ᐱᖃᓯᐅᔾᔨᓯᒪᔪᑦ ᐃᒡᓗᓂᒃ 
ᓴᓇᓂᖅ ᐊᒻᒪ ᐱᔭᕇᖅᑕᐅᕙᓪᓕᐊᔪᑦ ᑕᐃᒪᓐᖓᑦ 
ᐱᒋᐊᓚᐅᖅᑎᓪᓗᒋᑦ ᑲᑎᒪᔨᖏᑦ ᐊᕐᕕᓂᓕᖓᓐᓂ 
ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᐅᔪᑦ (ᑲᑐᔾᔨᓗᑕ 
ᑎᓕᔭᐅᓯᒪᔾᔪᑎᖏᑦ ᐱᓕᕆᐊᒃᓴᖏᓐᓄᑦ) ᐅᓪᓗᐊᓂ 
ᓄᕕᐱᕆ 21, 2021. 

• ᐅᓄᕐᓂᖏᑦ ᑲᑎᓪᓗᒋᑦ 855 -ᖑᔪᑦ 
ᐃᒡᓗᓕᐅᕈᓐᓇᐅᑎᓄᑦ ᐱᔪᓐᓇᐅᑎᑦ ᑐᓂᔭᐅᓚᐅᖅᑐᑦ 
ᐊᑯᓐᓂᐊᓂ ᓄᕕᐱᕆ 2021 ᐊᒻᒪ ᑎᓯᐱᕆ 31, 2024 
- ᐱᖃᓯᐅᔾᔨᓯᒪᓚᐅᖅᑐᑦ ᐃᒡᓗᓄᑦ ᐱᔭᕇᖅᑕᐅᓯᒪᔪᓄᑦ 
ᐊᒻᒪ ᓱᓕ ᓴᓇᔭᐅᔪᓄᑦ. 

• ᑕᐃᑦᓱᒪᓂᐅᑎᓪᓗᒍ ᐊᑕᐅᑦᓯᒃᑯᑦ, 347-ᖑᔪᑦ ᐃᒡᓗᑦ 
ᐱᔭᕇᖅᑕᐅᓚᐅᖅᑐᑦ ᐱᖃᓯᐅᑎᓪᓗᒋᑦ 258-ᖑᔪᑦ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ. 

ᐃᑲᔪᖅᑐᐃᖁᓪᓗᒋᑦ ᑕᑯᒃᓴᐅᑦᓯᐊᕆᐊᖃᕐᓂᖏᓐᓄᑦ, ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᓴᓐᖏᓕᖅᑎᑦᓯᒋᐊᖅᓯᒪᒐᕗᑦ 
ᑐᓴᐅᒪᖃᑎᒌᒃᑎᑦᓯᕐᓂᒧᑦ ᐃᖅᑲᓇᐃᔭᖅᑎᐅᔪᓂᒃ ᐊᔾᔨᒌᒥᒃ 
ᐃᓗᐃᑦᑑᓈᖅᓯᒪᔪᒃᑯᓪᓗ ᐅᓂᒃᑳᓕᐅᖃᑦᑕᖁᓪᓗᒋᑦ 
ᑕᖅᑲᒃᑯᓄᖓ. 2024-ᒥ ᐱᕙᓪᓕᐊᓂᕐᒧᑦ ᐅᓂᒃᑳᓕᑦ 
ᓴᓇᔭᐅᕙᓪᓕᐊᓕᖅᑐᑦ ᐸᕐᓇᒃᓯᒪᓪᓗᑎᒃ 
ᓴᖅᑭᑕᐅᓂᐊᕐᓂᖓᓄᑦ ᐅᐱᕐᖔᖓᓂ 2025. ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᑲᔪᓯᑎᑦᓯᓂᐊᖅᑐᖅ ᐱᐅᓯᒋᐊᕆᓂᕐᒥᒃ 
ᑐᑭᓯᓇᑦᑎᐊᕐᓂᖅᓴᓂᒃ ᐊᒻᒪ ᐊᔾᔨᒌᓂᒃ ᐱᕙᓪᓕᐊᓂᕆᔭᖏᓐᓄᑦ 
ᐅᓂᒃᑳᓕᐅᖁᓪᓗᒋᑦ, ᐊᒻᒪ ᐱᔾᔪᑎᖓᓐᓂᒃ ᓯᕗᓂᒃᓴᒥ 
ᐋᖅᑭᒋᐊᕈᑕᐅᔪᑦ ᐃᒡᓗᓕᐅᕈᑕᐅᓂᐊᖅᑐᓄᑦ 
ᑐᕌᒐᒃᓴᕆᔭᐅᔪᑦ ᓄᓇᓕᖕᓂ. 

ᐅᐃᒍᖓ—ᑎᑎᕋᖅᓯᒪᔪᓄᑦ ᓇᓗᓇᐃᒃᓯᔾᔪᑏᑦ 

ᓇᓗᓇᐃᓯᔾᔪᑦ 1— ᐅᓄᖅᑐᑦ ᓄᓇᕗᒥᐅᑕᐅᔪᑦ ᐃᒡᓗᖃᖅᐳᑦ ᐸᖕᒥᐅᖅᑐᓂ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ - ᑎᑎᕋᖅᓯᒪᔪᓂ 
ᓇᓗᓇᐃᖅᑕᐅᓯᒪᔪᑦ 

 ᓄᓇᕗᒥ 61 ᐳᓴᖏᑦ ᓄᓇᕗᒥᐅᑕᐅᔪᑦ ᐊᓯᒃᓴᖃᖏᑦᑐᑦ ᐃᒡᓗᒃᓴᖏᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑕ, 57 ᐳᓴᓐᖏᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓂ ᐃᒡᓗᖃᖅᑐᑦ, ᐊᒻᒪ 45 ᐳᓴᖏᑦ ᐃᒡᓗᓕᕆᔨᒃᑯᓐᓂ ᐃᒡᓗᖁᑎᖏᓐᓂ ᐃᒡᓗᖃᖅᑐᑦ ᐸᖕᒥᐅᖅᑐᐃᓐᓇᐅᓪᓗᑎᒃ. 

ᐱᔭᐅᔪᑦ: ᑐᓴᒐᒃᓴᑦ ᓄᓇᕗᑦ ᐃᒡᓗᓕᕆᔨᕐᔪᐊᑦ ᑐᓴᒐᒃᓴᖁᑎᓐᖏᓂᑦ 
 

 
ᓇᓗᓇᐃᓯᔾᔪᑦ2— ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐊᒡᒍᖅᑐᖅᓯᒪᔪᓂ ᐊᒻᒪ ᓄᓇᓕᖕᓂ ᓄᓇᕗᒥ - ᑎᑎᕋᖅᓯᒪᔪᓂ ᓇᓗᓇᐃᖅᑕᐅᓯᒪᔪᑦ 

ᓄᓇᓐᖑᐊᖅ ᑕᑯᒃᓴᐅᑎᑦᓯᕗᖅ ᓄᓇᕗᑦ ᐱᖓᓲᓕᖅᑲᖓᓪᓗᓂ ᐊᒡᒍᖅᑐᖅᓯᒪᓂᕆᔭᖓᓂᒃ ᐊᒻᒪ 25-ᖑᑎᓪᓗᑎᒃ ᓄᓇᓕᐅᔪᑦ. 
ᑕᑯᒃᓴᐅᑎᑦᓯᔪᖅ ᐳᓴᓐᑎᖏᑎᒍᑦ ᐊᒡᒍᖅᑐᖅᑕᐅᓯᒪᓪᓗᑎᒃ ᓄᓇᕗᒥ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓄᓇᕗᒥ. ᐅᓄᕐᓂᕆᔭᖏᑦ 
ᒪᓕᒃᓯᒪᔪᑦ ᑐᓴᒐᒃᓴᖁᑎᖏᓐᓂᒃ ᒪᔾᔨ 31, 2024-ᒥᓂᓴᐃᑦ ᐊᒻᒪ ᑲᑎᒃᑲᓗᐊᕈᕕᒋᑦ 100%-ᖑᖅᑎᑦᑕᐅᓯᒪᓂᖏᓐᓄᑦ 
ᑲᑎᑦᓯᐊᕈᓐᓇᖏᑦᑐᑦ. 

ᓄᓇᕗᒥ ᐊᖏᓂᖅᐹᖑᔪᖅ ᐊᒡᒍᖅᑐᖅᓯᒪᓂᕐᓂ ᕿᑭᖅᑖᓗᒃ, ᑖᒃᑯᐊ 48 ᐳᓴᒋᔭᖏᑦ ᓄᓇᕗᒥ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 
ᐃᒡᓗᖃᖅᑐᑦ. ᐊᒡᒍᖅᑐᖅᓯᒪᓂᐅᔪᖅ ᑖᓐᓇ ᐅᓄᕐᓂᖃᖅᑐᖅ ᐊᕝᕙᓪᓕᐊᖏᓐᓂᒃ ᐃᒡᓗᖃᖅᑐᑦ ᐅᑭᐅᑕᖅᑐᕐᒥᓗ ᖁᕝᕙᓯᖕᓂᖅᐹᓂᒃ 
ᓄᓇᖁᑎᖃᖅᑐᖅ ᐊᒻᒪ ᓂᒋᖅᐸᓯᖕᓂᖅᐹᑦᑎᐊᒥᒃ. ᐊᒡᒍᖅᑐᖅᓯᒪᓂᐅᔪᖅ 13-ᓂᒃ ᓄᓇᓕᖃᖅᑐᖅ 25-ᖑᑎᓪᓗᒋᑦ ᓄᓇᕗᒥ ᓄᓇᓕᐅᔪᑦ. 
ᐅᑯᐊᖑᕗᑦ ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᐊᐅᓱᐃᑦᑐᑦ, ᐃᒡᓗᓕᒃ, ᐃᖃᓗᐃᑦ, ᑭᒻᒥᕈᑦ, ᑭᓐᖓᐃᑦ, ᐸᖕᓂᖅᑑᖅ, ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ, 
ᖃᐅᓱᐃᑦᑐᖅ, ᓴᓂᑭᓗᐊᖅ ᐊᒻᒪ ᓴᓂᕋᔭᒃ. 

ᒪᕐᕉᒃ ᐊᒡᒍᖅᑐᖅᓯᒪᓂᐅᔪᒃ ᐊᒥᐊᒃᑯᒋᓪᓗᓂᒋᒃ ᐅᐊᓕᓂᖅᐸᓯᖏᑦ. 

 ᐅᐊᓕᓂᖅᐸᓯᖏᑦ ᐅᑭᐅᖅᑕᖅᑐᕐᒥᐅᑕᑦ ᓄᓇᓕᑦ ᕿᑎᕐᒥᐅᓂ, 22 ᐳᓴᒋᓪᓗᓂᒋᑦ ᐃᒡᓗᖃᖅᑐᑦ ᐃᒡᓗᓕᕆᔨᒃᑯᑦ ᐃᒡᓗᖏᓐᓂᒃ 
ᓄᓇᕗᒥ. ᕿᑎᕐᒥᐅᑦ ᑕᓪᓕᒪᓂᒃ ᓄᓇᖁᑎᖃᖅᐳᑦ. ᐅᑯᐊᖑᓪᓗᑎᒃ ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ, ᑯᕌᕐᕈᒃ, ᖁᕐᓗᖅᑐᖅ ᐊᒻᒪ 
ᑕᓗᕐᔪᐊᖅ 

ᐊᕝᕙᖓ ᐅᐊᓕᓂᕐᒥᑦ ᓂᒋᖅᐸᓯᖕᒧᑦ ᑭᕙᓪᓕᖅ, ᑖᓐᓇ 31 ᐳᓴᒋᔭᖓ ᓄᓇᕗᒥ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᐃᒡᓗᖃᖅᑐᑦ. 
ᑭᕙᓪᓕᖅ 7-ᓂᒃ ᓄᓇᖁᑎᖃᖅᐳᖅ. ᐅᑯᐊᖑᔪᑦ, ᐊᕐᕕᐊᑦ, ᖃᒪᓂᑦᑐᐊᖅ, ᐃᒡᓗᓕᒑᕐᔪᒃ, ᓴᓪᓕᖅ, ᓇᐅᔮᑦ, ᑲᖏᕐᖠᓂᖅ ᐊᒻᒪ 
ᑎᑭᕋᕿᕐᔪᐊᑦ. 

ᐱᔭᐅᔪᑦ: ᑐᓐᖓᕕᒋᓪᓗᒋᑦ ᓄᓇᕗᒥ ᐃᒡᓗᓕᕆᔨᕐᔪᐊᑦ ᑐᓴᒐᒃᓴᖁᑎᖏᑦ 
 

 
ᓇᓗᓇᐃᓯᔾᔪᑦ 3—ᒪᓕᒐᖏᑦ ᐋᖅᑭᒡᓯᒪᓂᕆᔭᖏᑦ ᓇᐅᑦᑎᖅᓱᐊᖃᕐᓂᕐᒧᑦ ᐊᒻᒪ ᐊᐅᓚᑦᑎᓂᕐᒧᑦ ᐃᒡᓗᓕᕆᔨᒃᑯᑦ ᓄᓇᕗᒥ 
ᐃᒡᓗᖁᑎᖏᓐᓂᒃ - ᐃᓗᓕᖏᑦ ᑎᑎᕋᖅᑕᐅᓯᒪᔪᓂᓐᖔᖅᑐᑦ 

ᐅᑯᐊ ᓇᓗᓇᐃᖅᓯᔾᔪᑎᐅᔪᑦ ᒪᓕᒐᖏᓐᓂᒃ ᐋᖅᑭᒃᓯᒪᓂᕆᔭᖏᑕ ᓇᐅᑦᑎᖅᓱᐊᖃᓂᕐᒧᑦ ᐊᒻᒪ ᐊᐅᓚᑦᑎᓂᕐᒧᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓂᒃ ᓄᓇᕗᒥ. 

ᑐᑭᒧᐊᒃᑎᑦᓯᕕᒃ ᐊᒻᒪ ᐊᖓᔪᖅᑳᖃᕐᕕᒃ ᑎᑎᕋᕐᕕᖓᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂ ᓇᐅᑦᑎᖅᓱᐊᖃᖅᑎᐅᕗᖅ, 
ᑮᓇᐅᔭᖃᖅᑎᑦᓯᐅᓪᓗᓂᓗ ᐊᒻᒪ ᐃᑲᔪᖅᑐᐃᔨᐅᓪᓗᓂ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓂᒃ ᐊᖅᑯᑎᖃᕐᓗᑎᒃ ᑯᐊᐳᕇᓴᒃᑯᑦ 
ᑐᖅᑲᖅᑕᕐᕕᖏᓐᓂᒃ ᑎᑎᕋᕐᕕᖕᓂᒃ. ᐊᑕᐅᓯᕐᒥᒃ ᑎᑎᕋᕐᕕᖃᖅᑐᑦ ᐊᑐᓂ ᐊᒡᒍᖅᑐᖅᓯᒪᓂᕐᒥ ᐱᖓᓱᓂᑦ ᓄᓇᕗᒻᒥ. 

ᐃᒻᒥᒃᑰᖅᑐᑦ ᓄᓇᓕᖕᓂ ᐃᒡᓗᓕᕆᔨᑦ ᑎᒥᖁᑎᖏᑦ ᖃᐅᑕᒫᖅᓯᐅᑎᓂᒃ ᐱᓕᕆᐊᖃᖃᑦᑕᖅᐳᑦ ᐱᔨᑦᓯᕈᑎᐅᔪᓂᒃ ᐃᒡᓗᓕᕆᔨᒃᑯᓐᓄᑦ.ᐊ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓄᓇᕗᒻᒥ 
 

 

ᑕᐅᓯᕐᒥᒃ ᓄᓇᓕᖕᓂ ᑎᒥᖁᑎᒋᔭᖓᓐᓂᒃ ᐃᒡᓗᓕᕆᔨᖃᖅᑐᑦ ᐊᑐᓂ ᓄᓇᓕᐅᔪᓂ 25-ᖑᔪᓂ ᓄᓇᕗᒥ. 

ᐱᔭᐅᔪᑦ: ᑐᓐᖓᕕᒋᓪᓗᒋᑦ ᓄᓇᕗᒥ ᐃᒡᓗᓕᕆᔨᕐᔪᐊᑦ ᑐᓴᒐᒃᓴᖁᑎᖏᑦ. 
 

 
ᓇᓗᓇᐃᓯᔾᔪᑦ 4— ᑭᓯᐊᓂ 6 ᐳᓴᑕᖏᑦ ᐃᒡᓗᑦ ᖃᐅᔨᓴᖅᑕᐅᓯᒪᕗᑦ ᖃᓄᐃᓕᖓᓕᕐᒪᖔᑕ ᖃᐅᔨᓴᒐᒃᓴᓂᑦ 
ᐆᒃᑐᕋᐅᑎᓂᑦ ᐱᔭᑦᑎᓐᓂ ᖃᐅᔨᓴᖅᑕᐅᔪᕕᓂᑦ ᐊᑯᓐᓂᐊᓂ ᐄᑉᐳ 1, 2022 ᐊᒻᒪ ᒫᔾᔨ 31, 2024 - ᑎᑎᕋᖅᓯᒪᔪᓂ 
ᓇᓗᓇᐃᖅᓯᒪᔪᑦ 

ᐊᖕᒪᓗᖅᓯᓯᒪᔪᖅ ᑕᑯᒃᓴᐅᑎᑦᓯᕗᖅ ᐃᒡᓗᑦ ᖃᓄᐃᓕᖓᓕᕐᓂᕆᔭᖏᓐᓂᒃ ᖃᐅᔨᓴᐃᔾᔪᑎᕕᓂᐅᔪᑦ ᐱᓕᕆᔭᐅᓪᓗᑎᒃ ᐊᑯᓐᓂᐊᓂ ᐄᑉᐳ 
1, 2022 ᐊᒻᒪ ᒫᔾᔨ 31, 2024 ᖃᐅᔨᒪᓂᐊᖅᐳᓯ: ᖃᐅᔨᔭᐅᔪᑦ ᐅᑯᓇᓂ ᖃᐅᔨᓴᐃᓂᕐᓂ ᑭᒡᒐᖅᑐᐃᔪᑦ 
ᐆᒃᑐᕋᐅᑎᖃᓚᐅᑎᓪᓗᒋᑦ 51-ᖑᔪᓂᒃ ᐃᒡᓗᓂᒃ ᖃᐅᔨᒋᐊᕈᑕᐅᓪᓗᑎᒃ ᐃᒡᓗ ᖃᓄᐃᓕᕐᒪᖔᑕ ᖃᐅᔨᓴᐃᔾᔪᑎᕕᓂᐅᔪᓂᒃ 
ᓯᕗᓂᒃᑎᓐᓂ. 

ᖃᐅᔨᓴᖅᑕᐅᓚᐅᖅᑐᑦ ᑕᐃᑦᓱᒪᓂ ᐱᖓᓱᑦ ᐃᒡᓗᑦ 51-ᖑᔪᓂ, ᐅᕝᕙᓘᓐᓃᑦ 6 ᐳᓴᖏᑦ ᐃᒡᓗᐃᑦ. ᖃᐅᔨᓴᖅᑕᐅᓯᒪᖏᑦᑐᑦ 
ᖃᐅᔨᓴᖅᑕᐅᕕᒃᓴᖏᓐᓂ 24-ᖑᓚᐅᖅᑐᑦ 51-ᓂᑦ ᐃᒡᓗᓂᑦ, ᐅᕝᕙᓘᓐᓃᑦ 47 ᐳᓴᖏᑦ ᐃᒡᓗᑦ. ᑕᑯᒃᓴᐅᔪᖃᓚᐅᖏᑦᑐᑦ 
ᖃᐅᔨᒪᔾᔪᑎᓂᒃ ᖃᐅᔨᓴᐃᓐᓂᕐᒪᖔᑕ 24-ᓂᒃ ᐃᒡᓗᓂᒃ 51-ᓂᓐᖔᖅᑐᓂᑦ, ᐅᕝᕙᓘᓐᓃᑦ 47 ᐳᓴᒥᓐᖔᖅᑐᓂᑦ. 

	ᑐᓴᐅᒪᑎᑦᓯᓂᖅ ᐱᕙᓪᓕᐊᓂᕆᔭᖓ ᐊᑐᖅᑕᐅᓂᕆᔭᖓ ᓄᓇᕗᒥ 3000 ᐸᕐᓇᐅᑎᓂ ᑐᕌᒐᒃᓴᓕᐊᖑᓯᒪᔪᑦ ᓇᓗᓇᐃᖅᑕᐅᓯᒪᑦᑎᐊᓚᐅᖏᑦᑐᖅ
	ᓄᓇᕗᑦ ᐃᒡᓗᓕᕆᔨᕐᔪᐊᑦ ᑯᐊᐳᕇᓴᖓᑦ ᓵᓐᖓᒃᓯᕗᖅ ᐊᒃᓱᕈᕐᓇᖅᑐᓂᒃ ᐊᖑᒻᒪᑎᒐᓱᐊᖅᑎᓪᓗᒋᑦ ᐃᒡᓗᓕᐊᕆᔭᐅᓂᐊᖅᑐᓄᑦ ᑐᕌᒐᒃᓴᓂᒃ ᐊᑐᕐᓗᒋᑦ ᓄᓇᕗᑦ 3000 ᐸᕐᓇᐅᑎᑦ ᑎᑭᒐᓱᐊᕐᓂᖓᓂ ᓴᓇᔭᐅᓂᐊᖅᑎᓪᓗᒋᑦ ᐊᕐᕌᒍᐊ 2030
	ᑯᐊᐳᕇᓴᒃᑯᑦ ᑭᐅᔪᑦ. ᐊᖏᖅᑐᑦ.

